
NUNGO DZO FHELELA HO

NGA U SHAYA NUNGO

HO FHELELAHO

 Ndi matsheloni, dzikhonani. Ndi zwavhuḓi u vha nnḓa 
 hafhu nga matsheloni ano nga aya matsheloni a mvula, a 
mahaḓa, o ṱanganaho. Ndi a zwi ḓivha zwauri vhunzhi haṋu no 
vha na tshifhinga vhukuma ni tshi khou reila, ni tshi bva hu re 
tshikhala. Huno ri na vhaṅwe…idzi khonani dza vhuṱhogwa 
dzi bvaho Chicago na Alabama na Georgia na Tennessee na 
Illinois na u mona hoṱhe, nga aya maḓuvha, ngauralo ri a…
fulufhela zwauri Mudzimu u ḓo ni ṋea vhuponyi Hawe musi 
ni tshi enda. Huno ndi thabelo yashu uri U ḓo ni tsireledza 
dzibadani, kha idzi bada dzi re khombo musi dzi tshi thoma 
u suvha nga tshifhinga tsha vhuriha. Huno iḽi ndi shango ḽivhi 
tshifhingani tsha vhuriha. Ndi shango ḽo nakesaho ḽi re hone 
tshilimo kana luṱavula, fhedzi tshifhingani tsha vhuriha na 
tshifhingani tsha tshilimo ḽo vhifha nga maanḓa.
2 Zwino, a thi dzhii zwauri vha khou rekhoda u swika zwino 
ngomu henefho. Huno ndi tou funa u ita tshitatamennde 
malugana na Swondaha yo fhiraho, kha mulaedza. Tsho 
itisaho uri ndi—ndi fare theiphi nahone nda si vha tendele u 
rengisa theiphi, u i bvisa, zwo ralo, ho vha hu nga nṱhani ha 
uri ndi tshi ṱoḓou thoma nda i sedza-sedza. Ngauri zwifhinga 
zwinzhi, nga iyo nḓila, ndo vha ndi tshi ḓo amba zwithu 
tshivhidzoni fhano zwe nda vha ndi si nga zwi vhei phanḓa 
ha vhaṅwe vhathu vhoṱhe nga u ralo, ngauri nga tshiṅwe 
tshifhinga zwi vhanga zwikhukhuliso. Huno nga tshiṅwe 
tshifhinga zwi vhuya zwa vhanga dzimbudziso vhukati ha 
vhathu vhashu fhano thaberenakeḽeni. Huno ndi…
3 A thi ambi izwi (u amba izwo zwithu) u vha a sa ngi 
vhaṅwe, fhedzi nga zwiṅwe zwifhinga fhasi ha nḓodzo ni ḓivha 
zwithu zwe na vha ni si nga ḓo…no vha ni si nga tei u vhudza 
vhathu. Zwenezwo nga tshiṅwe tshifhinga fhasi ha nḓodzo 
tshiṅwe tshithu tshi ḓo sokou punḓuwa, ni a vhona, huno ni 
nga si tshi dzhiele nzhele. Huno tshiṅwe tsha zwithu zwine nda 
tenda zwauri zwo ambiwa (iyo Swondaha yo fhiraho) tshine 
tshi nga vhangela muṅwe…musi ndi tshi bula zwauri na 
kathihi a tho ngo tenda kha mbidzo dza aḽiṱari. Ni a vhona?
4 Ndi khou ṱoḓou amba hezwo nahone nga nḓila i pfalaho 
uri ni pfesese. Na kathihi a ho ngo itwa mbidzo ya aḽiṱari kha 

Bivhili yoṱhe. A hu na tshithu tsho raloho Luṅwaloni. A hu 
na fhethu u tsa fhasi na zwikhathi he ya itwa u swika kha 
tshikhathi tsha Meṱhodisi, miṅwahani i no ṱoḓou swika maḓana 
mavhili yo fhiraho, ni a vhona.
5 Mbidzo dza aḽiṱari ndi dza musi vhathu vha tshi ḓa nṱha 
huno vha lingedza u fhembeledza na u kokodza vhathu, 
“Iḓani-ha, John. Ni a ḓivha, vha…Mme aṋu vho fa, vha 
tshi khou ni rabelela. Iḓani-ha, John.” Iyo a si thovhedzo, 
dzikhonani. Hai. Avho—avho vha lushaka, ndi…a ni anzeli u 
pfa muṅwe ane a vhuya a ya kulesa. Huno, kha hezwo, ni wana 
tshiṅwe na tshiṅwe. Itsho ndi tshone tsho itisaho uri tshivhidzo 
tshi ḓaḓe tshoṱhe nga nḓila ine tsha vha ngayo ṋamusi, ndi nga 
ṅwambo wa zwithu zwo raloho.
6 Thovhedzo, a ni tei u amba tshithu, mukomana, Mudzimu 
u hone huno o no ḓi ita mushumo. “Musi Petro a tshi amba aya 
Maipfi Muya Mukhethwa wa wela kha avho vho pfaho Ipfi.” 
Ni a vhona? Ni a vhona? Ni a vhona? A hu na mbidzo ya aḽiṱari, 
ni a vhona, a hu na tshithu tsho raloho.
7 Zwino, aḽiṱari ndi fhethu ha thabelo hune muthu muṅwe na 
muṅwe a no khou ḓa tshivhidzoni a tea u thoma a dzhena hone, 
a gwadama kha aḽiṱari, a rabela Mudzimu o fhumula huno a 
ṋekedza khumbelo yawe ya thabelo na—na u itela vhafunwa 
vhawe, huno a tshi livhuwa Mudzimu kha zwe vha vha itela 
zwone, zwenezwo a humela murahu tshidzuloni tshawe.
8 Huno zwenezwo tshivhidzo ndi fhethu hune Ipfi ḽa 
Mudzimu…“Huno khaṱhulo i thoma Nḓuni ya Mudzimu,” 
hune khaṱhulo ya Ipfi ya bva hone. Zwenezwo…Fhedzi 
ṋamusi ro no shandukisa hezwo u mona hoṱhe nga maanḓa.
9 Zwino, a thi na tshine nda lwa na muṅwe muthu a no 
ita mbidzo dza aḽiṱari, ni a vhona. Idzo ndi…Huno ndo ita 
nthihi nṋe muṋe, huno hu na khonadzeo ya uri ndi ḓo ita 
nnzhi dzo engedzeaho arali ndi tshi dzulela u tshimbila. 
Fhedzi u tou itela nṋe muṋe…Ni a vhona, inwi—inwi—inwi 
ni kuvhanganya zwinzhisa. Huno a hu na tshithu tshi lwaho 
nazwo, a hu na u vhaisa khazwo. Zwo luga. Ni a vhona?
10 Ngauri, thetshelesani, Yesu o ri, “A hu na muthu ane a nga 
ḓa kha Nṋe nnḓani ha musi Khotsi Anga a tshi thoma a mu 
kokodza. Huno vhoṱhe vhe Khotsi a Nṋea vha ḓo ḓa kha Nṋe.” 
Izwo ndi zwone. Ngauralo zwenezwo, ni a vhona, vhone vha…
Izwo zwi posela aḽiṱari yaṋu nnḓa lwo vuledzeaho tshoṱhe. Ni a 
vhona? Ni a zwi vhona izwo? “Vhoṱhe vhane Khotsi…” Inwi…
11 Hashu—hashu vhuḓifhinduleli ndi “rerani Ipfi.” Bivhili 
yo ri, “Vhanzhi vho tendaho vha lovhedzwa.” “Shandukani, 
huno ni lovhedzwe nga Dzina ḽa Yesu Kristo u itela khangwelo, 
pfarelo ya zwivhi.” Mini? “Lovhedzwani nga Dzina ḽa Yesu 
Kristo u itela khangwelo ya zwivhi, ni a vhona, huno inwi 
zwenezwo ni ḓo ṱanganedza tshifhiwa tsha Muya Mukhethwa.”

12 Fhedzi musi ni tshi fhembeledza na kokodza na shushedza 
vhathu, huno na amba na vhathu uri vha dzhene…Vhathu 
vha fanela u ḓa vho tokomelwa, vho dzivhuluwa, vhe fhasi 
ha thovhedzo, huno vha ṱanganedza Kristo. Zwenezwo tshithu 
tsha u thoma tshine vha ita zwenezwo vha tshi ṱanganedza 
Kristo vho dzula zwidzuloni zwavho, tshithu tshi tevhelaho 
ndi u lovhedzwa nga Dzina ḽa Yesu Kristo u itela khangwelo ya 
izwo zwivhi zwe vha rovhedzwa uri vho khakha. Iyo ndi nḓila 
ine vha hangwelwa zwivhi zwavho, ni a vhona. Ngauri vho 
shanduka; vho lovhedzwa sa tshihumbudzo kha vhathu, uri, 
“Ndo ṱanganedza Kristo sa Mutshidzi wanga”; zwenezwo ni 
nkhetheni wa Muya Mukhethwa.
13 Huno, zwino, vhathu vhanzhi vha isa phanḓa, vha tshi 
fhembeledza na u vhidzela kha aḽiṱari, na zwiṅwe-vho nga u 
ralo, zwine izwo zwo luga. Ndi ḓo tshimbila na hezwo, izwo 
zwo luga lwo fhelelaho u ya nga ha nṋe, nnyi na nnyi a no ṱoḓa 
u zwi ita. Fhedzi, kha nṋe, a si zwa Luṅwaloni, ni a vhona, 
huno ngauralo ndi—ndi funa fhedzi u dzula na Luṅwalo.
14 Huno ngauralo-ha tsho itisaho uri ndi fare iyo theiphi ho 
vha hu nga nṱhani ha uri iyo ni ḓo i bvisela nnḓa ra ḓa ra 
vha na maṅwalo a maḓana maṱanu nga vhege u a fhindula. 
Ḽiṅwe na ḽiṅwe…Itonu kanda kha maitele maṱuku ane muṅwe 
muthu a vha naho, huno izwo ndi zwenezwo fhedzi zwine na 
tea u ita, zwenezwo zwo fhela hafhu. 
15 Huno ndi a elekanya, zwifhinga zwinzhi, uri nṋe ndi a 
sasaladza zwiṱuku kha zwithu zwo fhambanaho nga u ralo. Huno 
a thi vhi ndi tshi khou amba u vha nga iyo nḓila, fhedzi tshiṅwe 
tshifhinga ofisi dzi a ni kokodza nga iyo nḓila, ni a vhona, dzi—dzi 
a ni ita uri ni tshingamele kha iyo nḓila. Huno ngauralo nṋe ndi 
na ngoho ya uri vhathu vha a zwi pfesesa hezwo.
16 Zwino, ri livhuwa nga maanḓa uri ri kha ḓi vha na Khotsi 
wa Ṱaḓulu wa vhulenda Ane—Ane a litsha u sedza khakho 
dzashu nahone a sa ri vhalele dzone.
17 Ndo vha ndi tshi khou vhala nga hangei kha Bugu ya—ya 
Vharoma, ndima ya vhu4, he Paulo a ṅwala kho—khomenthari 
ya Mudzimu ya vhutshilo ha Abrahamu. Zwino, ri a zwi ḓivha 
uri Abrahamu zwifhinga zwinzhi o nga u a dzhenwa nga nḓaḓo 
vhunga riṋe. Fhedzi musi yone…khomenthari yawe i tshi 
ṅwaliwa, a hu na iṅwe ya nḓaḓo-vho dzawe ye ya buliwa, ni a 
vhona, na kathihi a yo ngo zwi bula na luthihi. Ho pfi:

Abrahamu ho ngo timatima pfulufhedziso ya 
Mudzimu nga u sa tenda; fhedzi a khwaṱha…a tshi 
ṋea Mudzimu thendo;

18 Ni a vhona, huno iyo ndi nḓila ine nda fhulufhela zwauri 
yanga i ḓo ṅwaliwa Ngei nṱha, a si khakho dzanga na tshiṅwe 
na tshiṅwe, fhedzi zwi tou vha zwine nda lingedza u ita, 
ndivho ya mbilu yanga ya u itela vhathu vha Mudzimu.

19 Huno zwino ro ḓa matsheloni ano u—u lingedza u ḓisa 
mulaedza muṱuku fhano une khamusi Murena o u vhea kha 
riṋe uri ri u ṋee vhathu. Huno ndi tshi fhulufhela zwauri u ḓo ni 
farisa na nṋe wa mpfarisa, ngauri ri roṱhe huno ri khou tshila 
tshifhingani tshihulusa, na maḓuvhani a u fhedzisela. Ngauralo 
ri sa athu vha na thabelo, ndi ḓo takalela u vhala mafhethu 
mavhili kha Ipfi; huṅwe ri sa athu ita thabelo, huno huṅwe nga 
murahu ha thabelo. Huno ha u thoma, u vula tshumelo yashu nga 
itshi tshipiḓa Tshaḽo, ndi tama u vhala kha Bugu ya Vhaheberu. 
Ndima ya vhu11 ya Vhaheberu, na ya furaru-…ndimana ya 
vhu32, i tshi thoma, i tshi khou amba nga ha lutendo.

Zwino zwiṅwe zwo engedzeaho ndi ḓo ri mini? kana 
tshifhinga tshi ḓo nkhanela u amba zwa Gidioni,…
zwa Baraka,…Simisoni,…Yefeta;…Dafita…
Samuele, na zwa vhaporofita:

Vhe nga lutendo vha kunda mivhuso, vha bveledza 
u luga, vha ṱanganedza pfulufhedziso, vha thivha 
mulomo wa dzindau,

Vha dzima vhuhali ha mulilo, vha ponyoka lumeme 
lwa banga, huno nga u shaya nungo…vha itwa 
vho khwaṱhaho, vha halifha ndwani, vha gidimedza 
mubvannḓa, mmbi dza vhabvannḓa.

Vhasadzi vha ṱanganedza vhafu vhavho vho 
vuselwa kha vhutshilo…huno vhaṅwe vha 
shengedzwa, vha sa ṱanganedzi phuluso; uri vha kone 
u wana mvuwo ya khwine:

Huno vhaṅwe vho vha na milingo…u hoiwa lwa 
tshiṱuhu…u rwiwa, iina, hafhu zwa dzimbofho…u 
hoṋelwa khothoni:

Vhaṅwe vha kanḓiwa nga matombo, vha saiwa nga 
vhukati, vha lingiwa,…vha vhulawa nga banga:…
vha tendeleka vho ambara mikumba ya dzinngu na 
mikumba ya dzimbudzi; vha tshi shayesa,…huno vha 
shengedziwa;

20 Sedzani u vhambelana uhu:
(Vhe shango ḽa vha ḽi songo vha fanela:) vha 

tendeleka dziphangani, na kha dzone thavha, na 
zwitumbani na mapakoni a ḽifhasi.

…izwi zwoṱhe, vho no wana muvhigo wavhuḓi nga 
lutendo, a vho ngo ṱanganedza pfulufhedziso:

Mudzimu o ri ḓisedza tshiṅwe tshithu tsha khwine 
kha riṋe, uri vhone vha si na riṋe vha songo itwa vho 
fhelelaho.

21 Musi ndo vhala idzo nganea dza ayo maswole a re na 
tshivhindi, ndi a mangala hune vhuṱanzi vhuṱuku hashu ha ḓo 
ima na avho vhathu nga iḽo Ḓuvha.

22 Hu sa athu itwa thabelo, naa muṅwe muthu u ḓo takalela 
u elelwa kha Mudzimu? Itonu imisa tshanḓa tshaṋu, huno 
tshiṅwe na tshiṅwe tshine na tshi ṱoḓa ngavhe A tshi tshi vhona 
na u tshi pfa huno a ni tendela tshone zwino musi ro kotamisa 
zwifhaṱuwo zwashu.
23 Khotsi ashu wa tshilidzi nahone a funaho, ri sendela 
Khuluṋoni Yau nga u ḓiṱukufhadza matsheloni ano nga Dzina 
ḽa Yesu, Murwa Wau, u itela thabelo riṋe vhaṋe na vhaṅwe. 
Tsha u thoma Iwe, Murena, u ḓo ri farela milandu yashu yoṱhe 
na vhutshinyi hashu. Huno zwenezwo ri ḓo rabelela vhaṅwe, 
Murena, uri na vhone vha fareliwe.
24 Huno Tshivhidzo Tshau tshi ḓo sendedzelwa tsini ha Iwe. 
Ngauri nga ngoho, Murena, mbiluni dzashu ri a tenda uri Iwe wo 
ḓilugisela u shuma mushumo na Tshivhidzo Tshau, wo ḓilugisela 
u Tshi bvisa shangoni huno tsha shandukiselwa ngomu 
Muvhusoni wa Mudzimu. Fhedzi, Murena, ri thuse u ita uri riṋe 
vhaṋe ri lugele iyo awara. Ngavhe matsheloni ano a tshi vha 
tshifhinga, Murena, tsha uri u bva kha muthihi u swika kha riṋe 
roṱhe ri ḓo “Vhetshela thungo muhwalo muṅwe na muṅwe na 
tshivhi tshi no ri tanga nga nḓila i sa konḓi, uri ri kone u gidima 
mbambe ri na vhusifhelembilu ye ya vhewa phanḓa hashu.”
25 Huno ndi a rabela, Khotsi wa Ṱaḓulu, ṋamusi, uri U ḓo 
fhodza vhalwadze na vha ṱhupheaho. Vhanzhi kha lushaka 
vha khou tambula, na mabulayo, na “dzivirusi” sa madokotela 
a tshi dzi vhea. Ndi rabela zwauri maanḓa Au a u fhodza, 
Murena, a ḓo vha kha avho vhathu.
26 Zwenezwo u ḓa ngeno kha khuvhangano ṱhukhu yashu 
fhano matsheloni ano. Vhanzhi vho reila maela dza maḓana, 
vha tshi thoma tshifhinga tsho no ṱuwesa madekwe na 
vhusiku hoṱhe na u vuwa nga matsheloni, ṋamusi, na u reila 
nga maanḓa u ita nḓila yavho ya u ḓa thaberenakeḽe. Huno hu 
khou wa mahaḓa na badani. Mudzimu, ri rabela uri U ḓo vha 
fhaṱutshedza nga maanḓa. A hu na u timatima uri vhanzhi vho 
ḓo tea u ṋea tshipiḓa tshihulwane tsha zwiḽiwa zwavho zwa 
vhege i ḓaho, kana tshiṅwe na tshiṅwe tshe tsha vha tshi tshi 
ḓo ralo, kana zwithu zwe vha vha vha tshi ḓo kona u shumisa 
tshelede yavho khazwo, kha piṱirolo na zwithu, u ḓa.
27 Mudzimu, ane a ḓa kha Iwe a si na tshithu u ḓo ṱuwa o 
ḓadza. Wo zwi fulufhedzisa. Huno ndi a rabela uri U ḓo 
ḓadza mbilu dzavho na mimanngi yavho (ya mimuya yavho) 
yo ḓala nga zwithu zwavhuḓi zwa Mudzimu lune vha ḓo 
ṱuwa vha tshi fhufhuma “dakalo ḽi sa ambei nahone ḽo ḓalaho 
Vhugala.” Ngavhe khaphu dza avha vhathu vha vhuṱhogwa 
dzi tshi tou fhalala, nga zwithu zwa muya na zwavhuḓi zwi 
bvaho ha Mudzimu.
28 Fhaṱutshedza tshanḓa tshiṅwe na tshiṅwe, U a ḓivha 
ṱhoḓea ye ya vha i murahu ha itsho tshanḓa, Murena. Ndi 

humbela uri U ḓo vha fhaṱutshedza nga maanḓa. Ro U vhona 
vhegeni iyi yo fhiraho nga nḓila ye Wa fhindula thabelo nga 
nḓila i mangadzaho nga maanḓa nga zwikhathinyana zwi si 
gathi, zwifhinga zwa shishi na vhulwadze na vhuleme. Iwe u 
Mudzimu, a re hoṱhe-hoṱhe, a no ima na vhalanda Vhawe. Ndi 
a rabela, Mudzimu, uri U ḓo ima na avha matsheloni ano. Vha 
ṋee lutamo lwavho, Murena, lwa mbilu dzavho. A thi tendi 
uri lwo vha lu lwa tshiṅwe tshithu tsha tseḓa, tshiṱuṱuwedzi 
tshiṅwe—tshiṅwe tsho vhifhaho-vho murahu halwo. Ndi rabela 
uri U ḓo vha fhaṱutshedza.
29 Huno zwino, Khotsi, nnyelelwe ṋamusi, huno ngavhe 
ndi tshi kona u ḓibvisela nnḓa ha nḓila nga maanḓa…
Riṋe roṱhe, u bva kha mufunzi u tsa fhasi kha vha—vhana, 
ngavhe ri tshi kona u vhea riṋe vhaṋe nga thungo kha aḽiṱari 
ya Mudzimu huno ra vula mbilu dzashu huno ra thetshelesa 
Muya Mukhethwa musi U tshi ḓo amba na riṋe. Rembulusa 
midzio yashu ya phaṱhu-Dzau…u ṱanganedza phaṱhutshedzo 
Dzau, thungo i re yone i nga nṱha. Zwenezwo shululela fhasi 
maanḓa a Mapfura a nḓodzo ngomu havho. Huno ri ṋee nungo, 
Murena, dzine ra dzi ṱoḓela maḓuvha a re phanḓa. Tendela iyi 
phaṱhutshedzo. Ri zwi humbela Dzinani ḽa Yesu. Amene.
30 [Mukomana Branham u fhindula muṅwe we a amba nae 
malugana na u founelwa—Mudz.] A thi ḓivhi. Inwi itonu 
wana iyi nomboro ya founu huno na mu vhudza uri ndi ḓo mu 
founela murahu nga murahu ha tshivhidzo. A thi ḓivhi.
31 Nthabeleleni. Mukomana Jack Moore kha founu, huno 
a tshi kha ḓi mphembeledza uri ndi vhe henengei ino vhege. 
Ni a vhona? A thi tou pfa…ndo luga henefho khazwo, ni a 
vhona, huno ngauralo a thi ḓivhi uri ndi tea u itani. Ndi funa 
Mukomana Jack. Huno iyo khuvhangano khulu i no khou ḓa 
henengei fhasi huno a hanela vhanna, vhunga Booth-Clibborn 
na vhaṅwe, vha tshi khou ḓa. Huno a tshi kha ḓi vha na u ramba, 
a vhea khunguwedzo yawe nnḓa na zwoṱhe nga u ralo, a tshi 
khou nthamba uri ndi ḓe. Ngauralo ndi—ndi takalela u pfa ndi 
tshi kombetshedzea zwa vhukuma u ya, ni a vhona. Huno ndi…
32 Huno, zwino, musi ri tshi fhenḓa zwino hafhu kha 
Vhakorinta Ya Vhuvhili, huno ri ḓo thoma nga ndimana ya 
vhu12 ya Vhakorinta Ya Vhuvhili, huno ra vhala ndimana 
nthihi ya Luṅwalo u itela ḽiṅwalwa, arali Mudzimu a tshi 
zwi funa nga u ralo. Vhakorinta Ya U Thoma, yone…Kana 
Vhakorinta Ya Vhuvhili, kha ndi ralo, ndima ya vhu12 na 
ndimana ya vhu9. Ndi ṱoḓou vhala ḽiambele ḽa u thoma…
Kana ḽiambele ḽa vhuvhili ḽa ndimana ya vhu9, tshipiḓa 
tshayo:

Huno a ri kha nṋe, Tshilidzi tshanga tsho u eḓana: 
ngauri nungo dzanga dzi itwa dzo fhelelaho kha u 
shaya nungo…



NUNGO DZO FHELELAHO NGA U SHAYA NUNGO HO FHELELAHO 7

33 I ri ni ndi I vhale hafhu zwino uri ni vhe na ngoho ya uri ni 
wana ḽiṅwalwa:

Huno a ri kha nṋe, (uyu ndi Mudzimu a no khou amba 
na Paulo), Tshilidzi tshanga tsho u eḓana: ngauri nungo 
dzanga dzi itwa dzo fhelelaho kha u shaya nungo…

34 Zwenezwo arali ndi tshi tea u i vhidza ḽiṅwalwa, ndi ḓo 
takalela u shumisa iḽi, nungo…Nungo Dzo Fhelelaho Nga 
U Shaya Nungo Ho Fhelelaho. Arali ri na u shaya nungo ri na 
nungo. Ndi ḽiṅwalwa ḽi si ḽa misi nga ha…kha khuvhangano ya 
Pentekoste, u ita…u dzhia ḽiṅwalwa ḽa u shaya nungo, ngauri 
tshifhinga tshoṱhe ri ṱanziela uri “ro khwaṱha nga maanḓa.”
35 Huno ndo no ḓi amba, uri, ndi lingedza fhedzi u rabela 
vhukati ha vhege huno nda wanulusa tshine tsha ḓo vha 
tshavhuḓi nga maanḓa kha nṋe u tshi ḓisa phanḓa ha 
tshivhidzo. Arali ho vha hu tshi tou vha u ḓa fhano u pfiwa, 
ndo vha ndi tshi ḓo tou ḓipfela nga maanḓa muṅwe muthu-vho 
matsheloni ano o ima hafha.
36 Zwi khagala, u ya phanḓa u swika maḓuvha mavhili 
o fhiraho, ndo vha ndi ngei fhasi Kentucky na vhathu vha 
Mukomana Gabehart henengei. Musi ndo no ṱuwa fhethu 
havho, uyu mukomana wa vhuṱhogwa na mufumakadzi na 
muṱa na vhaṅwe, u swika ndi tshi kwama uyu muhumbulo.
37 Ndo vha ndo no dzhena ngomu huṅwe haya zwiṱuku 
fhedzi phanḓa ha hezwo. Ndo vha ndo ima nga nnḓa, huno 
muṅwe mufumakadzi a ri, “Ndi ḓo takalela u amba na uyo 
mushumeli.” Huno nda dzhena ngomu haya huṱuku havho. 
Huno ho vha hu na…A ri, “Ni Khaladzi Branham?”
 Huno nda ri, “Ee mufumakadzi.”
38 A ri, “Nṋe ndi na ṱhoni nga maanḓa nga mbonalele ya 
nnḓu yanga,” huno a ri, “u ni humbela u dzhena.” A thoma u 
tswimila. A ri, “Fhedzi ndi—ndi na ṱhoḓea yo raloho huno ndi 
na vhufulufhelo ha vhukuma khavho.”
39 Huno ndo no wanulusa uri ho vha hu he Khaladzi Cox 
washu muṱuku ane ra dzula nae huṅwe fhasi—fhasi henengei, 
makhulu vha mukegulu vha—vhaṱuku vhe na theiphirikhoda 
vha tshi khou fhira vhuponi vha tshi khou lidza dzitheiphi. 
Izwo ndi zwone! Uyo ndi wone muhumbulo! Ni a vhona?
40 Nda sedza u mona hoṱhe hayani uhu, haya huṱuku ho 
ṱukufhalaho, hu no nga he nda aluselwa hone, fhedzi luvhondo 
lwo ḓala zwifanyiso zwa Kristo. Ho vha hu na Bivhili nṱha 
ha ṱafula. Nda ri, “Na kathihi a thi tsha vha na khuliso 
vhutshiloni hanga, ulwu ndi lushaka lwa haya lune nda ḓo 
takalela u tshimbila nda dzhena ngomu.” A humbela khumbelo 
a tshi itela muṅwe. Huno awara ṱhanu u bva tshifhingani tshe 
ra rabela roṱhe, avha makhulu vha mukegulu vhaṱuku na nṋe 
ro rabela roṱhe, Mudzimu a vha o no fhindula.

41 Ngauralo ra rabela hafhu, huno Mme Cox na nṋe na 
avho vha re ṱafulani nga ayo matsheloni, vho vha vho no 
kotama huno vha humbela Mudzimu uri a ri ṋee tshifhinga 
tsha u ita tshiṅwe tshithu nga vhuḓidini he vha vhu ita. 
Huno, nga u humbela izwo, Mudzimu a vula nḓila. Ni a 
vhona? Ndi ene Mudzimu!
42 Riṋe ri lingedza u ita u shaya nungo hashu u ḓiṱanzwa 
hashu. Ri ṱoḓou amba uri ri vhahulu hani, ri vhahulwane hani. 
Ndi elekanya uri itsho ndi tshiṅwe tsha zwithu zwine nda…
Mudzimu o nṋea ḽiṅwalwa a tshi itela zwone, u bvisa hezwo 
ṱhalukanyoni dzashu. Ni a vhona?
43 Hu na zwithu zwiṱuku zwine ra ita. Huno izwo ndi zwone 
zwine ra ḓela zwone tshivhidzoni, ndi u wanulusa hune 
phoswo dzashu dza vha hone, na zwithu zwine ri nga khwinisa 
riṋe vhaṋe ngazwo. Arali ri tshi ḓa tshivhidzoni nga iṅwe 
ndivho-vho iṅwe-vho nga nnḓa ha heyi, nṋe ndi a ofha uri ri 
nga si wane zwinzhisa nga u ḓa tshivhidzoni. Ri fanela u ḓa 
u wana u shaya nungo hashu, u wana mafhethu mavhi ashu 
na zwashu…nḓila ine…ra vhona nḓila ine ra vha vhaṱuku 
ngayo, huno ra vhea fulufhelo ḽashu kha Muṅwe muthu o 
khwaṱhaho. Fhedzi musi ri na u shaya nungo…
44 Hu na vhanzhi vhashu vha no takalela u ṱanziela kana vha 
no takalela u elekanya uri a ro ngo eḓana huno, ngauralo-ha, ri 
ita izwo u ḓiṱanzwa hashu, “A thi na pfunzo, a thi na vhukoni, 
nṋe a thi koni u ita itshi.” Huno arali ni tshi vhulunga izwo 
huno na ita izwo nga iyo nḓila, na dzulela u tshimbila nga 
u ralo, zwenezwo ni nga si bveledze tshithu. Fhedzi tshithu 
tshenetsho tshine ra ḓiṱanzwa ngatsho, nga u shaya nungo 
hashu, Mudzimu u shumisa itsho tshithu u ita mushumo 
ngatsho. Ni a vhona? U a ri lindela ri tshi vha kha iyo nyimele 
uri A kone u ri shumisa. Ri—ri dzhia u ḓiṱanzwa huno ra 
ri, “Zwo ralo, a—a—a—nṋe a thi koni u ita itshi, nṋe a tho 
ngo eḓana. A—a thi koni u tshi ita.” Huno Mudzimu u dzhia 
tshenetsho tshithu u ita mushumo ngatsho. Izwo ndi ngoho.
45 Itsho ndi tshone tshi itisaho uri ndi ngani A—A tshi ri 
nanga, ngauri ri kha iyo nyimele. Zwino, izwo zwi pfala zwi 
tshi kanukisa, fhedzi miniti i si gathi ri ḓo swika kha tshiitisi 
tshazwo, arali Mudzimu a tshi funa.
46 Ri—ri a wanulusa, u tou fana na musi ro vha ri tshi khou 
vhala, uri u shaya nungo na u landulwa…huno ri a wanulusa 
uri avho vhathu vhane vha vha hu uri ndi vhone vha shayesaho 
nungo na vho landulwaho nga shango ḽa nnḓa, ndi vhone 
vhahali vha Mudzimu, vhane vha kunda nndwani, u dzhia 
avho vhane vha—vha…vha pfa vhoṋe vhaṋe vha songo fanela.
47 Ho vha hu na mukomana wa Mumeṱhodisi, vhararu 
vhavho vha ḓaho kha tshino tshivhidzo vha tshi bva nṱha 
ngei Ohio, kana devhula ha Indiana. Vho ri kha nṋe hu si 



NUNGO DZO FHELELAHO NGA U SHAYA NUNGO HO FHELELAHO 9

kale, vha ri, “Mukomana Branham,” vha ri, “ri kha ḓi bva 
u ṱanganedza Muya Mukhethwa, naa zwino ri ṱoḓe zwifhiwa 
zwa mushumo washu?”
 Nda ri, “Ni songo zwi ita! Zwi litsheni.”
48 Huno a rembuluwa huno a ntsedza, a ri, “Ndo tou vhala 
bugu ya muṅwe mukomana we a ri vhudza uri nga murahu 
ha musi ro no ṱanganedza Muya Mukhethwa ri ‘tea u ṱoḓa 
zwifhiwa,’ u itela uri izwi zwi shumise Muya Mukhethwa.”
 Nda ri, “Huno na vha hemmbe yo futaho!” Ni a vhona?
49 Arali na dzhiela nzhele Bivhilini, tshifhinga tshoṱhe ndi 
avho vha no lingedza u ṱutshela kule hazwo, vhane Mudzimu 
a vha shumisa. Samusi munna a…a tshi ṱoḓa u ita tshiṅwe 
tshithu nahone a tshi elekanya uri u na vhukoni ho eḓanaho 
lune a nga shuma mushumo, Mudzimu na kathihi a nga si 
shumise uyo munna. Sedzani Mushe, a tshi khou shavha; 
sedzani Paulo, a tshi khou shavha; na vhaṅwe vhoṱhe, vha tshi 
khou lingedza u ṱutshela kule hazwo. 
50 Nda ri, “Ni songo ṱoḓa tshithu. Mudzimu e na tshithu 
tshaṋu, U ḓo ni ṋea tshone.” Ni a vhona? “Huno itonu Mu 
tendela uri izwo A zwi londe.” Nda ri, “Zwenezwo ni wana 
zwiṅwe zwa izwi zwifhinga vhunga zwine ra vha nazwo, ra 
vha nazwo ṋamusi, zwine muṅwe na muṅwe a khou ṱoḓa u ita 
itshi huno a ita itsho huno a vha muṅwe muthu muhulwane. 
Sedzani zwe ra dzhena ngomu hazwo ngazwo, ni a vhona.”
51 Vhudzuloni ha u lingedza u vha vhahulwane ri tea u vha 
ri tshi khou lingedza—lingedza u wanulusa uri ri nga vha hani 
vhaṱuku. Ni a vhona? Zwenezwo Mudzimu a nga ri shumisa. 
Ndi na Maṅwalo o vhalaho o ṅwaliwaho nga nnḓa hafha ane 
nda tea u vha ndi tshi khou amba nga hao, ndi zwi dzhia nga u 
ralo, fhedzi ndi…ri…hu na khonadzeo ya uri ndi nga si vhe 
na tshifhinga tsha u zwi ita. Fhedzi riṋe ri…
52 Dzhiani nzhele uri zwi dzhia a—a shayesaho nungo na o 
landulwaho, huno nga kaṱukuṱuku muhali muṅwe na muṅwe we 
Mudzimu a vhuya a vha nae nndwani o vha e muthu wa ulwo 
lushaka. Muthu we a landulwa, muthu we a elekanya uri ho ngo 
eḓana, muthu we a vha a si na vhukoni na luthihi, zwenezwo 
uyo muthu u tou vha nga tshifanyiso tshavhuḓi lune Mudzimu 
a nga thoma u mu shumisa. Izwo ndi zwone. Ndi musi vha tshi 
pfa vhunga vha nga si kone, a vha na tshithu, izwo ndi musi 
Mudzimu a tshi kona u vha fara huno a ita tshiṅwe tshithu 
ngavho. Ni a vhona? Musi…Fhedzi musi ri tshi khou elekanya 
uri ri a kona u zwi ita, zwenezwo Mudzimu a nga si kone u ri 
shumisa ngauri ri khou ṱoḓa u zwi ita riṋe vhaṋe.
53 Huno, zwenezwo, kha ḽiṅwe sia, ri wana uvhu vhuḓipfi 
huno ra elekanya zwenezwo zwauri a ro ngo eḓana, huno a 
ri ṱoḓi u zwi ita; fhedzi zwenezwo arali ra tou thetshelesa 

mbidzo ya Mudzimu, itsho ndi tshenetsho tshithu tshine 
Mudzimu a ṱoḓa ri tshi dzhena ngomu hatsho, ulwo lushaka 
lwa tshivhumbeo, uri A kone.
54 Musi ri songo eḓana, riṋe vhaṋe, zwenezwo ri vho teaho u 
ḓiṋekedza kha Muya wa Mudzimu. Samusi ri tshi tenda uri ri 
nga kona u zwi ita, zwenezwo ri nga si kone u zwi ita. Fhedzi 
musi ri tshi swika fhethu hune ra ḓivha uri ri nga si kone u 
zwi ita, zwenezwo ri ḓiṋekedza kha Mudzimu huno U a zwi 
ita. Ngauralo zwenezwo arali hu riṋe vhane ra khou lingedza 
u zwi ita ri ḓo kundelwa, fhedzi arali ri tshi ḓo tou ḓiṋekedza 
kha Mudzimu zwenezwo Mudzimu a nga si kundelwe. Hu na 
tshithu tshithihi tshine Mudzimu a nga si kone u tshi ita, huno, 
itsho ndi u kundelwa. A nga kona u ita tshiṅwe tshithu-vho 
nga nnḓa ha u kundelwa. Fhedzi Ha koni u kundelwa.
55 Samusi ri tshi khou lingedza nga riṋe vhaṋe nahone ri 
tshi ḓitika nga vhukoni ha riṋe vhaṋe, na zwiṅwe-vho, zwo 
ralo, a ri nga ḓo ita tshithu. Fhedzi musi ri tshi swika fhethu 
hune ra ḓivha uri a ri tshithu, zwenezwo Mudzimu a nga 
kona u ri shumisa.
56 Tshithu tsha ndeme, tshiṅwe tsha zwithu zwa ndeme 
zwine ra fanela u zwi langa…Zwino elelwani izwi, nahone 
nga maanḓa vhoinwi vhareri vhaswa, na miraḓo zwayo u fana. 
Hu na tshithu tshithihi tshine ra tea u tshi langa arali ri tshi 
lavhelela u khunyeledza lutamo lwa Mudzimu vhutshiloni 
hashu, itsho ndi, ri tea u langa muhumbulo wa vhukoni ha 
muthu. Arali ra vhuya ra swika fhethu hune ra elekanya uri ri 
nga zwi ita nga vhuṱali ha riṋe vhaṋe na vhukoni ha riṋe vhaṋe, 
ri tea u langa izwo nga nḓila ine ri nga kona u sunda itsho 
tshithu huno ra tshi vhetshela thungo uri Mudzimu a kone u ri 
shumisa. Izwo ndi zwone.
57 Huno ra ḓikumedza lwo vuledzeaho! Ri nga si kone 
u shumisa vhukoni vhuthihi. Ri tea u ḓikumedza lwo 
vuledzeaho! Huno, u ḓa kha Mudzimu, ni tea u ḓikumedzela 
Khae nga mbilu, muvhili, na muya. Tshiṅwe na tshiṅwe tshine 
na vha tshone tshi tea u kumedzelwa kha Mudzimu, u itela uri 
A kone u shuma lufuno Lwawe kha inwi na kha nṋe.
58 Zwino, izwo zwi a konḓa, ndi a ḓivha, ngauri tshifhinga 
tshoṱhe ri ṱoḓa u dzhenisa tshipiḓa tshashu nga ngomu, tshiṅwe 
tshithu tshine ra ḓivha, ri a zwi ḓivha uri ri ṱoḓa u zwi ita. Ri 
ri, “Zwo luga, ndi—ndi tou zwi ḓivha uri zwi tea u itwa nga iyi 
nḓila.” Fhedzi samusi ni tshi khou zwi ita nga iyo nḓila zwi 
khou yo khakhea, huno Mudzimu na kathihi a nga si shumise 
uvho vhuḓidini. Khamusi (thuso ya Murena) ri khou yo dzhena 
kha hezwo nga miniti i si gathi, huno nda ni sumbedza fhedzi 
nḓila ine Mudzimu a nga si kone u shumisa vhukoni haṋu.
59 Huno iyo ndi yone thaidzo kha shango ṋamusi: hu na 
tshenzhemo nnzhisa dza vhufunzini, dzo vheeswaho kha 

pfunzo, dzo vheeswaho kha vhushaka kana vhuṱama kha 
dinomineisheni, ri a fulufhedzana, ri fulufhedza vhanna vha re 
na vhukoni.
60 Bivhili yo ri, “Naa ni nga vha hani na lutendo musi inwi 
ni…” Kha ri vhone, naa ulwo Luṅwalo lu hani? “Naa ni nga 
vha hani na lutendo ni tshi takalelana?” 
61 Musi ri tshi khou lavhelela, ri tshi ri, “Uyu munna, 
ndi muthu muhulwane. Uyu ndi muthu muhulwane, ndi 
ḓo tou ḓitika nga ene,” izwo a zwi takadzi Mudzimu musi 
ni tshi ita izwo. Ri fanela u ḓitika nga Mudzimu nahone 
Mudzimu fhedzi! A ro ngo fanela u fulufhela vhukoni ha riṋe 
vhaṋe kana muṅwe munna-vho. Ri fanela u ḓiṋekedza lwo 
vuledzeaho kha Mudzimu.
62 A hu na vhukoni, a thi londi uri ndi ha nnyi, na kathihi 
vhu nga si shumisee maṱoni a Mudzimu. Mudzimu u tea u 
bvisa vhukoni hashu hoṱhe kha riṋe A sa athu kona ndivho 
Yawe. Arali A na tshiṅwe tshithu tshine ra tea u tshi ita, 
huno samusi ri tshi pfa uri ri khou ita mushumo wavhuḓi nga 
maanḓa ngatsho, zwenezwo riṋe na kathihi ri nga si kone u 
shumiswa nga Mudzimu.
63 Zwino, inwi ni ri, “Inwi ni khou ita tshitatamennde tsho 
ṱanḓavhuwaho tshi shushaho henefho, Mukomana Branham.” 
Huno itsho—itsho ndi tsho ṱanḓavhuwaho, fhedzi itonu sedza u 
mona hoṱhe huno ni wanuluse arali kana zwi zwone kana hai.
64 Sedzani u mona hoṱhe ṋamusi kha vhukoni vhuhulwane 
hoṱhe hashu vhune ra elekanya uri ro vhu ita, huno Vhukriste 
vhu ngafhi kha ḽa United States? Sedzani zwivhidzo zwashu 
zwoṱhe na dzidinomineisheni, na vhaevangeli vhashu na mafulo 
a phodzo, na tshiṅwe na tshiṅwe-vho tshe ra vha natsho, na uri 
ndi tshini? Tsho vhifhesa u fhira zwe tsha vhuya tsha vha zwone 
u rangani! Tsho vhifhesa ṋamusi u fhira zwe tsha vhuya tsha vha 
zwone, ngauri ro lingedza u zwi ita nga vhukoni ha muthu.
65 Vha kuvhangana fhethu huthihi huno vha ita thabelo 
ndapfu nahone vha bva hafha. Huno ḽiṅwe ḓuvha he vha vha 
vhe na vhanzhi nga maanḓa, ḓana na zwigidi zwa fuṱhanu, 
kana tshiṅwe tshithu tsha u ralo, vho kuvhangana fhethu 
huthihi, vhoṱhe vha Porotestanti na Kaṱoḽika; vha amba dziṅwe 
thabelo, huno vha rabela dziṅwe thabelo, nahone vha ita 
dziṅwe thabelo, na zwiṅwe-vho. Avho vho vha vho tea vha 
songo kuvhangana, a zwi ri tshithu maṱoni a Mudzimu.
66 Zwino, arali nda thoma u sasaladza, ni mpfarele. Ni a 
vhona? Fhedzi ndo—ndo no…Ni tea u tsitsela itsho tshithu 
fhasi. Ni a vhona? Ni tea u tshi ita uri tshi rwe tshibigiri.
67 Huno zwo farisani? A hu na. Huno na kathihi zwi nga si 
vhe nga u ralo u swika muthu muṅwe na muṅwe a no ḓiamba 
uri ndi Mukriste a tshi ḓo hangwa vhukoni ha ene muṋe huno a 
ḓiṋekedza kha Mudzimu.

68 Zwenezwo Mudzimu a nga kona u swikela ndivho Yawe 
nga u rumela…hu si mvuseledzo, fhedzi, mukomana, tshine 
A ṱoḓa u ita u thoma ndi u rumela u vhulaha, izwo ndi zwone, 
uri ri kone u vusuludzea. Inwi ni tea u fa ni sa athu bebwa 
hafhu, nahone ni tea u…U ṱoḓa u vhulawa ha riṋe vhaṋe. 
Thaberenakeḽe iyi i ṱoḓa u vhulawa, na nṋe na yone. Riṋe roṱhe, 
ri ṱoḓa u vhu—vhulawa uri ri kone u vusuludzea kha vhutshilo 
vhuswa, u fara huswa, fhulufhelo ḽiswa, tshenzhemo ntswa! 
Riṋe tsha u thoma ri ṱoḓa ḓuvha ḽa u ṱungufhala.
69 Riṋe ri ṱoḓa fhethu ha u ḓiṋekedza kha Muya vhudzuloni 
ha u ḓitika nga maanḓa nga u dzhena tshikolo na nga 
mbekanyamushumo dzashu, huno ra…mafulo ashu na 
zwoṱhe zwine ra vha nazwo. Ri—ri—ri fulufhedza tshumisano 
na vhashumeli vho fhambanaho vhanzhi nga maanḓa uri vha 
vhe na tshumisano. Ri tendela vhanzhi nga maanḓa…“Arali 
ri sa koni u wana vhanzhi nga maanḓa, mulandu, ri nga si 
zwi ite. Ri nga si ye miḓini ri si na hezwo.” Huno zwenezwo, 
musi ri tshi ita izwo, ri khou zwi ita ngomu ha mutshini 
muhuluhulu une wa vha na nokho ya khaboni ngomu hawo, 
ni a vhona.
70 Ngauralo ri—ri tea u ṱutshela kule ha hovho, uvho vhukoni 
ha muthu. Ri tea u swika fhethu hune ri nga kumedza 
mimuya yashu na matshilo, na kha mufaramuṱa, kha mulimi, 
kha mekhanike, kana ane ra vha ene, ri tea u ḓikumedzela 
lwo vuledzeaho kha Mudzimu huno ra zwi ḓivha uri “a 
ri tshithu.” Zwenezwo ra tendela Mudzimu u thoma u bva 
henefho. Zwenezwo U thoma u sudzuluwa, u shuma. Huno 
izwo zwi katela riṋe roṱhe, muṅwe na muṅwe. Itsho ndi tshone 
tshi—tshithu tshine ra tea u ita.
71 Ḓivhazwakale i a sumbedza, i a ita zwino, i a sumbedza 
(ḓivhazwakale i a ita) uri Mudzimu tshifhinga tshoṱhe u 
nanga vhane vha sa vhe tshithu u vha vha re tshithu Vhawe. 
Mudzimu u dzhia muthu ane a sa vhe tshithu.
72 Ṋamusi, nnḓani ha musi ni na zwa murahu zwa 
theolodzhi zwavhuḓi, ndi khwine ni sa vhuyi na lingedza u 
sendela muḓi, ndi khwine ni sa vhuyi na lingedza u sendela 
muṱangano. Fhedzi arali ni na zwa murahu zwihulwane, ni na 
u pfumbudziwa huhulwane na zwithu murahu haṋu, ni nga 
dzhena ngomu muḓini muṅwe na muṅwe-vho huno na wana 
tshumisano, na vha na muṱangano muhulwane. Zwo luga, 
a si muṱangano…Ndi muṱangano, u tou fana na tshiṅwe 
tshithu-vho, fhedzi zwi farisani? Ni a vhona, inwi—inwi ni 
kha ḓi…Ni wana avha vhasidzana vhaṱuku na vhatukana 
vha tshi khou ḓa, vha tshi khou ṱafuna—vha tshi khou ṱafuna 
tshingamu huno vha tshi khou ya kha aḽiṱari, huno vhasadzi 
na munna vha tshi khou ya henengei nṱha u ri fhedzi vho “ya 
nṱha kha aḽiṱari,” vha dzhena ngomu lufherani kha dzindaela 

huno vha vhuya murahu nnḓa huno vha shashiwa kana vha 
mbwandamedzwa, kana zwiṅwe na zwiṅwe zwine vha vha 
zwone, huno—huno ṅwaha u bva henefho…
73 Muṅwe wa vhaevangeli vhashu vhahulwanesa o amba, 
arali o vha a tshi nga ḓivha uri o vha a tshi nga tshidza 
phesente dza fumi dza thembuluso dzawe nga ṅwaha muthihi, 
o vha a tshi ḓo takala. Musi, zwenezwo, musi arali o vha e na 
thembuluso dza tshigidi, ṅwaha u tevhelaho hu tea, hune dza 
ḓo vha zwigidi zwa fumi dzadzo. Ni a vhona, ri khou balelwa 
nga tshiluswa, ri khou balelwa nga ndivho.
74 Vhaṅwe vhashu ri zwi fhaṱa kha muṱalukanyo wa 
muhumbulo, “Oo,” izwo, “uyu muḓivhazwoṱhe, uyu munna ndi 
tshikola tsho pfumbudzwaho. Ri tea u pfumbudza vhathu vha 
hashu nahone ra vha dzhenisa tshikolo.”
75 Muṅwe a tevhelaho u zwi tea kha u nyanyuwa ha—ha 
u sudzuluwa, u dzinginyea, u lila, u ṱavha mukosi, u tshina 
Muyani, kana tshiṅwe tshithu, muṅwe mushumo wa nga 
nnḓa wa nyanyuwo. Huno izwo zwi tou vha zwivhi vhunga 
pfunzo! Arali diabolo a sa koni u ni wana kha iḽi sia, u ḓo ni 
sukumedzela kha iḽo sia.
76 Fhedzi tshithu tshi re hone ndi, u sa vha na tshithu tshine 
ni nga ḓitika ngatsho kha inwi muṋe kana tshiṅwe tshithu 
tshine ni nga kona u tshi ita, hu tou vha u kumedza ho 
vuledzeaho, ha tshoṱhe ha u shaya nungo haṋu kha Mudzimu, 
huno na ri, “Nṋe ndi fhano.” A ni na tshithu, a ni na vhukoni 
vhune ni nga vhu fulufhela!
77 Fhenḓani murahu kha Luṅwalo huno ni wanuluse, vhunga 
ndi na Maṅwalo o ṅwaliwaho hafha nnḓa ane nda khou amba 
nga hao. Huṅwe murahu kha Maṅwalo, ri a wanulusa, uri 
Mudzimu tshifhinga tshoṱhe o shumisa vhane vha sa vhe tshithu 
u vha a re tshithu Wawe. Tshifhinga tshoṱhe O dzhia avho vhe 
shango ḽa vha landula, vhe tshikhathi tsha musalauno tsha vha 
landula, huno ulwo ndi lushaka lwe A lu doba uri a lu shumise.
78 Humbulani vha—vhaapostola. Elekanyani nga ha Petro, 
murei wa khovhe, a si na pfunzo yo eḓanaho u ṅwala dzina 
ḽa ene muṋe. Yohane, we a vha a sa ḓivhi nahone a songo 
gudiswa. Avho vhanna! O fhira vhaḓivhalea na vhotshifhe 
vho funzeaho na vha takalelwaho vha ayo maḓuvha, zwikola, 
miraḓo ya tshivhidzo, huno vha wana naho…avho vhathu vho 
elekanyaho uri vho vha vhe tshithu, huno a doba avho vhe vha 
vha vha si tshithu huno a vha shumisa.
79 Zwino, a re tshithu a nga kona u vha muṅwe wa vhathu 
Vhawe, Mudzimu a nga kona u vha shumisa arali vho 
ḓilugisela u hangwa uri ndi vhone vha re tshithu. Arali no 
ḓilugisela u hangwa uri ni a re tshithu huno na vha ane a sa 

vhe tshithu, zwenezwo Mudzimu a nga kona u ni shumisa huno 
a ni ita tshiṅwe tshithu. Ni a vhona? Fhedzi ni tea u hangwa 
uri ni wa ndeme nga maanḓa.
80 Hu na vhunzhi hashu, vhunzhi hashu ri ita izwo kha—kha 
matshilo ashu. Zwenezwo…Vhaṅwe vhathu, zwenezwo vha tshi 
tou vha Vhakriste, vha vha vha ḓihudzaho, vha si na dzangalelo, 
izwo ndi zwone, musi vha tshi khou tou dzhia nḓila ya u 
fhambanyisa. Vha khou ya murahu vhudzuloni ha u ya phanḓa. 
Musi…Lwo engedzeaho lune ni nga bva kha inwi muṋe, ni na 
lufhera lwo engedzeaho lwa Muya Mukhethwa uri u dzhene.
81 Vhunga Elisha o vhudza Jehosafati na vhaṅwe, a ri, 
“Igwani afha fhethu ho ḓalaho misele. Ni tshi gwa na tsa fhasi, 
ni ḓo vha na lufhera lwo engedzeaho lwa maḓi.” Huno riṋe 
vhaṋe lwo engedzeaho, ha vhu—vhuṱafuṱafu ha vhukoni ha 
riṋe vhaṋe vhune ri nga vhu posela nnḓa hashu, hu ḓo vha na 
lufhera lwo engedzeaho lwa u ḓala nga Muya wa Mudzimu; 
samusi ri tshi nga kona u ita hezwo.
82 Paulo, uyo ane ri kha ḓi bva u tou vhala nga hae hafha 
kha—kha Vhakorinta, kha Vhakorinta Ya Vhuvhili, ri 
wanulusa uri uyu munna o vha e munna muhulwane. O vha e 
tshikola, munna muhulwane. Fhedzi o do tea u hangwa zwoṱhe 
zwe a vhuya a zwi ḓivha, u itela uri a ḓivhe Kristo.
83 Nṋe ndi khou yo tendela…vhala luṅwe lwa aya Maṅwalo 
hafha, uri inwi—inwi ni ṱoḓa u lu vhala na nṋe. Kha ri fheṋde 
kha Vhakorinta Ya U Thoma, ndima ya vhu2 na ndimana 
ya 1, lwa muniti. Huno kha ri vhale hafha lwa muniti fhedzi 
zwe Paulo a amba, uyu munna muhulwane wa tshikola, zwe 
a amba nga ha ene muṋe, zwe a ḓo tea u zwi ita. Vhakorinta 
Ya U Thoma, ndi—ndima ya vhu2 ya Vhakorinta Ya U Thoma, 
huno ri thome nga ndimana ya 1. Thetshelesani itshi tshikola.
84 Uyu munna o vha o pfumbudzwa. O vha a tshi kona 
u amba nga maanḓa luambo luṅwe na luṅwe-vho lwe lwa 
vha lu hone shangoni. O ḓo tea u zwi zuwa. O aluswa fhasi 
ha vhutendi ha vhutevheleli ha Vhafarisei, huno khotsi 
awe vho vha vhe Mufarisei. Ngavhuya a vha “Mufarisei wa 
Vhafarisei,” huno izwo zwi amba uri ene zwa vhukumakuma 
o vha e wa vhu—vhutevheleli nga maanḓesa wa Vhafarisei. 
O vha e muthu muhulwane. Huno o vha e na maanḓalanga, 
nahone o vha o thanya.
85 Khotsi awe vho vha vho mu ṋea pfunzo fhasi ha mudededzi 
wa khwinesa we a vha e hone shangoni ḽoṱhe, Gamaliele, 
nga itsho tshifhinga mudededzi a ḓivhaleaho nga maanḓesa 
wa tshiṅwe tsha zwikolo-vho. Paulo u vha munna wa ulwo 
lushaka. O guda luambo luṅwe na luṅwe. O guda saikholodzhi. 
O guda zwithu zwoṱhe zwo fhambanaho zwine zwa vha hone 
kha…u zwi guda nga iyo nḓila. Huno o guda nga maanḓa 

kha thaberenakeḽe ya vhotshifhe nahone na mu—munna 
muhulwane. Huno o vha a tshi khou tshimbila a tshi khou 
halifhela Tshivhidzo.
86 Thetshelesani onoyu munna muthihi, e na iyi pfunzo yoṱhe, 
nga murahu ha musi o no ṱanganedza Kristo. Thetshelesani zwe a 
zwi amba. Nḓila ye a vha o khwaṱha ngayo nahone e muhulwane, 
o ḓo tea u zwi hangwa. O ḓo tea u limuha uri o kundelwa u ḓitika 
nga ene muṋe. O ḓo tea u limuha uri pfunzo yawe yo vha i si 
tshithu. O ḓo tea u limuha, uri zwoṱhe zwa u pfumbudziwa he a 
vhuya a vha naho, u ḓo tea u hangwa tshiṅwe na tshiṅwe tshe a 
vha o pfumbudzelwa tshone. Mu thetsheleseni zwino.

…nṋe, vharathu, musi ndi tshi ḓa kha inwi,…hu 
si nga nyambo yone ya vhuḓivhuḓi…ya vhuṱali, ni a 
vhona, ndi tshi ni ḓivhadza vhuṱanzi ha Mudzimu.

 Na kathihi a thi ḓi kha inwi u ni vhudza, “Zwino, nṋe 
ndi Dokotela Saulo a bvaho kha Tshikolo tsha Mukeneṅene, 
ndi nṋe…a bvaho kha vhutendi vhuhulwane ha iyi 
dinomineisheni.” Na kathihi a thi ḓi kha inwi nga u ralo.

Ngauri nṋe ndo ḓiimisela tshoṱhe u sa ḓivha tshiṅwe 
tshithu-vho vhukati haṋu, nga nnḓa ha Yesu Kristo, 
na ene o vhambiwaho.

87 Henefho, thetshelesani vhuṱanzi ha munna wa u ralo.
 Nṋe ndo ḓiimisela tshoṱhe u sa ḓivha tshithu nga ha 
vhukoni haṋu. Ndi a zwi ḓivha uri a hu na tshithu kha inwi 
huno nṋe ndo ḓiimisela tshoṱhe fhedzi u ḓivha tshithu tshithihi 
tshine nda tshi vhona kha inwi, itsho ndi Yesu Kristo nahone 
Ene o vhambiwaho. Mutshidzi o vhambiwaho vhukati haṋu, 
uyo ndi ene fhedzi ane nṋe nda khou yo mu limuwa.
88 Mu thetsheleseni.

Huno ndo vha ndi na inwi nga…(vhuhulwane? 
Nga mini?)…u shaya nungo, na nga nyofho, na…u 
tetemela huhulu.

89 Naa ni nga humbulela munna, Mufarisei wa Vhafarisei, 
mudededzi wa vhadededzi, munna we a pfumbudzwa u bva 
hanani (u itela mushumo) u vha munna a konaho u amba we a 
vha o thanya nahone e muṱali, u ḓa phanḓa ha kilasi ya vhathu 
vha no nga Vhakorinta huno a ri, “Ndo vha ndi na inwi nga 
u shaya nungo, na nga nyofho, na nga u tetemela huhulu”? 
Munna we a ganamisa shango, mufunziruṅwa muhulwanesa 
we a vhuya a ḓihwa, o bula uri u “ḓa nga u shaya nungo,” 
hu si vhunga tshikola tsho pfumbudzwaho, fhedzi “nga u 
shaya nungo, nga nyofho,” uri a sa ḓo kanda nnḓa ha Nḓila 
huṅwe fhethu. “Nga u tetemela huhulu,” ngauri o kundelwa u 
fulufhela vhukoni ha ene muṋe.
90 Tsho itisaho uri a “ofhe,” ho vha hu si ngauri o vha a tshi 
tshuwa tshiṅwe tshithu-vho, fhedzi o vha a tshi tshuwa uri 



16 IPFI ḼO AMBIWAHO

ha nga ḓo takadza Mudzimu nga iṅwe nḓila, uri u ḓo ita uri 
vhukoni ha ene muṋe vhu ṱangane Naḽo; tshiṅwe tshithu tshe 
a vha o no tshi guda, tshe a vha o no…O vha a tshi khou vha 
vhudza uri, “A tho ngo ḓa kha inwi nga uvhu vhuḓivhuḓi ha 
tshipitshi (ndi ḓa kha inwi nga nyofho ya uri ndi ḓo ḓa nga iyo 
nḓila), fhedzi ndi ḓa kha inwi ndi sa ḓivhi tshithu nga nnḓa ha 
Kristo, nahone Ene o vhambiwaho.”

Huno ndi ḓa kha inwi nga nyofho, na u shaya nungo, 
na nga u tetemela huhulu.

Huno tshipitshi tshanga na u rera hanga zwo vha 
zwi si na one maipfi a kungaho a vhuṱali ha muthu, 
fhedzi nga tsumbedzo ya Muya na…maanḓa:

91 Thetshelesani uyu munna we a vha e swole ḽe ḽa vha ḽo 
ḓibvula. Amene! Arali hu na tshiṅwe tshithu tshine zwikolo 
zwashu zwa ṱoḓa ṋamusi, arali hu tshiṅwe tshithu tshine 
zwivhidzo zwashu zwa ṱoḓa ṋamusi, ndi u ḓibvula ha zwone 
zwiṋe, mihumbulo ya inwi muṋe na vhukoni ha inwi muṋe. 
Ḓibvuleni phanḓa ha Mudzimu nnḓani ha musi ni tshi ḓo 
lingedza u ita tshiṅwe tshithu nga inwi muṋe.
92 Ndi a fhulufhela inwi…izwo zwi dzhena fhasi-fhasi kha 
riṋe, hoṱhe hafha na shangoni ḽa theiphi, na ḽone-vho, uri ni a 
limuha uri ni tea u sa vha tshithu. Hu si muḓivhazwoṱhe, hu si 
muṅwe muthu muhulwane, fhedzi ane a sa vhe tshithu. Inwi 
ni vhe…ni tea u vha buse. Ni tea u swika fhethu hune na zwi 
ḓivha uri a ni tshithu. Huno na kathihi ni songo vuwa na vha 
nga nṱha hazwo, ngauri zwenezwo ni tshi vuwa na vha nga 
nṱha hazwo ni a vuwa na vha nga nṱha ha Mudzimu. Ni tea u 
dzula no ḓivhea buseni nahone nḓilani ya u ya Damaseko. Ni 
tea u dzula no ḓivhea kule na u ḓikukumusa haṋu. Huno izwo 
ndi zwa huṅwe na huṅwe, fhano na kha shango ḽa theiphi.
93 “Tshipitshi tshanga,” a ri, “a tshi…nga maipfi a kungaho 
a muthu na vhuṱali ha muthu, fhedzi nga tsumbedzo ya Muya 
wa maanḓa.” 
94 Zwino sedzani! “Naa ndi u itelani, Paulo? Ndi ngani no 
vha ni tshi ḓo zwi ita izwi?”

Maanḓa! Uri lutendo lwaṋu lu songo ima kha vhuṱali 
ha vhathu, fhedzi kha maanḓa a Mudzimu.

95 Oo, ndi mureri-ḓe nandi! Munna muhulwane we…O ṱoḓa 
Mudzimu, huno a ri, “Mudzimu, nṋe ndi shaya nungo nahone 
a—a thi ḓivhi zwine nda tea u ita. Ndi khou tou U rabela, 
Mudzimu, uri u nṋee nungo huno u ṱuse maṱungu anga kha 
nṋe, na izwi zwithu, uri ndi kone u vha o khwaṱhaho u fhirisa.” 
96 Mudzimu a dovha a amba nae, a ri, “Paulo, nungo Dzanga 
dzi itwa dzo fhelelaho kha u shaya nungo hau.”
97 Zwenezwo Paulo a ri, “Musi ndi tshi shaya nungo 
zwenezwo nṋe ndo khwaṱha. Ee!” A ri, “Zwenezwo hu ḓo…

Ndi ḓo ḓirenda kha maṱungu anga a u sa vha na nungo hanga 
na zwiṅwe-vho. Nṋe ndi khou livhuwa Mudzimu ngauri 
zwoṱhe ndo zwi bvisa kha nṋe. Huno musi ndi tshi bvisa 
tshiṅwe na tshiṅwe kha nṋe, zwenezwo Mudzimu a nga kona u 
dzhena. Fhedzi samusi ndi na zwiṅwe zwa nṋe muṋe henefho, 
zwenezwo Mudzimu a nga si kone u dzhena.”
98 Henefho, izwo ndi zwone, ri—ri a Mu tshipa. Ri a Mu 
pandela nga hashu…U bva kha vha shayesaho vhashu u ya 
kha vho pfumesaho vhashu, u bva kha vhaṱukusa u ya kha 
vhahulwanesa, ri bvisa Mudzimu kha matshilo ashu nga 
ṅwambo wa riṋe vhaṋe.
99 Ndo amba kanzhi, “Swina ḽihulwanesa ḽine nda vha 
naḽo ndi William Branham.” Ndi ene a no dzhena nḓilani ya 
Mudzimu. Ndi ene a no bvafha. Ndi ene a no swika fhethu 
nga tshiṅwe tshifhinga hune a elekanya uri a nga ita 
tshiṅwe tshithu nga hazwo, huno, musi a tshi ita, izwo zwi 
sukumedzela Mudzimu henefho nnḓa ha u sa dzhenelela. 
Fhedzi musi ndi tshi kona u sunda uyo muthu, musi ndi tshi 
nga kona u swika fhethu hune ene a vha o bvaho nḓilani, 
zwenezwo Mudzimu a nga kona u ḓa nahone a ita zwithu 
zwine William Branham a sa ḓivhe tshithu nga hazwo.
100 Izwo ndi musi Mudzimu a tshi nga kona u ni shumisa. Izwo 
ndi musi A tshi nga kona u shumisa muṅwe na muṅwe-vho 
waṋu. A nga kona u shumisa nnyi na nnyi musi ri tshi bva 
nḓilani. Fhedzi samusi ro ḓidzhenisa nḓilani, zwenezwo ri nga 
si kone. Zwo luga.
101 Zwino ri a wanulusa, uyu muthu muhulwane, Paulo, 
o vha e—o vha e mukololo vhukati ha vhareri. O vha a tshi 
ṱhonifhiwa nga dinomineisheni iṅwe na iṅwe. Uyo munna 
o vha a tshi nga vha o kona u ya muḓini huno a vha na 
muṱangano huṅwe na huṅwe. Ngauri ndi ngani? O vha e na 
ndalukanyo. Mulandu, o vha e muhulwane nga maanḓa, 
nahone o ḓiimisela tshoṱhe nga maanḓa u pwashekanya 
vhathu vhoṱhe vhe vha vha vha tshi shaya nungo, u swika 
a tshi wana maanḓa a bvaho kha tshifhe muhulwane, 
maanḓalanga a nṱha-nṱha, u vhofha muṅwe na muṅwe wa 
avho Vhakriste. Maanḓa a politiki a bvaho kha tshivhidzo 
tshawe, u vha vhofha vhoṱhe! Oo, o vha o khwaṱha! O kona 
u vhofha Vhakriste huno a vha posela ngomu dzhele nge 
vha sa tendelane na ene kha pfunzo dza theolodzhi dzawe, 
kha pfunzo dza Vhafarisei na Vhasadukei. O vha a tshi khou 
vhofha Vhakriste.
102 Fhedzi, dzhielani nzhele, o ḓo tea u vhoxwa, ene muṋe, 
u itela uri a kone u xelelwa ngadzo, o kona u xelelwa nga 
nungo dzawe na maanḓalanga. U vha o vhoxwaho, ene muṋe, u 
xelelwa nga tshine a vha na maanḓa a u vhofha ngatsho. O ḓo 
tea u xelelwa nga zwe a vha e zwone, u itela uri a vhoxwe.

103 Mudzimu u a vha fhira vhaḓivhalea! O fhira vhotshifhe. O 
fhira avho vhe vha vha vha tshi ḓikukumusa. Huno O nanga 
Paulo, uyu munna muhulwane, huno a mu ita uri a wele buseni 
ḽa ḽifhasi huno a ita zwithu zwe a…vhunga zwe avho vhaṅwe 
vha vha vha tshi khou ita. O vha ita uri vha ite nga…mu 
ita uri a ite nga nḓila yeneyo nthihi ya avho vhe a vha a tshi 
vha fara. O vhofha Paulo nga Muya wa Mudzimu, uri a mu 
vhofholole kha maanḓa e a ḓo tea u vhofha Vhakriste ngao. 
Ni mmbudza uri Mudzimu ha ḓivhi zwine A khou ita? O dzhia 
maanḓa awe u itela uri a xelelwe nga u fara hawe—hawe.
104 Ndi vhangana vhashumeli vhane Mudzimu a nga kona u 
vha shumisa matsheloni ano arali vha tshi nga tendela fhedzi 
Mudzimu a tshi vha vhofha nga Ipfi Ḽawe na nga maanḓa Awe, 
huno a vha vhofholola kha nungo dza idzo dinomineisheni 
na madzangano! Ndi vhathu vha fulufhedzeaho vhangana 
muḓini uno, matsheloni ano, vha no ya kha izwi zwivhidzo 
zwihulwane zwa dzangano, ndi vhangana vhane A nga kona 
u vha ḓadza Muya Mukhethwa, huno vha funga iḽi shango nga 
mulilo nga Mafhungo-maḓifha na maanḓa, arali vho vha vha 
tshi nga dzhia fhedzi nahone vha ḓivhofholola kha maanḓa ane 
vha vha nao huno vha vhoxwa nga Muya Wawe, u fana na zwe 
Paulo a vha e zwone, phuli ya lufuno kha Mudzimu!
105 Mudzimu o dzhia Paulo huno a mu ita phuli, a mu 
vhofhelela Khae huno a mu ruma kha Vhannḓa vhe a vha a 
tshi vha vhenga. Fhedzi, ni a vhona, o ḓo tea u vhofhololwa 
kha maanḓa awe a vhuhuweleli, u vhofhelelwa kha maanḓa 
a Mudzimu. O ḓo tea u xelelwa nga nungo dzawe huno a vha 
a shayaho nungo nahone a si tshithu, u itela uri a ṱanganedze 
nungo dza Mudzimu, u vhofhelelwa kha Mudzimu, u ita zwine 
Mudzimu a ḓo mu vhudza uri a zwi ite.
106 Izwo ndi zwine ra tea u ita ṋamusi. Izwo ndi zwine nda 
ṱoḓa. Izwo ndi zwine munna muṅwe na muṅwe a ṱoḓa, ndi 
u xelelwa nga ene muṋe, u xelelwa nga vhukoni hawe, u 
xelelwa nga zwine a vha zwone, uri a vhe na u ḓiṋekedzela ho 
vuledzeaho kha Muya Mukhethwa. Mufaramuṱa u ṱoḓa hezwo. 
Mutukana wa tshikolo u ṱoḓa hezwo. Riṋe ri dzhia…na vhana 
vhashu vhaṱuku.
107 Muṅwe mutukana muṱuku ane nṋe nda khou elekanya 
nga hae, mulovha nga masiari kana mbamulovha, kana ḽiṅwe 
ḓuvha, o dzhena huno a wana khaladzi awe wa kalesa uri a 
mu ṅwalele ngudo yawe nga u ṱavhanya, huno a bva huno a 
vhudza vhatukana vhaṱuku, a ri, “Whew! Idzo thaidzo dzo vha 
dzi sa konḓi.” Ni a vhona, vha a funzwa, kaṱukuṱuku, u fhura.
108 Zwi ḓo vha khwine zwingafhani…Huno avho vhathu 
ndi dziphuphu tshivhidzoni. Zwi ḓo vha khwine zwingafhani 
kha Baba, nga matsheloni nga tshifhinga tsha vhuragane, u ri, 
“John u khou yo vha na mulingo wawe ṋamusi. Oo Mudzimu, 

ivha na John! Thusa John! O nkhumbela matsheloni ano, a 
ri, ‘Baba, kha vha nthabelele ṋamusi, ndi tea u imela mulingo 
wanga. Kha vha nthabelele.’”
109 Ndi nga ṋamba mutukana wanga a wana “F” ya—yavhuḓi, i 
ṱhonifheaho kha garaṱa yawe, u feila, u fhira u ḓivha uri o wana 
“A” ya tswititi huno a fhurela khayo. Ee, muṋe wanga! Zwine ra 
ṱoḓa ndi u ḓivhofholola, ra ḓitika tshoṱhe nga maanḓa a Mudzimu.
110 Zwino, “u vhoxwa.” Mudzimu u fhira vhaḓivhalea huno a 
wana u shaya nungo. Mudzimu u fhira avho vha no elekanya 
uri vha tshiṅwe tshithu, u dzhia muṅwe muthu a sa ḓivhi 
tshithu u laya uri hu shumiwe ndivho Yawe vhutshiloni hawe. 
Izwo ndi zwine ra zwi wana.
111 Mudzimu o amba na Paulo, “Nungo Dzanga dzo fhelela 
kha u shaya nungo hau. Dzanga—Dzanga nungo dzi vha dzo 
fhelelaho lwo engedzeaho musi u tshi vha a shayaho nungo 
lwo engedzeaho. U tshi ḓiṋekedza lwo engedzeaho kha Nṋe 
Ndi nga u shumisa lwa khwine. U tshi hangwa nga ha pfunzo 
yau lwo engedzeaho, u nga hangwa nga ha dinomineisheni yau 
lwo engedzeaho, u nga hangwa nga ha zwithu zwau huno wa 
ḓiṋekedza kha Nṋe, Ndi nga u shumisa lwo engedzeaho. Ngauri 
u vha a shayaho nungo, Ndi ḓo—Ndi ḓo ita ndivho Ya Nṋe 
muṋe uri i khwaṱhe.”
112 Mudzimu a nga ita nungo nga u shaya nungo! Itsho ndi 
tshone tshi itisaho uri A ite tshifhinga tshoṱhe. Musi O nanga 
vhafunziwa Vhawe, ndi nnyi we a vha a tshi ḓo elekanya…
113 U ḓiṱukufhadza ha Murwa Wa Ene muṋe musi A tshi 
bebwa mukungwani, ḓuluni ḽa mupfudze, dangani ḽa thole, 
huno a putelwa nga ṅwenda! Ni a vhona, O vha a tshi ḓo vha 
o kona u ḓa nga pfamo. O vha a tshi ḓo vha o ḓa nga phasedzhi 
dza Ṱaḓulu, na zwoṱhe…saluti yo ḓalaho ya Muruṅwa. Fhedzi 
O nanga u ita Kristo Tsumbo yashu, u itela riṋe, huno A Mu 
ḓisa nga u ḓiṱukufhadza.
114 Na kathihi Ho ngo Mu pfumbudza zwikoloni zwa ḽino 
shango, fhedzi O Mu pfumbudza nga maanḓa A Ene muṋe, 
u…uri A Ḓiṋekedze lwo vuledzeaho, hu si kha mihumbulo 
ya muthu kana nungo dza shango, fhedzi u Ḓiṋekedza kha 
maanḓa a Mudzimu.
115 Huno izwo ndi zwine ra vha zwone ṋamusi, ri ḓiṋekedza 
ṋamusi kha dzidinomineisheni khulwane dzashu na mafhethu. 
Ri ḓiṋekedza kha dinomineisheni, zwine ya tea u amba, zwine 
vha amba nga hayo. Fhedzi izwo zwi fhambana na lufuno lwa 
Mudzimu. Ri tea u ḓiṋekedza kha Muya wa Mudzimu huno ra 
ya hune Muya wa ri iya. Izwo ndi zwone.
116 Vhahevheru vha Mudzimu vhane riṋe…maswole a 
Mudzimu, kha ndi ralo, “vhahali.” Ri kha ḓi bva u vhala kha 
Bugu ya Vhahevheru, ndima ya vhu11 na ndimana ya vhu34. 

…nga u shaya nungo nda itwa o khwaṱhaho,…
117 Vho ḓo tea u shaya nungo vha sa athu vha vho 
khwaṱhaho. Nga u shaya nungo havho vho itwa vho 
khwaṱhaho. Inwi a no khou ṅwala Maṅwalo fhasi, ngeyo 
nnḓa, Vhaheberu 11:34. Zwo luga.
118 Ngetshi tshiṅwe tshithu tsha u ri khuthadza. Ngetshi 
tshiṅwe tshithu tshi no ṱuṱuwedza. Nga u shaya nungo na u 
ḓiṱukufhadza Mudzimu u nanga vhathu uri a fhaṱe Muvhuso 
Wawe ngavho. Arali ra vhuya ra swika Ṱaḓulu, arali ra vhuya 
ra ima Vhuhoneni ha Mudzimu na Tshivhidzo Tshawe, ri ḓo 
ima kha tshivhalonyana tsha vhathu vhe vha vha vha tshi 
shaya nungo nahone vho landulwaho nahone vho pandelwaho 
nga shango, nahone vhe vha-sa-ḓivhi-tshithu.
119 Naa a zwi kanukisi zwauri Mudzimu o ri fanyisa na 
dzinngu? Nngu ndi tshithu tshi sa koni u ḓithusa tshi 
re hone. A hu na tshi songo eḓanaho kha u ḓipilela u fhira 
nngu. Muvhuḓa u kona u gidima; tshisindi tshi kona u dzhena 
murini; mmbwa i kona u luma; ndau i kona u kherukanya; bere 
i kona u raha; tshiṋoni tshi kona u fhufha; fhedzi nngu i ima i 
sa ḓithusi.
120 Huno iyo ndi nḓila ine Mudzimu a ri ṱoḓa. U limuha uri a ro 
ngo eḓana tshoṱhe, zwenezwo Mudzimu u dzhia uyo muthu huno 
a thoma u Ḓivhumba kha uyo muthu; u ita zwanḓa zwawe uri 
zwi ite zwine Mudzimu a ḓo vha na zwanḓa uri zwi ite, a ita uri 
milomo yawe i ambe zwine milomo ya Mudzimu ya ḓo amba; 
ngauri a si yawe, ndi ya Mudzimu. U thoma u fhaṱa mvumbo, u 
thoma u dzhia u shaya nungo uhu na u ita Ene Muṋe.
121 U ri ḓisa fhano kha ḽifhasi, u itela zwenezwo…Riṋe 
ro funziwa, ro thanya. Naa no no vhuya na dzhiela nzhele 
dziḽaini, dzitshaka? Musi ri tshi dzhia, sa tsumbo, vhunga kha 
Abele, u bva kha Abele hu ḓa Sethe; lushaka lwa Sethe lu tsela 
henefho fhasi, fhasi kha tshifhinga tsha Noaxe, vhoṱhe vho vha 
vha tshi tou vha vhalimi vha ḓiṱukufhadzaho. Fhedzi vhana 
vha Kaini vha vha vho thanyaho, vho ṱalifhaho, vho funzwaho, 
vhanna vhahulwane, vhafhaṱi, vhanna vha phurofesheni.
122 Fhedzi sia ḽa Mudzimu ḽo vha ḽi tshi shaya nungo nahone 
ḽi tshi ḓiṱukufhadza. Iyo ndi nḓila ye Mudzimu a vha shumisa. 
Itsho ndi tshifhinga tsha Mudzimu. Iyo ndi nḓila ya Mudzimu 
ya u swika kha riṋe, ndi musi ri tshi shaya nungo. Riṋe ri wana 
tshiṅwe tshithu nga itsho tshifhinga. Izwi zwi a ṱuṱuwedza, a 
hu na zwiṅwe, ngauri Muvhuso wa Mudzimu woṱhe wo fhaṱwa 
nga ulu lushaka lwa vhathu. Zwenezwo musi ni tshi swika kha 
ulwo lushaka lwa nḓila zwenezwo ni—ni nga kona…ni kha 
Muvhuso Wawe.
123 Mulandu u, kha riṋe, wa uri…hu si uri ri shayesa nungo, 
mulandu ndi wa uri ro khwaṱhesa. Riṋe ri—riṋe ri—riṋe ri tou 
vha vho khwaṱhesaho. Ndi zwenezwo fhedzi. Tshithu tshi re 

hone ndi tsha uri riṋe ro khwaṱhesa ṱhohoni. Izwo ndi zwone, 
riṋe ro khwaṱhesa ṱhohoni dzashu. Riṋe ri a ḓivhesa. Mudzimu u 
ṱoḓa u bvisa izwo kha riṋe. Izwo ndi zwone. Riṋe ro khwaṱhesa, 
riṋe ro khwaṱhesa kha u ḓiṋekedza Khae. Riṋe ri na…Riṋe—riṋe 
ri a ḓiṋekedza. Riṋe ri tea u elekanya, “Zwo luga, zwino, hafha, 
ndi—ndi na ṱhalukanyo yo eḓanaho u ḓivha!”
124 Ndo mangala masiku a si gathi o fhiraho musi mma vho 
vha vha tshi khou lwala, vha tshi bva sibadela. Nda ya u…
Ho vha hu na mufumakadzi muṱuku muḓini u re tsini…Arali 
uyo mufumakadzi muṱuku e fhano, ni nkhangwele, khaladzi. 
Ndi musidzana muṱuku wa Kentucky a bvaho henengei fhasi, 
huno ro vha…huno avho vho vha vhe mazwale wawe. Huno 
ndo vha ndi tshi khou amba nae uvho vhusiku, mufumakadzi 
na nṋe, henengei i tshi ṱoḓou rwa awara ya u thoma nga 
matsheloni. Huno munna wawe o vha o lala fhasi nahone a 
eḓela; a ri, “Ibva hafha! A ni wavhuḓi kha mme aṋu, naho zwo 
ralo.” Huno a mu gidimedza, munna wawe, uri a bve lufherani, 
ngauri o vha o lala henefho tswititi u buḓekanya muṋango he 
vhaongi, a hu na muthu we a kona u dzhena; a tshi khou tou 
hona, fhasi. Ngauralo a mu vusa nahone a mu gidimedza.
125 Huno a thoma u amba henefho. Nda thoma u amba nae 
nga ha Murena, na zwiṅwe-vho. Huno a ri, “Zwo ralo,” a ri, 
“zwoṱhe zwe nda vhuya nda zwi ḓivha ho vha hu dzembe 
ḽi re na mufhiṋi wo khotheaho kha ndima ya fola, nga 
matshelonitsheloni, ndi tshi khou rema dzitsheṋe na fola ḽi no 
khou simuwa, na zwiṅwe-vho nga u ralo.” Ha pfi, “Fhedzi, 
ndi a ni vhudza,” ha pfi, “khotsi vho ri ruma, muṅwe na 
muṅwe, ngei tshikoloni.” Huno ha pfi, “Ri kha ḓi vha ri si na 
ṱhalukanyo.”

 Nda elekanya, “Zwo luga, khamusi itsho ndi tshiitisi.”
126 Ni a vhona, inwi—inwi ni tea u thudzela zwithu zwa 
shango kule haṋu. Zwino, nṋe a thi khou tikedza u shaya 
nḓivho, hu si—hu si izwo, fhedzi nṋe ndi khou lingedza u 
elekanya musi ni tshi swika fhethu hune na elekanya zwauri ni 
tou ḓivha fhedzi zwinzhisa u swika hu si na muṅwe muthu-vho 
a no ḓivha tshiṅwe tshithu nga hazwo. Nḓivho yaṋu yo luga 
samusi i sa—i sa thithisi pfulufhedziso dza Mudzimu.
127 Riṋe ri langwa nga zwipfi zwiṱanu, nahone izwo zwipfi 
zwiṱanu (u vhona, u thetshela, u kwamea, u nukhedza, na u 
pfa) ndi zwavhuḓi nga maanḓa u swika zwi tshi thithisa tshipfi 
tsha Lutendo. Zwenezwo musi zwi tshi lwa na Lutendo…
Huno inwi ni zwi ḓivha hani uri ndi tshifhio tshi re tshone? 
Ngauri Lutendo tshifhinga tshoṱhe lu ḓo tendelana na Ipfi. 
Huno zwenezwo arali—arali lutendo lwaṋu lu tshi fhambana 
na Ipfi, kana ni elekanya uri ndi lwone, zwenezwo a ni na 
Lutendo. Ni na u hoya. Ni na u zuwa kha zwipfi zwaṋu, 
ha iṅwe nḓivhongudwa ye na guda nga hayo, kana tshiṅwe 

tshithu. Fhedzi musi ni tshi ṱutshela kule hayo huno na ḓitika 
lwo vuledzeaho nga Lutendo, huno Lutendo lu nga fhaṱwa 
fhedzi kha Ipfi ḽa Mudzimu (Lutendo lu re lwone).
128 Dokotela o vhuya a ri kha nṋe, a ri, “Ndi a tenda, Billy, 
arali avho vhathu…arali ni tshi ḓo vha vhudza u ya ngei nnḓa 
huno vha kwame iyo pala, uyo muri, huno vho tenda uri vha ḓo 
vha na mutakalo, vha ḓo vha na mutakalo u tou fana.”
129 Nda ri, “Hai, muṋe wanga. Zwi nga si konadzee, dokotela, 
nga nṱhani ha itshi tshithu tshithihi, ni a vhona, avho vhathu 
vha a zwi ḓivha uri iyo i tou vha pala. Vha a zwi ḓivha uri a hu 
na maanḓa kana nungo kha iyo pala.”
130 Fhedzi munna muṅwe na muṅwe a re na ṱhalukanyo yo 
dzudzanyeaho u ḓo zwi ḓivha uri iḽo ndi Ipfi ḽa Mudzimu a 
tshilaho, ḽine ndi nga tea lutendo lwanga khaḽo huno nda zwi 
ḓivha uri Ndi U RALO MURENA! Huno arali tshiṅwe tshithu 
tsho fhambana na Heḽo, zwenezwo a thi tendi zwipfi zwanga. 
Hai, muṋe wanga, itonu zwi litsha zwi zwoṱhe. Tshimbilani 
nga tshiṅwe tshipfi tshaṋu, tshipfi tsha Lutendo.
131 Zwo luga, Mudzimu u dzhia avho vhathu u ita…Musi vha 
si vha re tshithu, vha ḓo ḓiṋekedza Khae.
132 D. L. Moody wa Chicago, o vha e wa Boston, o vha e 
murungi wa zwienda; muthu muṱuku, muṱukuṱuku, a songo 
eḓanaho, ho ngo ḓitika nga ene muṋe. Zwino, inwi dzhiani 
izwi zwikolo zwihulwane zwine vha vha nazwo, Tshikolo 
tsha Moody ngei nṱha, arali Dwight Moody o vha a tshi 
nga vuwa hafhu huno a vhona itsho tshikolo, tshithu tsha u 
thoma tshine Dwight Moody a vha a tshi ḓo ita ndi u sunda 
itsho tshikolo.
133 Arali Martin Luther o vha a tshi nga vuwa, tshithu tsha u 
thoma tshe a vha a tshi ḓo ita ndi u sunda dzangano ḽa Luṱere. 
John Wesley o vha a tshi ḓo ita zwi fanaho. Avho vhanna a vho 
ngo thoma ayo madzangano na kathihi, ho vha hu vhanna vhe 
vha vha tevhela, vhe vha zwi ita.
134 Paulo na kathihi ho ngo dzudzanya tshivhidzo, ngauri o 
amba, ene muṋe, “Nga murahu ha u ṱuwa hanga, vhunzhi ha 
magogo a vhoinwi vhaṋe vhu ḓo vuwa vhukati haṋu, vhu tshi 
khou amba zwithu zwo shandeaho.” Ho vha hu nga murahu ha 
lufu lwa Paulo, nahone miṅwaha ya ḓana (kana mavhili) nga 
murahu ha hezwo, zwe vha vhumba tshivhidzo tsha Kaṱoḽika, 
dzangano ḽa u thoma.
135 Vhanna vho vuwa! Ho vha hu nga murahu ha lufu lwa 
Moody he vha vha na Tshikolo tsha Moody; nga murahu ha 
lufu lwa Wesley he vha vhumba tshivhidzo tsha Wesley; nga 
murahu ha lufu lwa Luther he vha vhumba tshivhidzo tsha 
Ḽuṱere. Mudzimu u ruma vhahali; huno vha fhaṱa…

136 A zwi mangadzi Yesu o ri, “Vhoinwi—vhoinwi mbondo dzo 
galagiwaho!” A ri, “Vhoinwi—vhoinwi ni hulunga mavhiḓa 
a vhaporofita, huno ndi vhoinwi vhe na vha vhea ngomu 
henefho!” Izwo ndi zwone.
137 Avha vhanna vhahulwane vha a vuwa; zwenezwo vha vha 
fhaṱela tshihumbudzo. Ndi a elekanya, u tou fana na Dafita, 
“O shumela Mudzimu zwavhuḓi murafhoni wa ene muṋe.” 
Ngauralo iyo ndi nḓila ya u zwi ita. Litshani madzangano na 
zwithu henengei, zwine zwa vha kule na inwi.
138 Moody, murungi wa zwienda muṱuku wa kale, o vha a tshi 
shaya nungo. O vha e tsumbo ya u shaya nungo. Tshithu tsha 
u thoma tshi amba uri Moody o ita…O vha a si na pfunzo na 
luthihi, huno girama yawe yo vha yo vhifha nga maanḓa lwe ya 
vha i sa takadzi. Munna o ḓa khae nga tshiṅwe tshifhinga huno 
a ri, “Vho-Moody,” ha pfi, “girama yavho yo vhifhesa u fhira 
ye nda vhuya nda i pfa vhutshiloni hanga.”
139 A ri, “Nṋe ndi khou wina mimuya nga u shaya nḓivho 
hanga, ni itani nga pfunzo yaṋu?” Ndi elekanya uri iyo yo vha i 
phindulo yavhuḓi. Ngoho yo vha i yone!
140 Huno zwino, inwi ni vha muraḓo wa itsho Tshikolo, zwa 
vhukuma ni ḓo tea u vha tshikola tsho pholishwaho. Izwo 
ndi zwone. [Mukomana u ri, “Vho tou i humisa!”—Mudz.] 
Zwino, iina, vho “i humisa” ndi zwone, iyani henengei 
murahu nga iṅwe nḓila.
141 Izwo ndi zwine vhathu vha ita. Musi ndi tshi amba 
ngei u rangani ha mulaedza wanga…Vhudzuloni ha uri 
Vhakriste vha ḓiṱukufhadze na u ḓishulula uri vha wane 
lufhera lwo engedzeaho lwa Mudzimu, vha lingedza u 
ḓifhaṱa nga nḓivho yo itwaho hayani, kana nga iṅwe nḓivho 
ya tshikolo tsha tekeniki, kana tshiṅwe tshithu, tshi no vha 
swogela kule ha Mudzimu u fhira zwe vha vha vhe zwone 
musi vha tshi thoma.
142 Izwo ndi zwine nda zwi elekanya nga ha idzi mbidzo dza 
tshiedza dza aḽiṱari. Inwi ni a mu dzhenisa, huno tshifhinga 
tshi ḓaho zwi konḓa kafumi u mu vhuyedzedza murahu hafhu. 
I ri ni a dzule nahone a thetshelese u swika Mudzimu a tshi 
mu itela tshiṅwe tshithu! Huno zwenezwo i ri ni a ḓe huno a 
zwi bule, nahone a takuwe, a tshi khou vhidzelela Dzina ḽa 
Murena. Izwo ndi zwone.
143 Dzhielani nzhele Moody, a shayaho kha pfunzo, a 
shayaho kha tshipitshi, o amba nga kha ningo yawe. Ndo 
vha ndi tshi khou tou vhala ḓivhazwakale yawe ḽiṅwe ḓuvha, 
“O amba nga kha ningo yawe, nyimele ya ningo.” Nga lwa 
muvhili muthu muṱuku, a re na phanḓa, ndebvu dzi tshi khou 
nembelela kha dzawe…?…; muthu muṱuku, muṱukuṱuku, 
mupfufhi. Nga lwa muvhili, o vha o ṱahala muvhilini. 

Ngauralo o vha a si na tshithu nga nnḓa ha u shaya nungo 
a sa fhidzi. Fhedzi Mudzimu o mu shumisa u dzinginyisa 
shango nga ḓuvha ḽawe!
144 Nga tshiṅwe tshifhinga ho vha na muvhigi we a ya 
muṱanganoni wawe (ndo vha ndi tshi khou vhala), huno 
vhavhigi, u ita muvhigo wa uri uyu munna o vha e wa 
lushaka-ḓe (munna muhulwane, muthu muhulwane).
145 Naa i ngafhi iyo switshi ṱhukhu ine na dzima ngayo 
dzitheiphi? Iyi ndi yone? Ndi ḓo tou fara iyo henefho.
146 Mu—munna muhulwane, Moody o vha e ene. O vha e 
munna wavhuḓi. Huno ngauralo o kona u kunga vhathu 
uri vha mu thetshelese, a vha takadza. Ngauralo ho vha na 
muvhigi we a ya ha Vho-Moody huno a ri…a ya muṱanganoni 
u ita muvhigo nga ha uri lushaka-ḓe lwa u fhaṱa…
147 Vhunga muvhigi o tou ya huno a vhiga nga ha muṅwe 
muevangeli muhulwane, zwa zwenezwino, a ri, “Uyo munna 
u kona u amba. Ndi Dokotela wa Ḓivhavhurereli. U shumisa 
girama ya khwinesa ye nda vhuya nda i pfa. U fara vhathu nga 
saikholodzhi yawe. U kona u takadza vhathu.”
148 “Dwight Moody,” musi muvhigi o ya, a ri, “A thi vhoni tshi 
re khae tshi no kunga kha nnyi na nnyi.” Ha pfi, “Tshithu tsha 
u thoma, o vhifha u ya nga hune a nga vha ngaho. Tshithu tshi 
tevhelaho, o ṱahala muvhilini. Tshithu tshi tevhelaho” a ri “ene u, 
ene ha na pfunzo. Girama yawe ndi yo vhifhesaho ye nda vhuya 
nda i pfa!” Huno ha pfi, “U na u amba nga ningo na u swaswa 
musi a tshi rera.” Huno ha pfi, “A thi vhoni tshithu kha Dwight 
Moody tshine tsha ḓo kunga uri nnyi na nnyi a mu thetshelese.”
149 Vho-Moody vha ḓiselwa ḽianetshelwa. Vha ḽi vhala, vha 
nga vha a ḓisea, vha ri, “Zwa vhukuma hai; ndi Mudzimu.” 
Ngoho! Vhathu a vha ḓi u vhona Dwight Moody, vha ḓa u 
vhona Mudzimu.
150 Vhathu a vha londi uri ni ṱanziela zwingafhani, vha ṱoḓa 
vhuṅwe vhukuma henefho vhutshiloni haṋu vhu no sumbedza 
zwauri Mudzimu o ni fara. I ri ni inwi ni vhe Mumeṱhodisi, 
Mubaphuthisi, Mupentekostaḽa, tshiṅwe na tshiṅwe tshine ni 
nga vha tshone, vha ṱoḓa u vhona Mudzimu. Izwo ndi zwone, 
vhanna vha…vhanna vhahulwane, vhanna vha no shaya 
nungo nahone vha limuha u shaya nungo havho.
151 Sedzani Mushe, munna muswa o ṱalifhaho. Oo, o vha e 
tshikola. O vha o pfumbudzwa nga maanḓa nga vhuṱali hoṱhe 
ha Vhaegipita u swika a tshi kona u funza Vhahevheru. O 
kona u funza Vhaegipita. O kona u funza nnyi na nnyi, ngauri 
Mushe o vha e munna muhulwane, muthu o thanyaho. Oo, o 
vha e munna wa maanḓa.
152 Kha muṱalukanyo wa Cecil DeMille wazwo, musi—musi o 
ita uri Milayo Ya Fumi i tambiwe, huno a ita uri uyu munna 

a ḓe we a vha…Ndi hangwa dzina ḽa uyo munna we a tamba 
tshipiḓa tsha Mushe ngomu henefho, muṅwe muedzi, fhedzi 
munna muhuluhulu a re na zwanḓa zwihulwane na nungo. 
Huno Mushe ene ṱhaṅwe o vha e ulwo lushaka lwa munna.
153 Riṋe ri a zwi ḓivha uri o vha o khwaṱha nahone o 
pfumbudzwa zwavhuḓi, ngauralo o zwi hwala, a tshi vhona 
ṱhoḓea ya ḓuvha. (Oo, ngavhe Mudzimu a tshi ita uri izwi 
zwi nwelele!) A tshi vhona ṱhoḓea ya ḓuvha, Mushe e na 
maanḓa a u ṱalifha awe na vhukoni hawe he a ḓo tea u zwi 
ita ngaho…O vha e munna o thanyaho. O vha e Farao a no 
khou ḓa. O vha e na saikholodzhi. O vha e na—o vha e na 
maanḓa. O vha e na nungo muvhilini. O vha e na—o vha e 
na tshiṅwe na tshiṅwe. Ngauralo a ri, “Nṋe ndo shomedzwa 
zwavhuḓi. Ndi ḓivha zwoṱhe nga hazwo. Huno arali hu na 
munna shangoni a no kona u zwi ita, ndi nṋe. Ngauralo, 
nṋe ndi munna wa awara ngauralo ndi ḓo bva.” Huno o bva 
a yo khunyeledza mushumo we wa vha wo luga nahone u 
kha lufuno lwa Mudzimu, huno a ṋekedza vhukoni hawe ha 
mvelo. Huno Mudzimu a vhu hana! O kundelwa u shumisa 
tshithu na tshithihi tshe Mushe a vha e natsho.
154 O kundelwa u vhu shumisa tshifhingani itsho, kana 
A…nahone A nga si vhu shumise zwino. Mudzimu a nga 
si kone u shumisa vhukoni hashu ha mvelo. Ri tea u ḓibvisa 
na vhukoni hashu nḓilani, huno ra ḓikumedza kha lufuno na 
maanḓa a Mudzimu.
155 Ni ri, “Zwo luga, mukomana, ndi kona u rera.” A nga si 
kone u shumisa izwo samusi ni tshi kona u rera. “Izwo zwo 
luga, ndi kona u ita itshi, ndi kona u ita itsho.” Inwi ni nga 
si kone u ita tshithu. Zwo ralo, zwenezwo Mudzimu a nga si 
tshi shumise. Fhedzi arali ni tshi ḓo ḓiṋekedza kha Mudzimu 
nahone na Mu tendela u zwi ita!
156 Inwi ni ri, “Zwo luga, Mukomana Branham, ndi a ḓivha. 
Nṋe ndi mudededzi.” Zwo luga, samusi ni mudededzi, mulandu, 
A nga si swike kule nga maanḓa. Fhedzi Muya Mukhethwa ndi 
Mudededzi washu. Ngoho, Ndi wone! Mudzimu o ruma Muya 
Mukhethwa uri u vhe Mudededzi kha Tshivhidzo.
157 Vhaṅwe vhathu vha ya tshikoloni lwa miṅwaha na 
miṅwaha na miṅwaha. Naa vha itani? Vha vhala maanetshelwa 
a bvaho Lufherani Lwa Nga Nṱha, huno ngauralo (oo, izwo 
ndi zwavhuḓi) inwi ni dzhia ngudo ya tshikolo tsha Swondaha 
tsha Lushaka. A hu na tshine nda lwa na izwo ngatsho. Ayo ndi 
Maipfi a Mudzimu, na zwithu, fhedzi zwo vhewa fhethu huthihi 
na vhaṱali! Zwi tea u ḓa nga maanḓa na mvuwo ya Kristo, huno 
ni nga si kone u ḓitika nga vhukoni haṋu ha mvelo.
158 Ngauralo, Mushe, uyu munna muswa, wavhuḓi o 
khwaṱhaho wa muswonḓa, o ṱalifhaho, o bva uri a yo ita 

mushumo wavhuḓi; fhedzi Mudzimu nga nḓila i leluwaho, zwa 
vhukumakuma ho ngo tou kona u vhu shumisa. O kundelwa u 
shumisa vhukoni hawe ha mvelo.
159 Huno ri nga si kone…A si ṋamusi, hune ri nga si kone…
Mudzimu a nga si kone u shumisa vhukoni hashu ha mvelo.
160 Fhedzi hu na tshithu tshithihi tshe Mushe a vha e natsho 
tshine nda tshi tama, o vha e na ṱhalukanyo yo eḓanaho u ḓivha 
uri o kundiwa. Riṋe a ri athu. Ndi zwenezwo fhedzi. “Ri ḓo ita 
dinomineisheni ntswa. Ri ḓo wana muṅwe muthu-vho a re na 
tshifhiwa tsha phodzo, kana tshiṅwe tshithu,” Vhapentekostaḽa, 
ni a vhona. Ni a vhona? Ri—ri tou vha ri sa ḓivhi lwo eḓanaho 
u limuha uri ro kundiwa. Tshivhidzo tsha Pentekoste, 
Khuvhangano dza Mudzimu, Vho Ṱanganaho, vhaṅwe vhoṱhe, 
vha vhonala unga a vha na vhukoni ha u ḓivha uri vho kundiwa. 
Haḽeḽuya! Oo, ndi tama ndi tshi nga zwi ita uri zwi farelele. 
Vho kundiwa. Dzangano ḽa tshivhidzo ḽo kundiwa! U tou fana 
na musi iḽi United States ḽo kundiwa, ḽi tshi khou tetemela na u 
ofha, huno bomo dzo nembelela hangei u itela vhone, vha a zwi 
ḓivha uri vho tshinela kule nahone vho livhisa vhutshilo havho 
vhudzulavhafu. Huno vho kundiwa, Muya wo bva khavho. Ni ḓo 
tea u khwatha miri uri vhaṱhannga vha ye kha mmbi; vho vhona 
zwe zwa bvelela kha uyo muṅwe. Ro kundiwa! Tshivhidzo tsho 
kundiwa. Vha a zwi ḓivha izwo.
161 Mushe o zwi limuha, zwenezwo a ḓivha zwo eḓanaho 
tshifhingani itsho…Mudzimu o dovha a mu dzhia ngei murahu, 
sogani, u mu gudisa huṅwe u shaya nungo ha muthu. O dovha a 
mu dzhia uri a mu gudise zwe zwa vha zwi nga hazwo zwoṱhe. 
Ngauralo o guda zwavhuḓi! Yawee, nṋenṋe, o vhuya a wana 
ngudo! Mudzimu u fanela u vha o vha na tshifhinga nae ngei 
murahu! Ni a ḓivha, Mushe o vha e na mbiti; huno Mudzimu o 
mu ṋea mufumakadzi ane dzina a pfi Tsipora, ene o vha e nadzo, 
na ene-vho. Ngauralo ndi elekanya zwauri tshiṅwe na tshiṅwe 
tsho vha tshi sa khou takadza murahu ngei siani ḽa murahu ha 
phanga lwa tshifhinganyana, musi mbiti dzavho dzoṱhe dzi tshi 
bva nnḓa ha ndango nga tshifhinga tshithihi.
162 Ndi dzhia uri muṱalukanyo wawe wa u ṱalifha wa nḓila 
ine saikholodzhi ya tea u langa muthu a wo ngo farisa nga 
maanḓa, ngauri, musi o vha e nḓilani yawe ya u tsela Egipita, 
ndi vhona Tsipora a tshi kha ḓi vha na mbiti. A tshea lukanda 
lwa muvhili wa murwa wawe huno a lu posa phanḓa ha Mushe, 
a ri, “Ni munna a shululaho malofha kha nṋe.”
163 Huno Mudzimu o vha o mu sinyutshela nga maanḓa lwe 
A…mu ṱoḓa magumoni, arali O vha o kona u mu wana O vha 
a tshi ḓo vha o mu vhulaha. Ndi a humbulela uri ho vha hu na 
zwithu zwiṱuku zwe Mudzimu a ḓo tea u mu funza zwone ngei 
murahu, ni a vhona, uri o vha e muthu. Vhuṱali hawe hoṱhe 
ha ḽa Egipita na maanḓa awe oṱhe a zwa u ṱalifha, Mudzimu o 
kundelwa u shumisa tshithihi tshazwo.

164 Inwi ni a ḓa, na ri, “Zwino, Murena, ndo dzheniswa 
tshikolo lwa miṅwaha ya fuiṋa zwino, nṋe ndi—nṋe ndi 
mutshudeni o ṱalifhaho. Ndi kona u redza iyo Bivhili maṱo 
anga o valiwa.” Mudzimu a nga si kone u shumisa na zwiṱuku 
zwa izwo. Ni a vhona? Hai.
165 “Oo, ndi wa tshivhidzo tshihuluhulu tshi re hone 
shangoni. Ndi—nṋe…nṋe ndi itshi, Murena. Oo, nṋe ndi 
Mupentekostaḽa. Ndi…Vhugala kha Mudzimu! Ndo tou 
ṱanganedza Muya Mukhethwa nga vhuṅwe vhusiku. Haḽeḽuya! 
Ni khou yo nnyita uri ndi ite tshikeneṅene.” Mudzimu a nga si 
kone u shumisa na zwiṱuku zwa itsho. Hai!
166 Tshifhinga tshiṅwe na tshiṅwe tshine na kundiwa huno 
na limuha uri no kundiwa, huno zwenezwo na vhuya murahu 
huno na ḓiṱukufhadza. Na shaya nungo, na wanulusa uri ni 
muthu. Huno a hu na zwine na muthihi wa vhaṱali vhaṋu a 
nga ita u…U shaya nungo ha muthu na kathihi hu nga si 
shumiswe nga Mudzimu; Mudzimu nga u shaya nungo ha 
muthu u Ḓishululela ngomu haṋu, zwenezwo A Ḓishumisa. 
Inwi ni tou vha tshishumiswa. Zwa vhukuma! Ni tea u 
ḓibvisa nḓilani.
167 Mushe, oo, o guda, o guda u shaya nungo ha muthu 
zwavhuḓi vhukuma. O hu guda zwavhuḓi nga maanḓa, u 
swika, musi Mudzimu a tshi mu vhidza, o vha e na u shaya 
nungo ha sumbe lwe a kona u ṱaṱa khani a tshi lwa na mbidzo 
ya Mudzimu. Naa no no vhuya na guda kha tshipiḓa tsha u 
thoma tsha Ekisodo, u shaya nungo ha sumbe? Ndi—ndi naho 
ho ṅwaliwaho hafha nnḓa. Ndi ṱoḓa inwi ni tshi u thetshelesa. 
U shaya nungo ha u thoma he a vha e naho ho vha hu ha u 
shaya mulaedza. U shaya nungo ha vhuvhili he a vha e naho ho 
vha hu ha u shaya maanḓalanga. U shaya nungo ha vhuraru he 
a vha e naho ho vha hu ha u shaya u kona u amba. Ha vhuṋa 
ho vha hu vhuḓowedzi. Ha vhuṱanu ho vha hu ha u bvelela. 
Huno ha vhurathi ho vha hu ṱhanganedzo.
168 Zwino, inwi vhambedzani haṋu na hawe huno ni vhone arali 
ni tshi nga ḓa na uho, na vhona arali ni tshi nga shaya nungo 
sa zwe a vha e zwone. “Murena, nṋe—nṋe a thi wavhuḓi. A thi 
koni u amba. Ndo—ndo—ndo vhulaha Muegipita. Ndi nga si 
kone u humela murahu. Oo, tshiṅwe na tshiṅwe! A vha nga 
nṱanganedzi. A thi na mulaedza. Ndi na…A thi koni u amba. 
Huno nṋe—nṋe ndi a ongolowa kha tshipitshi.” Huno ni a vhona 
uri o vha e hani? O vha e si tshithu! Mukomana, o vha o no 
fhodzwa. Iina, Mudzimu o vha a tshi nga kona u mu shumisa-ha 
nga murahu ha musi o no fhodzwa. Ni a vhona? Iina.
169 Ee, A nga ri shumisa nga murahu ha musi ro no fhodzwa, u 
wana uri “Ph.D. yanga na LL.D na L.D. kavhili,” kana tshiṅwe 
na tshiṅwe tshine tshi nga vha tshone, “digirii dzanga dzoṱhe a 
si tshithu.” Mudzimu a nga si kone u dzi shumisa!

170 “Zwo luga, nṋe ndi Khuvhangano ya Mudzimu. Nṋe ndi 
Vhuthihi. Nṋe ndi Mubaphuthisi. Nṋe ndi Mupuresbiterieni.” 
Mudzimu a nga si kone u shumisa na zwiṱukuṱuku zwa hezwo! 
Na ṱavhanya u bva khazwo, zwo luga, zwi ḓo vha khwine uri 
inwi ni ḓo—inwi ni ḓo ḓiṋekedza kha Mudzimu.
171 Vhunga zwe muporofita a vha e zwone, a tshi ri, “Nṋe ndi 
munna wa milomo i songo kunaho, nahone ndi vhukati ha 
vhathu vha songo kunaho.” Huno Muruṅwa a ya huno a wana 
lu—lumano, huno a ya kha aḽiṱari huno a wana lasha ḽa mulilo 
huno a kwama milomo yawe. Zwenezwo a vhidzelela, “Murena, 
ndi fhano; nthume.” Iina, nga murahu ha musi o no limuha uri 
o…Naho e muporofita, o vha e na milomo i songo kunaho.
172 Zwenezwo ri tshi nga limuha uri riṋe a—riṋe a ri tshithu, 
uri a ni tshithu, inwi ni buse ḽa ḽifhasi. Mudzimu a nga si kone 
u ni shumisa…Ee, tshenzhe-yaṋu…U shaya nungo haṋu 
hoṱhe ho vha hu si nga fani na ha Mushe. O vha e na u shaya 
nungo ho fhambanaho ha rathi hafha, nahone o vha o guda u 
shaya nungo ha muthu.
173 Zwino sedzani phambano vhukati ha uyo Mushe a tshi 
ṱangana na Mudzimu, na Mushe a tshi sedza kha…?…
vhunga ṋamusi. Ha pfi, “Ndi ri, ri ṱoḓa mukeneṅene! Ri ṱoḓa 
mvuseledzo shangoni. Ndi ḓo ni vhudza zwine nṋe nda khou 
yo ita, nṋe ndi khou humela murahu huno nda guda u swika 
ndi tshi wana Digirii Ṱhukhu ya Athi yanga. Uh-huh! Nṋe 
ndi khou humela murahu huno nda guda u swika ndi tshi 
odeiniwa sa LL.D.. Nṋe ndi khou yo guda litheretsha. Nṋe 
ndi khou yo ita izwi zwoṱhe, zwenezwo ndi ḓo bva huno ndi 
ḓo vha ‘munna wa awara.’ Ndi ḓo tshipa avha vhanna vhoṱhe 
fhasi vhe vha thoma ngeno nnḓa.” (Oo, mukomana!) “Ndi 
ḓo ḓiwanela tshifhaṱo tsha doḽara dza milioni tharu. Ndi ḓo 
ḓiwanela khadiḽaka dza dazeni. Nahone…” Oo, mukomana! 
Inwi ndi zwavhuḓi ni sa thomi, ngauri tsha u tou thoma no 
kundiwa, ni a vhona. Fhedzi vhuleme hazwo ndi ha uri a vha 
zwi ḓivhi!
174 Vha elekanya uri ni tea u vha na mavhudzi o songanaho 
huno na ambara swuthu dza zwiambaro huno na ri 
“aa-munna” no naka nga maanḓa, na zwoṱhe ngaurali, huno na 
vha mukololo. Uyo ndi muluvhahoṱhe wa musadzi!
 Mudzimu u ṱoḓa vhanna, vhanna vha ofhaho Mudzimu, 
vhanna vhane vha kona u dzinginyisa!
175 Fhedzi ṋamusi ri ṱoḓa Hollywood. Ri ṱoḓa tshiṅwe tshithu 
tshi tameaho kha iṱo. Ri ṱoḓa tshiṅwe tshithu tshine tshi nga 
amba lwo ṱalifhaho nga maanḓa lune tshi nga ri tendela u eḓela 
lwa miniti miṱanu musi a…nga matsheloni a Swondaha.
176 Mudzimu u ṱoḓa vhafhandekanyi vha no ḓo mu ruma 
vhunga khavhu ya lupenyo, vha haṱula tshivhi u swika kha 
midzi, (izwo ndi zwone) vha tshi gwa.

177 Fhedzi riṋe ri…Ri ṱoḓa vhafunzi vho ṱalifhaho vhashu. 
Vhunzhi ha vhathu vha ṱoḓa mufunzi a hevhedzaho, muṅwe 
muthu a no ri, “Ee, funi.”
 Mudzimu u ṱoḓa mibvumo na phenyo! Ee, muṋe wanga.
178 Vha phaphatheni muṱanani, na ayo mavhudzi mapfufhi na 
u ḓola zwiḓolo, na tshiṅwe na tshiṅwe-vho, nahone vho ambara 
zwiambaro zwe vha shululelwa ngomu hazwo, na zwoṱhe nga u 
ralo, huno na sa ambe ipfi nga hazwo.
179 Munna muhulwane o mmbidza ofisini yawe fhano, (hu si 
ofisi yawe) ofisi yawe ya tsimuni, fhano zwiṱuku hu si kale, a 
ri, “Ndi ṱoḓa u vhea zwanḓa kha inwi uri ni litshe izwo!”
 Nda ri, “Ni songo zwi ita. Ni songo zwi ita. Hai, muṋe 
wanga.”
180 Musi ni tshi litsha izwo, ni litshisa Mulaedza. Ni litshisa 
Mudzimu musi ni tshi ita izwo. Ee, muṋe wanga. A ri ṱoḓi 
tshiṅwe tsha hezwo.
181 Naa Mudzimu o pfela Mushe vhuṱungu e na u shaya 
nungo hawe hoṱhe, a ri, “Mushe muṱuku a shayaho, tshiṅwe 
tshithu—tshiṅwe tshithu ngoho tsho bvelela kha iwe, wo wa 
kha digirii yau. Yawee, nṋenṋe! Fhano, iina, no vha ni munna 
muhulwane, muṱali, nahone ho vha hu si na tshithu tsha u 
ni litshisa. Mukomana, no vha ni na Ph.D. dzaṋu dzoṱhe na 
dziLL.D, na tshiṅwe na tshiṅwe-vho, huno zwino ni ḓa hafha 
ni tshi bula uri a ni tshithu, ni nga si kone u ita tshithu. Inwi 
ni—inwi ni tou vha a shayaho nungo nga maanḓa”? Hai! 
Mudzimu ho ngo mu pfela vhuṱungu. Mudzimu ho ngo vha na 
vhupfelavhuṱungu khae. Mudzimu o ita uri a fhodzwe-ha kha 
izwo zwithu zwoṱhe. Ho ngo mu pfela vhuṱungu. 
182 Fhedzi ri a wanulusa, arali ni tshi khou zwi ṅwala fhasi, 
Ekisodo 4:14, “Mudzimu a mu sinyutshela.” Mudzimu ho ngo 
mu pfela vhuṱungu ngauri o vha a tshi shaya nungo.
183 Inwi ni ri, “Oo Murena, ndi tou pfa ndi sa ḓiphini nga 
maanḓa, a thi tendi uri ndi nga zwi ita.” Mudzimu ha ni pfeli 
vhuṱungu; u pfa a tshi takalela u ni rahekanya u mona hoṱhe 
zwiṱukunyana. Ni a vhona? Ni a vhona? Ngoho. Mudzimu ha ni 
pfeli vhuṱungu; U—U a ni sinyutshela. Ni khou tou dzhena kha 
tshivhumbeo-ha tsha hune A nga ni shumisa. Iina.
184 Mushe o vha a tshi khou fhodzwa, Mudzimu u kona u mu 
shumisa. O vha e na dzilafho, o vha e kule na vhukoni ha 
muthu tshifhingani itsho. Ho ngo vha na tshithu tshe a vha a 
tshi nga kona u ḓitika ngatsho tshifhingani itsho, ngauri o—o 
vha o lugela tshumelo tshifhingani itsho.
185 Mudzimu a ri, “Ndo vha na iwe ngeno nnḓa lwa 
miṅwaha ya fuiṋa na Tsipora a tshi khou ṱaṱa khani nahone 
a tshi bvela phanḓa ngeno nnḓa u mona hafha sogani iḽi, 
uri kana u ḓo kona u wanulusa u shaya nungo ha muthu 

kana hai, he wa ima hone ngeyo nṱha sa mukololo muhulu, 
‘Hello, Dokotela Mushe. Ndi matsheloni avhuḓi, Vhafunzi, 
Muṋe Wanga. Ee, muṋe wanga. Mushe, u mukololo a ḓaho. 
Roṱhe…Roṱhe ri elekanya nga ha iwe.’ Zwino u ngeno nnḓa 
phangani na tshivhalonyana tsha nngu na mufumakadzi a 
re na mbiti zwihulusa.” Ni a vhona? Izwo zwo mu lugisa. 
Ee, muṋe wanga. Mushe e nga tshivhumbeo tshi shushaho, 
fhedzi A ri, “Zwino Ndi nga kona u u shumisa, musi u tshi 
limuha uri a u tshithu. Zwino iḓa-ha ngeno nṱha tsini ha 
itshi tshiṱaka tshi swaho, Ndi ṱoḓa u u rumela hangei fhasi.” 
Yawee, nṋenṋe!
186 Mudzimu, ri ṋee vhaṅwe vho engedzeaho vha ulwo 
lushaka, ri ṋee vhaṅwe vho engedzeaho vha shayaho nungo. 
Avho ndi vhane ra ṱoḓa, vhaṅwe vha shayaho nungo. Ngoho!
187 Ho vha hu Yakobo, ni a ḓivha. Yakobo o elekanya uri 
o vhuya a vha munna muhulwane luthihi, ni a ḓivha, o vha 
a tshi kona u fhura nahone a bvela phanḓa na tshiṅwe na 
tshiṅwe. O ya a ṱoma vhuṅwe vhutanda ha mupopoliri ngomu 
ha he nngu dza mazwale wawe na kholomo dza vha dzi hone 
musi dzo vha dzi na ḓamu, huno a dzi shandukisa dza vha 
nngu dzi re na zwithomathoma, huno a dzi posela nga u ralo 
musi dzi tshi ya maḓini u nwa. Huno, tshithu tsha u thoma ni 
a ḓivha, Yakobo o vha munna muhulwane. Ngoho. O vha e… 
“Ene zwa vhukuma o vhidzwa Yakobo, a hu na khakho,” 
Esau a ri, “o vha e ‘muzwifhi’ zwo luga.” Ngauralo o vha e 
mufhuri. O vha a tshi khou ḓa zwavhuḓi, a tshi khou bindula, 
e na maṱambi mahulwane na vhafumakadzi na dzinngu na 
dzikholomo na dziphulu, na—na tshiṅwe na tshiṅwe, o vha e 
na tshiṅwe na tshiṅwe.
188 Fhedzi vhuṅwe vhusiku (yawee, nṋenṋe!) musi o tsela 
fhasi kha ludambwana luṱuku nga tshiṅwe tshifhinga, a tshi 
khou yo pfukela nga hangei, a swika fhethu he Muruṅwa a mu 
fara. Mukomana, Yakobo wa kale o sokou fara vhusiku hoṱhe. 
Ngoho ene o sokou fara lwa tshifhinga tshilapfu. Fhedzi musi 
a tshi ḓikumedza, musi a tshi thoma u shaya nungo huno a tshi 
kundelwa u fara lwa tshifhinga tshilapfu…
189 Oo Mudzimu, i ri tshivhidzo tshi swike nga u ralo, tshi 
swike kha…tshivhidzo tshi swike fhethu hune tshi nga si tsha 
kona u fara nga vhukoni hatsho ha mvelo, fhedzi tshi tea u 
kumedza kha Mudzimu. I ri ni vha Meṱhodisi vha ḓishonele uri 
ndi vhone Vhameṱhodisi. I ri ni Vhabaphuthisi na hone i ri ni 
vha Pentekoste vha ḓishonele, huno vha litshe u dzula vho fara, 
huno vha ḓiṋekedze kha Muya.
190 Ho vha nga tshifhinga tshenetsho he Yakobo a vha 
“mukololo wa Mudzimu.” Bivhili yo ri u vha “mukololo,” 
huno dzina ḽawe ḽa shandukiswa. Ni a vhona? Huno—huno, 
elelwani, o vha e munna muhulwane o khwaṱhaho thungo iyi, 

e na maanḓa u ṱalifhani; fhedzi thungo iṅwe o vha e mukololo 
a ṱudzaho, a shayaho nungo nahone o netaho, fhedzi e na 
maanḓa phanḓa ha Mudzimu.
191 Iina, inwi ni nga ḓi…Dzangano ḽaṋu ḽi nga ḓi 
kwashekana thwii ḽa bva zwipiḓa. Bvumo ḽaṋu vhuponi, ni 
nga ḓi vha “funguvhu ḽa tshikalekale” u bva zwenezwo u ya 
phanḓa, vhuponi. Izwo zwi nga ḓi vha zwone. Fhedzi ndi ḓo 
ni vhudza, ni ḓo vha na maanḓa a Mudzimu. Nṋe ndi nga 
ṋamba nda vha nga u ralo. Ndi ḓo dzhia iyo nḓila tshifhinga 
tshiṅwe na tshiṅwe.
192 Vhafunziwa vho vhuya murahu huno vha pembela nge vha 
vha vho takalela uri vho dzhiiwa sa vho fanelaho u hwala 
u nyadziwa ha Buḓo na ha Yesu. Ngoho! Vha ḓo ni vhidza 
“muvhumbuluwi-mukhethwa.”
193 Ibvani afho fhethu nga tshiṅwe tshifhinga, i ri ni hu 
kwashekane. Vhofholowani kha zwaṋu, “Zwo luga, ndi ri, nṋe 
ndi Mumeṱhodisi,” kana “Mupuresbiterieni” kana “nṋe ndi 
Dzikhuvhangano,” “nṋe ndi Vhuthihi, nṋe ndi tou vha wavhuḓi 
sa zwine na vha zwone.” Zwo luga. Itonu bva kha hezwo nga 
tshiṅwe tshifhinga, ni zwi litshe. Wanani zwoṱhe…
194 I ri ni muruṅwa a ni fare nga tshiṅwe tshifhinga, 
muruṅwa wa Murena a no ḓo ni ḓisela Ngoho ya Mulaedza. 
I ri ni a ni fare nga tshiṅwe tshifhinga, ni ḓo ḓiṱukufhadza 
u swika henefho fhasi kha ndovhedzo Dzinani ḽa Yesu, ni ḓo 
ḓiṱukufhadza u swika henefho fhasi kha zwiṅwe zwoṱhe Zwaḽo. 
Ee, ni ḓo ralo, ni ḓo zwi ita nga ngoho. Iina, inwi ni ḓo—inwi ni 
ḓo tou hangwa avha vhaṱali vhoṱhe.
195 Maḓuvha a si gathi o fhiraho, iṅwe ya khonani dzavhuḓi 
dzine nda vha nadzo, muthu wavhuḓi, o ri kha nṋe, a 
tshi ṱuwa lufherani nga murahu ha musi ndo vha ndi 
kha muvhudzisano, a ṱuwa lufherani, a ri, “Mukomana 
Branham…” Huno uyu muthu o vha e muṅwe wa vhatikedzi 
vhanga siani ḽa tshelede muṱanganoni ngei nnḓa. O ḓa fhethu 
he nda sa ḓivhe uri ndo vha ndi tshi khou yo ita hani uri 
tshithu tshi tshimbile, ndi tshi khou tou fulufhela Mudzimu; 
uyu muthu u ḓo zwi thutha. Ee, a tshi tou vha muthu 
wavhuḓi! Huno uyu muthu o dzhia lwendo huno a bva e 
muḓini muhulwane, ngeno masiku a si gathi o fhiraho, huno 
a dzula lufherani huno a ri kha nṋe nga maṅwe madekwana, 
a ri, “Mukomana Branham,” a ri, “Ndi ṱoḓa u tou amba 
tshithu tshithihi.” Ha pfi, “A hu na muthu nga nnḓa ha ane a 
ni funa ane nda mu ḓivha.”
 Nda ri, “Nṋe izwo ndi a zwi takalela nga maanḓa.”
196 Ha pfi, “Mukomana Branham, hu tou vha na tshithu 
tshithihi, tshithu tshithihi tsho khakheaho.”
 Nda ri, “Naa itsho ndi mini, khaladzi?”

197 Ha pfi, “Zwo luga, tshithu tshithihi ndi itshi, Mukomana 
Branham, tsha uri arali ni tshi nga tou leludza zwiṱuku kha 
iyo Pfunzo ine na vha nayo,” a ri, “dzangano ḽiṅwe na ḽiṅwe ḽi 
ḓo ni ṱanganedza.”
198 Nda vhona nga tshenetsho tshifhinga, nda elekanya…Nda 
ri, “Naa Pfunzo-ḓe, khaladzi?”
 Huno ha pfi, “Oo, iyo ndovhedzo Dzinani ḽa Yesu.”
199 “Oo!” Nda ri, “Fhedzi, khaladzi, ni nga si lavhelele nṋe 
u leludza kha Ipfi ḽa Mudzimu huno nda ḓi vha mulanda wa 
Mudzimu.”
200 Huno ha pfi, “Zwo luga, fhano, hu na tshivhalonyana tsha 
vhashumeli vhane nṋe nda vha fhano u vha imela nnḓa ha uyu 
muḓi muhulu.” Ha pfi, “Arali ni tshi ḓo vha vhudza zwauri 
Muruṅwa wa Murena a no ni ṋea aya mabono o ni vhudza u 
lovhedza Dzinani ḽa Yesu, zwenezwo vha a funa u Ḽi ṱanganedza.”
201 “Zwo ralo,” nda ri, “tshenzhemo yavho i shaya nungo u fhira 
maḓi a ndilo!” Nda ri, “A thi londi zwine muṅwe muruṅwa a ḓo 
amba, arali zwi si u ya nga Ipfi a thi zwi tendi!” Nda ri, “Arali 
uyo muruṅwa o mmbudza tshiṅwe tshithu tsho fhambanaho 
na Iḽo, ndo vha ndi si nga tendi muruṅwa.” Ndi zwone! Ipfi 
ḽa Mudzimu ndi ḽa u thoma, nga nṱha ha vharuṅwa vhoṱhe na 
tshiṅwe na tshiṅwe-vho! Muruṅwa wa ngoho…Nda ri, “Arali a 
songo mmbudza Iḽo, ndo vha ndi si nga mu thetshelesi.” Ee.
202 Mufumakadzi uyo ho ngo ḓivha uri a nga itani. O ri, 
“Na kathihi a thi athu pfa zwo raloho. Na kathihi a tho ngo 
ḓivha nga Haḽo.” Ni a vhona, khezwo. Ngauralo nda ṋea 
mufumakadzi muṱuku luṅwe Luṅwalo. Huno a ri, “Nṋe ndi 
khou humela tswititi murahu ngei hayani huno nda guda 
Testamente Ntswa. Na kathihi a thi athu I guda.” Ni a vhona, 
khezwo. Yawee, nṋenṋe! Yawee, nṋenṋe! Afho ndi hone hune 
na swika. Yawee, nṋenṋe!
203 Litshani u lingedza u dzula no fara. Vhofholowani! 
Izwo ndi zwine na ṱoḓa u ita: vhofholowani. Yakobo, musi 
o vhofholowa o vha o luga, o vha mukololo huno a vha na 
maanḓa a Mudzimu.
204 O vha e Dafita muṱuku o ambara badzhi ya Saulo ya 
vhuhuweleli yawe, we a bva u—u—u lwa na Goliada. Huno musi 
Dafita a tshi thoma henefho nnḓa u lwa na Goliada o ambara 
tshiṱhavhani itshi tshihulu, a sedza u mona hoṱhe nahone a sedza 
murahu, a sedza vhunga vhaṅwe vhavho vhoṱhe, ngauralo a ri, 
“Hu na tshiṅwe tshithu tsho khakheaho hafha.”
205 Samusi ni tshi nga shango huno ni tshi leludza na shango, 
nahone ni tshi khou ita zwenezwo zwithihi zwine shango ḽa 
khou ita, hu na tshiṅwe tshithu tsho khakheaho.
206 Dafita o ri, “Itshi tshi vhonala tsho khwaṱhiseswa. Ndi 
na Digirii ya Dokotela, ndi na Ph.D. Ni a vhona, ndi wa 

dzangano ḽihulwane, naa ndi nga kona hani u vhuya nda yo 
lwa na itshi tshithu tshoṱhe? A thi ḓivhi tshithu nga hatsho. 
A thi ḓivhi tshithu nga hatsho!” Dafita a ri, “Bvisani itshi 
tshithu kha nṋe.” Izwo ndi zwone. “Arali nṋe ndi tshi 
khou yo lwela Mudzimu a thi ṱoḓi u vhonala unga itshi 
tshivhalonyana tsha magoswi tsho imaho hafha, tshoṱhe tshi 
na zwiṱhavhani nahone vho tshi ṱhavha. Ndi nga si kone u vha 
na muṱangano…”
207 Miṱangano minzhi, vhanna vhanzhi, vhashumeli vhanzhi 
vha no ḓa kha nṋe huno vha bula uri vha a tenda uri Dzina 
ḽa Yesu Kristo ḽo luga u lovhedzwa ngaḽo, fhedzi vha ri 
“Dzangano ḽashu ḽi ḓo ri bvisela nnḓa.” Inwi u ḓiṱanzwa hu 
shayaho! Bvulani tshiṱhavhani tsha Saulo! 
208 Nṋeeni maanḓa na nungo dza Muya Mukhethwa! 
Mudzimu, nthume ndi na gatho, hu sa londwi uri ndi tshini 
(ndi tshiṱuku hani), nda rwa swina ḽa wa. Izwo ndi ngoho. 
Nthume, fhedzi u songo ntendela u ambara vhunga vhaṅwe 
vhavho vhoṱhe nga L.L., Ph.D., Madokotela, ulwo lushaka 
lwoṱhe lwa zwithu.
209 Dafita o ri, “Itsho tshithu a tshi vhonali tsho luga.” A 
ri, “A thi ḓivhi tshithu nga ha hetsho.” A ri, “Tshithu fhedzi 
tshine nda tshi ḓivha, tshine nda vha natsho tshine nda…
Murahu ngei siani ḽa murahu ha phanga ndo vha ndi tshi khou 
lisa nngu dza khotsi anga.” Huno ha pfi, “Ndau yo dzhena 
huno ya zhuvhula ngwana ṱhukhu huno ya shavhela nnḓa 
nayo, huno nda zwi ḓivha uri iyo yo vha i ngwana ya khotsi 
anga, nahone, oo, ndi—ndi—nṋe ndi…Ndo vha ndi songo 
shomedzwa, fhedzi ndo tou dzhia gatho ḽanga huno nda i sala 
murahu.” Ha pfi, “Ndo i vhulaha huno nda vhuisa ngwana 
murahu.” Yawee, nṋenṋe! Vhone vho ima henefho, pfumo 
tshanḓani tshavho, vho vha vha si nga koni u zwi ita.
210 Iyo ndi yone thaidzo ṋamusi. Mudzimu u na nngu nnzhi 
dzo pambuwaho, madzangano na zwithu zwo dzi tswa, zwa 
dzi bvisa zwa dzi dzhenisa ngomu ha saikholodzhi. Mudzimu 
ri ṋee Vho-Dafita vha re na Ipfi ḽa Mudzimu na maanḓa a 
Mudzimu, u dzi langa musi ri tshi khou yo ṱangana na iyi 
miswonḓa yo ṱalifhaho (u elekanya, na dzoṱhe Ph., dziLL.D., 
dziQ.U.S.T., kana tshiṅwe na tshiṅwe tshine tshi nga 
vha tshone). Nṋeeni Ipfi ḽa Mudzimu na maanḓa a Muya 
Mukhethwa nahone, ndi ḓo ni vhudza, ri nga kona u vhulaha 
muswonḓa muṅwe na muṅwe tsimuni. Ndi zwone! Ri ṱoḓa 
vhanna vhane vha kona…
211 Mulandu, Dafita o vha e u ḓiṱanzwa hu shayesaho he ha 
vha hu tsimuni, u ya u lwa na muswonḓa. Ene, mulandu, o vha 
e si tshithu nga nnḓa ha mutukana. Huno Bivhili yo ri o vha o 
“tswukelela,” muthu muṱuku wa kale a vhonalaho o sekena, hu 
na khonadzeo ya uri o vha o hovhama mahaḓa, o putelwa nga 

tshipiḓa tsha mukumba wa nngu. O vha a si na iṅwe ya idzi 
digirii khulu dza u ṱalifha na u pfumbudzwa zwavhuḓi. O vha 
a sa ḓivhi tshithu nga ha banga. O vha a sa ḓivhi tshithu nga ha 
uhu u pfumbudziwa hoṱhe he Saulo…
212 Saulo o vha e wa khwinesa we vha vha vha tshi ḓo kona 
u vha nae, Mubishopo Saulo. Zwa vhukuma, o vha e ṱhoho 
na mahaḓa nga nṱha ha mmbi yoṱhe. Mulandu, o vha—o vha 
e ene we a vha a tshi tea u ya huno a lwa nae, fhedzi o vha 
a tshi tshuwa.
213 Huno ṋamusi ri a zwi ḓivha uri ri ṱoḓa mvuseledzo. Ri 
a zwi ḓivha uri ri ṱoḓa u dzikuswa vhukati ha vhathu. A 
zwi nga dzhii Dokotela wa Ḓivhavhurereli. Zwi ḓo dzhia a 
shayaho nungo (Haḽeḽuya) a no ḓo dzhia Ipfi ḽa Mudzimu nga 
maanḓa a mvuwo ya Kristo huno a vhulaha itshi tshithu. Zwi 
ḓo ḓisa Kristo kha shango kha…a vha tendela u vhona uri 
U kha ḓi kona u vula maṱo a mabofu, u fhodza vhalwadze, 
u vusa vhafu, nahone Ndi ene Mudzimu, Mukundi! Amene. 
Ri ṱoḓa ene Dafita, a songo pfumbudzwaho zwikoloni zwa 
theolodzhi, ri ṱoḓa munna a sa ḓivhi tshithu nga ha izwo, 
muṅwe mutukana muṱuku a limaho kana tshiṅwe tshithu, 
muṅwe munna muṱuku a re na mahaḓa awe o hovhamaho, a 
sa sedzei nga maanḓa, u ḓo ḓa a tshi khou tshimbila badani e 
na maanḓa a Mudzimu.
214 Mme vha tshi khou fa, vho ri, “Billy, ndo ni fulufhela na 
u ni tenda. No vha nungo dzanga dza muya, no nnyendedzela 
kha Mudzimu.”
215 Nda ri, “Mma, zwiḽa ndi tshee mutukana…Zwashu 
zwa murahu, a hu na zwiṅwe, Irishi, zwo nga u tshingamela 
kha Kaṱoḽika zwiṱuku.” Huno nda ri, “Tshivhidzo tsho amba 
zwauri ‘Vho-vho vha vhe muvhili wa vhathu, vho vha vhe 
nazwo zwoṱhe, tshiṅwe na tshiṅwe tshe vha ita tsho vha tsho 
luga.’ Ndo kundelwa u zwi tenda hezwo, ngauri Vhaḽuṱere vho 
ri, ‘Ri muvhili wa vhathu, ro u wana woṱhe.’ Vhabaphuthisi 
vha ri, ‘Ri muvhili, ro u wana woṱhe.’ Hu na manzhisa, hu na 
madzangano o fhambanaho a no ṱoḓou swika maḓana a ṱahe.” 
Nda ri, “Mma, ndo kundelwa u vhea fulufhelo ḽanga kha hayo, 
naa ndi ḽifhio ḽi re ḽone?”
216 Nda ḓa u wanulusa, ndi amba izwi nga u ḓiṱukufhadza 
nahone zwavhuḓi, fhedzi ndi tenda uri a hu na na ḽithihi ḽo 
lugaho. Izwo ndi zwone. Ndi humela murahu kha Ipfi 
ḽa Mudzimu, ndo vhona zwe Ḽa ita ngei murahu. (Huno 
zwenezwo, Mudzimu, i ri ri humele roṱhe ngei murahu.) 
Huno hu na u shaya nungo, nahone hu si na thikhedzo ya 
dzangano, hu si na thikhedzo ya dzidinomineisheni, hu si na 
thikhedzo ya nzudzanyo ya vhuhuweleli, fhedzi nga u leluwa 
na maanḓa a Muya Mukhethwa we wa wa nga Pentekoste, na 
mulaedza wonoyo muthihi we Petro a vha nawo nga Ḓuvha 

ḽa Pentekoste, “Shandukani, muṅwe na muṅwe waṋu, huno 
ni lovhedzwe nga Dzina ḽa Yesu Kristo u itela khangwelo ya 
zwivhi zwaṋu.”
217 Inwi ni nga si paniwe vhunga tshivhalonyana tsha avha 
vhoratheolodzhi, na kholoro yaṋu yo moniswa na digirii 
Ṱhukhu dza Dziathi. Fhedzi, mukomana, ni ḓo vha na tshiṅwe 
tshithu tshanḓani tshaṋu, nahone samusi Muya wa Mudzimu 
u tshi ḓo dzhena ngomu ha iḽo Ipfi U ḓo kunda nahone wa 
vhuisa idzo nngu dzo xelaho dzo pambuwaho. Amene! Ri bula 
u shaya nungo hashu! Poselani kule Pfunzo ya Ḓivhavhurereli 
yaṋu! Poselani kule u zwi ḓivha haṋu zwoṱhe, vhuraḓo haṋu! 
Ḓibvuleni phanḓa ha Mudzimu, ri tshi amba lwa muya, huno 
ni ḓivhidze ni “a songo fanelaho!” Zwenezwo Mudzimu a nga 
ya a ni shumisa. Ni songo zwi amba nga mulomo fhedzi, zwi 
ḓiseni zwi tshi bva mbiluni yaṋu.
218 Yakobo…Dafita, o ḓo tea u ḓibvula. O vha e a shayesaho 
nungo vhukati ha gogo ḽoṱhe.
219 Elekanyani, khamusi, nga ha vha zwigidi zwa fumi kana 
maswole a zwigidi zwa ḓana a re muvhunduni. One oṱhe o 
pfumbudzwa, ḽiṅwe na ḽiṅwe ḽao ḽi na Ph.D., ḽiṅwe na ḽiṅwe 
ḽao ḽi na mapfumo, o vha e maswole. Ḽiṅwe na ḽiṅwe ḽao ḽo vha 
ḽi Koporala Mukeneṅene, Muphuraivete Mukeneṅene (na kha 
Vhaphuraivete), Mudzheneraḽa Mukeneṅene, Muḽefuthenente 
Mukeneṅene. “Mudzheneraḽa Saulo Muhulwane wa ṋaledzi 
nṋa, Mubishopo, ee, Khuliso yau, Muṋe wanga!” Ḽiṅwe na 
ḽiṅwe ḽao ḽo ima henefho, vhanna vho pfumbudzwaho.
220 Huno swina ḽo ima muvhunduni, ḽa ri, “Inwi 
tshivhalonyana tsha magoswi.” Oo!
221 Huno nṱha ngei mushashani hu ḓa muṱuku, o hovhamaho 
mahaḓa, (Oo Mudzimu!), muthu muṱuku a vhonalaho o tswuka, 
gatho ḽiṱuku ḽi muṱanani wawe, e na phai ya nḓirivhe yo 
omiswaho tshanḓani tshawe ya mukomana wawe. Huno uyo 
muswonḓa a bvela nnḓa huno a ita tshililo luthihi hu si kanzhi. 
Ha pfi, “Inwi ni ṱoḓa u mmbudza uri inwi tshivhalonyana tsha 
zwikola zwo pfumbudzwaho hafha ni ḓo ima henefho huno 
na tendela uyo Mufilista a songo rubaho u nyadza Ipfi ḽa 
Mudzimu a tshilaho?” Amene! Ha pfi, “Naa ni a mu ofha?”
222 Saulo a ri, “Arali ni tshi ṱoḓa u ya, iḓani ngeno. Ndi ḓo—ndi 
ḓo—ndi ḓo u rumela tshikoloni lwa miṅwaha ya fumbili zwino, 
huno ndi ḓo ni wanela yone—yone Ph.D.. Ndi ḓo ni vhudza 
zwine nda ḓo ita, ndi ḓo tou ni ṋea digirii yanga.”
223 A ri, “Ṱuwisani itshi tshithu.” Yawee, nṋenṋe! “A thi na 
mushumo natsho.” O vha a tshi ṱoḓa u fulufhela Mudzimu. A 
ri, “Ndi a zwi ḓivha zwe Mudzimu a nnyitela zwone nga itshi, 
huno nṋe ndo ḓilugisela u fulufhela Mudzimu ndo livhana na 
tshiṅwe na tshiṅwe tshazwo.” Amene! Iyo ndi tshenzhemo ya 
Mukriste.

224 Na Saulo, musi a tshi tea u sunda tshiṱhavhani tshawe, a 
bvula tshiṱhavhani tsha vhuhuweleli, a ita vhunga Dafita o 
ita. Fhedzi musi Saulo a tshi ḓa magumoni a nḓila, a ri, “Ndo 
lwa nndwa yavhuḓi.” Iḽo ḽo vha ḽi swina ḽa u fhedza ḽi no tea u 
kundwa. “Ndo lwa nndwa yavhuḓi, ndo vuledza buḓo ḽanga, 
ndo vhulunga Lutendo. U bva zwino ndo vhetshelwa khare, ye 
Murena, Muhaṱuli o lugaho, a ḓo nṋea nga iḽo ḓuvha.” Ha pfi, 
“Hu si nṋe fhedzi, fhedzi vhoṱhe vha no funa u vhonala Hawe.”
225 Oo, lufu lwa ri, “Fhedzi ndi ḓo u wana nga miniti i si 
gathi.” Huno tshalo tsha ri, “Ndi ḓo u vhumba hangei nnḓa.”
226 A ri, “Oo lufu, naa luvholela lwau lu ngafhi? Tshalo, naa 
gundo ḽau ḽi ngafhi? Ndi a zwi ḓivha uri nṋe ndo lala hafha 
tshiṱokisini tsha Vharoma, ndo vhoxwa nga dzingeḓane, 
zwinungo zwanga na zwanḓa, huno ndi—ndi na ṱhamu dza 
furaruṱahe u buḓekanya muṱana wanga. Nṋe ndi fhano na 
miṱodzi i tshi khou fhisa maṱo anga u swika ndi si tsha kona 
u vhona. A thi koni u vhona nga iṱo ḽanga ḽa mvelo, fhedzi ndi 
kona u vhona khare ya u luga yo vhewaho hangei. Zwinungo 
zwa lwayo zwanga zwo neta. Ndo wela kule nga maanḓa 
na tshinnkwa tsho undaho tsha kale tsho poselwaho ngomu 
hafha, na mbevha dzo gidima nṱha hanga, na mabuvhi na 
zwithu, u swika nṋe ndi tshi shaya nungo.” Fhedzi o kona 
u livhana na lufu huno a ri, “Naa luvholela lwau lu ngafhi? 
Tshalo, naa gundo ḽau ḽi ngafhi?” na ngeḓane dzi tshi khou 
dzinginyea zwanḓani zwawe. Haḽeḽuya! (Izwo ndi zwine ra 
ṱoḓa.) “Tshalo, naa gundo ḽau ḽi ngafhi?”
 Tshalo tsha ri, “Ndi ḓo u sinisa, Paulo.”
227 A ri, “Fhedzi ndivhuwo kha Mudzimu, ndo no ḓi wana 
gundo nga kha Murena Yesu Kristo.”
228 Musi o vha a tshi shaya nungo, hawe—hawe ha 
vhuhuweleli, hawe…nyitelatherelo yawe yoṱhe yo no ḓi 
ṋokisiwa khae. Mabammbiri a u odeiniwa hawe oṱhe o ṱuswa 
khae. O vha a si tsha vha wa Dzikhuvhangano, kana ḽone…
ḽiṅwe ḽao-vho. Ni a vhona, o vha a si tsha vha wa ḽiṅwe 
ḽao-vho. O vha o no amba zwinzhisa a tshi lwa navho u swika 
avho vhabishopo vha…ha pfi, “Ni khou amba u mmbudza 
uri munna a re dzhele ya Vharoma o gwevhiwa miṅwaha ya 
fumbili ngei nṱha huno a nga ri vhudza uri ri songo tendela 
vhasadzi vhashu u rera? Huh! Ni songo ri vhudza hezwo,” ha 
pfi, “ri ḓivha zwa khwine. Naa ndi nnyi uyo munna a re ngei 
nṱha, naho zwo ralo, a no ri vhudza u ita itshi, itsho kana 
tshiṅwe?” Ha pfi, “Ri ḓivha zwine ra khou ita.”
229 “Iina,” Paulo a ri, “hu na vhanna vha no khou vuwa 
henefho vhukati haṋu, vha ḓo thoma dzangano hu si kale nga 
maanḓa, vha ḓo vuwa nahone vha ḓo ṱutshela kule ha Lutendo 
nga u ralo, vha si na Muya wa Mudzimu.” Ha pfi, “Vho no ḓi 
bva vhukati hashu nge vha vha vha si vhashu.”

230 Huno, mini, naa zwo bvelela? Vho dzhena henefho 
ngomu ha tshivhidzo tsha Kaṱoḽika; u bva kha Kaṱoḽika 
u ya kha Ḽuṱere; na u tsa fhasi u swika kha tsha u fhedza, 
Khuvhangano dza Mudzimu, zwenezwo zwithihi, vha tshi ita 
zwenezwo zwithihi.
 Tshifhinga tshoṱhe, zwenezwo zwithihi!
231 Fhedzi, oo, kha munna kana musadzi a shayaho nungo lwo 
eḓanaho, a no limuha u shaya nungo haṋu, a no ḓo tendela 
Mudzimu u ni shumisa! Ndi sokou dzulela u amba, ndi a 
humbulela uri ndi amba tshifhinga tsho lapfaho.
232 Zwino, naa ho vha hu mini? Zwino, o vha e…Dafita o 
vha e ene a songo gudiseswaho kha tshivhalonyana. Ho ngo 
ya tshikoloni tsha u lwa, ho ngo ḓivha tshithu nga hazwo. 
Ngauralo ho ngo ya tshikoloni a tshi itela iṅwe ya idzi nndwa 
dze dza vha dzo vhewa phanḓa hawe, fhedzi o limuwa uri 
hu na Mudzimu. Huno o dzhia tshithu tshi shayesaho nungo; 
vho vha vhe na mapfumo, zwiṱhavhani, vhura, na tshiṅwe na 
tshiṅwe-vho, huno Dafita o vha e na gatho ḽiṱuku ḽi na tombo 
ngomu haḽo. Fhedzi, vhonani, o ḓivha tshe a vha a tshi nga 
kona u tshi fulufhela. O bula u shaya nungo hawe, nga nnḓa ha 
lutendo lwawe kha Mudzimu.
233 O ri, “A thi ṱoḓi tshiṱangu kha nṋe tsha u thivhela tshiṅwe 
tshithu. A thi ṱoḓi u ḓa afho nṱha, nda ri, ‘Zwino, naa vhoinwi 
vhakomana ni ḓo shumisana na nṋe? Ndi wa Dzikhuvhangano, 
ndi wa Puresbiterieni, nṋe ndi Mumeṱhodisi, nṋe ndi 
Mubaphuthisi, naa vhoinwi vhakomana ni ḓo shumisana na 
nṋe?’ A thi ṱoḓi u ḓivha tshiṅwe tsha izwo zwithu. ‘Hafha, ndi 
ḓo ni sumbedza tshikwamani tshanga, ndi na digirii yanga. 
Ndi kha ḓi bva u wana Ṱhukhu ya Athi yanga. Nṋe ndi bva 
Univesithi ya Mukeneṅene, ndo—ndo dzhena tshikolo henengei 
nṱha. Ndi na zwo raliho. Oo, ndi kona u amba! Nṋe ndi itshi, 
itsho, kana tshiṅwe.’” Ho ngo ṱoḓa tshiṅwe tsha izwo zwithu!
234 Zwoṱhe zwe a ṱoḓa, o ri, “Ndi na fulufhelo ḽanga kha 
Mudzimu huno hafha ndi a ṱuwa.” Izwo ndi zwone. Huno 
muswonḓa a tsela fhasi. Izwo ndi zwone.
235 Izwo ndi zwine ra zwi ṱoḓa ṋamusi, mukomana. Ri ṱoḓa, 
ṋamusi, vhanna vha no nga Dafita, hu si tshenzhemo dza 
univesithi.
236 Ho vha hu Mika muṱuku, Mika muṱuku, murwa wa Yimila, 
a shayaho, o landulwaho, o pandelwaho kha dinomineisheni 
dzoṱhe nga nṱhani ha u ima hawe ha ngoho a tshi itela Mudzimu. 
Fhedzi henefho hu ḓa munna wa Mudzimu nga tshiṅwe 
tshifhinga, fhasi, ane dzina a pfi Jehosafati, huno a amba ngomu 
henefho, “Ndi ṱoḓa u ḓivha Ipfi ḽa Mudzimu ḽa ngoho.”
237 Saulo a ri, “Ndi na vha maḓana maṋa vha khwinesa 
vhe na vhuya na vha ḓivha.” Ha pfi, “Vhoṱhe vha na digirii 



38 IPFI ḼO AMBIWAHO

dzavho, vhoṱhe vho pfumbudzwa ngeno nṱha tshikoloni.” Ha 
pfi, “Mulandu, ndi vhone vhareri vha khwinesa vhe na vhuya 
na vha pfa.” Ha pfi, “Ndi ḓo vha bvisa henefho huno ri ḓo 
vhudzisa Murena u itela inwi.”
238 Fhedzi zwenezwo u a bvela nnḓa henefho huno a sedza 
u mona hoṱhe, Jehosafati a ri, “Iina, ndi pfa uyu a tshi amba 
izwo, huno ndi pfa uyu a tshi zwi amba, fhedzi” ha pfi “naa ni 
na muṅwe? Naa a ni na muṅwe?”
239 Mudzimu o vha a tshi khou yo wana mulaedza kha iyi 
mbilu ya ngoho. Ho vha hu na muthihi wavho fhedzi o imaho 
henefho, fhedzi Mudzimu u na munna a tshi itela uyo muṅwe. 
Amene. Arali hu na mbilu ya ngoho nthihi fhedzi, huṅwe 
fhethu Mudzimu u na munna u itela ene. Jehosafati o vha e 
munna wa vhukuma, khosi i ofhaho Mudzimu, nahone o vha e 
na ṱhalukanyo yo eḓanaho u ḓivha uri milaedza yavho yo vha 
yo khakhea. O zwi ḓivha uri yo vha i tshi fhambana na Ipfi, 
amene (Oo, Murathu Neville!), Jehosafati o zwi ḓivha hezwo.
240 A ri, “Zwo luga, ndo—ndo tsa na rekhodo yoṱhe, tshati 
fhano vhufunzini uvhu, ndi na muṅwe na muṅwe wavho ngeno 
nnḓa.” Ha pfi, “Zwo luga, sedzani hafha, uyu u na…zwo 
ralo, sedzani digirii dzine a vha nadzo. Sedzani iyi hafha,” 
hu pfi, “sedzani—sedzani digirii dzine a vha nadzo. Sedzani 
Tsedekia hafha, ndi ene ṱhoho yadzo dzoṱhe. Mulandu, ndi ene 
mubishopo, u nga nṱha ha riṋe roṱhe. Nga ngoho ni ḓo dzhia 
ipfi ḽawe!”
 Jehosafati a ri, “Iina,” ha pfi, “Ndi—ndi—ndi…”
241 “Zwo ralo, sedzani, sedzani, vhaṅwe vhoṱhe vha tendelana 
nae. Vhoṱhe vha yuniti nthihi khulwane! Huno ni nga si ambe 
uri a vha Vhahevheru. Inwi ni nga si ri a vha vhaporofita, 
ngeyi digirii i no sumbedza uri vha vhone.”
242 Jehosafati a ri, “Iina, ndi—ndi—ndi a ḓivha, Ahaba.” Ha 
pfi, “Izwo zwo vha zwo luga, fhedzi…”
243 Ha pfi, “Naa inwi ni khou…Naa ni khou yo nkhumbela 
hani zwiṅwe zwo engedzeaho? Ngetsho tshikolo tshanga 
tshoṱhe! Ngeḽo dzangano ḽiṅwe na ḽiṅwe fhethu huthihi.”
244 “Fhedzi naa a ni na muṅwe ane a sa vhe wa itsho 
tshigwada? Naa a hu na muṅwe, huṅwe fhethu?”
245 “Zwo ralo, naa u ḓo vha mini? U ḓo vha a songo funzeaho 
a sa koni u vhala! Zwo ralo, naa ni ḓo ṱoḓa mini kha muthu 
wa u ralo?”
246 “Fhedzi—fhedzi nṋe ndi khou tou ni vhudzisa, naa a ni na 
muṅwe, huṅwe fhethu?”
247 “Oo,” a ri, “iina, hu na o raloho.” (Henefho, Oo, livhuwani 
Mudzimu kha hezwo!) “Hu na o raloho, fhedzi” ha pfi “ndi a mu 
vhenga. Huno vhaṅwe vhoṱhe vha a mu vhenga, na vhone-vho.” 

Ha pfi, “Ro raha, huno vha mu rahela nnḓa ha iḽo dzangano, 
muṅwe na muṅwe wavho.” Ha pfi, “U ḓa ngeno fhasi u vha na 
muṱangano, ra mu gidimedza ḓoroboni. Ee, muṋe wanga. A 
ri nga vhi na mushumo nae. Zwo ralo,” ha pfi, “ndi a shayaho 
nungo, nahone u bva muṱani u shayaho nga maanḓa. Girama 
yawe i a shusha.” (Uh-huh, vhunga Moody, ni a ḓivha) “Iina, 
girama yawe i a shusha.” Huno ha pfi, “Zwa vhukuma, kha 
ratheolodzhi, ndi ene a shayesaho we nda vhuya nda pfa nga 
hae. Na kathihi a thi athu pfa tshiṅwe tshithu tshi no nga ene. 
Oo, u tou thutha nyitelatherelo yavho nga nḓila i leluwaho. 
Mulandu, Ndaela ya Vhaapostola yavho yo kherukanywa ngae 
ya bva zwipiḓa. Na kathihi a thi athu pfa nga ha tshithu tsho 
raloho! Oo, u tou i kherukanya, huno vha a mu vhenga na nṋe 
ndi a mu vhenga, muṅwe na muṅwe u a mu vhenga.”
248 “Oo,” Jehosafati a ri, “ni songo tendela khosi u amba nga u 
ralo, fhedzi ndi ḓo takalela u mu pfa.” U a ḓivha zwine Elisha 
a ḓo amba! O zwi ḓivha zwezwo.
249 Mudzimu o fhira vhareri vhoṱhe vhahulwane, vho 
khwaṱhaho, vho ṱalifhaho, huno a vhea Mulaedza Wawe kha 
munna muṱuku we a amba uri ha ḓivhi tshithu. Fhedzi o itani?
250 Vha mu ṋea mulingo, huno vha ri, “Zwino, inwi ni ambe 
zwenezwo zwithihi zwe vha ita.”
 A ri, “Ndi ḓo amba zwine Mudzimu a vhea mulomoni 
wanga, ndi zwenezwo fhedzi.”
251 A ri, “Arali ni tshi ṱoḓou vha o khwaṱhaho zwino, elelwani 
uri ni tou vha…inwi ni—inwi ni nga a niho ngonani hafha, 
mutukana. Elelwani, no rahelwa nnḓa ha iḽo dzangano. Vha 
nga ḓi dovha vha dzhiela nzhele vhuṱama haṋu arali ni tshi nga 
tou tendelana navho nga tshino tshifhinga tsha khombo nga u 
rali. Roṱhe ri khou ṱoḓou vha na fulo ḽihulwane,” ha pfi, “arali 
ni tshi ḓo tou tendelana na nṋe.”
252 Ha pfi, “A thi nga ambi tshithu nga nnḓa ha zwe Mudzimu 
a amba!” U leludza, naa ni nga lavhelela munna wa Mudzimu 
u leludza kha Ipfi ḽa Mudzimu? Hai, muṋe wanga, u songo vha 
fulufhedza.
253 Ha pfi, “Fhedzi ni a shayaho nungo. Ni bva muṱani u 
shayaho. Mulandu, ni a ḓivha uri mini, vha nga ḓi…”
 “A thi londi zwine vha ita.”
254 “Zwo luga, vha ḓo ni dzhia u bva shangoni u ya shangoni 
nga bufho. Vha ḓo ita tshiṅwe na tshiṅwe, ni a vhona, arali 
inwi ni tshi nga tou…”
255 “Hai, hai. Ndi ḓo amba fhedzi zwine Mudzimu a zwi vhea 
mulomoni wanga.” Mudzimu o fhira itsho tshivhalonyana 
tshoṱhe, (ee, muṋe wanga, tshiimo tshawe tsha ngoho tsho 
zwi ita) a fhira vha maḓana maṋa huno a mu ṋea U RALO 
MURENA!

256 Zwenezwo vho Ḽi tenda naa? Hai, muṋe wanga! Vho ri, “Iḽo 
a si U RALO MURENA, vhufunzini hashu a vhu funzi zwithu 
zwo raloho zwi no nga hezwo. Zwo luga, ngoyu mubishopo 
washu, o no ḓi amba ipfi, o ṅwala nyitelatherelo. Riṋe roṱhe ro 
kuvhangana, ro ita zwikolo zwashu. Mudzimu u na riṋe! Naa 
Mudzimu o ya thungo ifhio musi A tshi ḓa kha inwi?”
 A ri, “Ni ḓo vhona, nga tshiṅwe tshifhinga.” Uh-huh, izwo 
ndi zwone.
257 Naa o vha e mini? O vha a tshi shaya nungo, fhedzi o vha 
e ene o khwaṱhesaho vhukati havho. Ndi ngani? Ngauri o vha 
e na Ipfi ḽa Murena. Oo, mukomana, naa zwi ita phambano-ḓe 
malugana na…tshithu tshiṅwe na tshiṅwe-vho samusi ni na U 
RALO MURENA? 
258 “Ni ri, Mukomana Branham, arali ni tshi ḓo leludza 
kha Dzina ḽa Yesu u itela ndovhedzo, zwo luga, ri ḓo vha na 
muṱangano muhulwane ngei Chicago kana mafhethu a no nga 
fhano.” Huh! Inwi ni elekanya uri ni ita izwo? A thi londi 
hune na kuvhangana, zwine na ita, mukomana, dzulani na U 
RALO MURENA.
259 Ndi ṱoḓa vhaṅwe vhavho vha tshi ḓa vha mmbudza he 
Iḽo ḽa khakhea. Ntsumbedzeni kha Ipfi ḽa Mudzimu he Iḽo ḽa 
khakhea. Iina. Vha nga si shumane nazwo hezwo. Hai, muṋe 
wanga. Fhedzi Ndi U RALO MURENA! Dzulani Naḽo, arali 
muṅwe na muṅwe wavho a tshi ni raha. A thi londi uri ni vha 
a shayaho nungo hani, “Zwenezwo ndi vha o khwaṱhaho.” 
Musi vha tshi nthahela nnḓa, Mudzimu u ḓo nnzhenisa. 
Uh-huh, iina. Mudzimu…Vha tshi ni rahela nnḓa, Mudzimu 
u ḓo ni dzhenisa.
260 Elelwani, ndi vho huṱiwaho vhane Mudzimu tshifhinga 
tshoṱhe a vha doba, vhane vha sa vhe tshithu. Zwenezwo U 
vha ita vha re tshithu Vhawe. Ni nga ḓi si zwi ḓivhe kha vhuno 
vhutshilo, fhedzi zwi ḓo vha kha vhune ha khou ḓa; ni a vhona, 
uvho ndi hone.
261 Huno a mu ṋea U RALO MURENA, ngani? O dzula na Ipfi. 
O vha e na Mulaedza wone. Mudzimu o mu ṋea bono. Vhaṅwe 
vhavho vhoṱhe a vho ngo vha na bono. Ni a vhona? Ene o vha e 
na bono. Ndi ngani? Ngauri o dzula na Ipfi. Henefho ndi hune 
ra vhona zwiga na zwimangadzo. Ngauri…Vhaṅwe vha a bva 
Khaḽo, fhedzi ene o dzula na Ipfi. Zwino kha ri ṱavhanye.
262 Eḽiya, ndi musi tshivhidzo tshawe tsho no mu ṱanutshela 
huno tsha mu siela shango ḽa musalauno. Ndi humbulela uri 
Eḽiya zwa vhukuma o vha pfukisa nga nṱha ha malasha. Naa 
a ni humbuleli nga u ralo? Inwi ni a ḓivha zwe Eḽiya a vha 
e zwone. Ndi a humbulela, kha mushumo u vhilulaho wawe, 
o ima henefho huno a ri, “Mulandu, vhoinwi vhasadzi vhane 
na khou lingedza u fana na Mufumakadzi wa U Thoma,” iyo 
miṅadzi i nṱha havho, ni a ḓivha, “Mufumakadzana Jesebele! 

Vhoinwi vhasadzi vha musalauno, ni tshi nga Mufumakadzi 
wa U Thoma wa shango, ni tshi ambara vhunga ene, ni tshi ita 
vhunga ene. Vhoinwi vhareri!” Yawee, nṋenṋe, nga nḓila ye a 
vha gama! Huno tshifhinga tshoṱhe vho dzulela u wa u swika 
hu si tshe na muthu.
263 O ḓo tea u swika magumoni a nḓila yawe. A hu na muthu 
we a vha a tshi kha ḓi ḓo shumisana nae. A hu na zwivhidzo 
zwe zwa vha zwi tshi ḓo shumisana nae. Vhoṱhe vha tshivhidzo 
tshawe vho mu ṱutshela, vha humela murahu shangoni (u fana 
na zwine zwa vha zwone zwino), izwo ndi zwone, vha humela 
murahu shangoni. Ho tou vha na vha si gathi vhe vha vha 
vho farelela, muṅwe hafha na muṅwe henefho, vha tshi bva 
kule kha shango he na vha ni tshi tea u ya na mu vhona, na 
zwiṅwe-vho. O vha e nga tshivhumbeo tshivhi nga maanḓa, o 
vha o no ḓa magumoni a nḓivho yawe.
264 A ri, “Murena, ndo ima kha Ipfi Ḽau, ndo amba Ngoho. 
Huno vhone vhoṱhe vho ṱuwa, a hu na muthu o salaho fhano. 
A thi na, nahone a thi na nnyi na nnyi ane ndi nga mu rerela.” 
Amene. “Ee, ndo ima. Ipfi Ḽau, Murena, huno zwino sedza 
hune nṋe nda vha hone zwino, a hu na na muthihi wavho a no 
ḓo nṱanganedza. Ndi dzhena ngomu ḓoroboni, vha ri, ‘Hafha 
hu ḓa uyo muthu a sa ḓivhalei wa kale. Iina, iina, ngoyu uyo 
muthu a sa ḓivhalei wa kale a no khou ḓa ḓoroboni, zwino u ḓo 
thoma u bvela phanḓa na—u bvela phanḓa na izwi fhano zwa 
kutshilele kwa musalauno na tshiṅwe na tshiṅwe.’”
265 “Ni songo vha nae! Mufunzi, ni songo shumisana na uyo 
munna! Hai, muṋe wanga!”
266 Mufunzi, “Zwino uyo wa vhusweleli ho kalulaho wa 
kale u ḓoroboni hafhu. Ni a vhona, uyo Eḽiya ngeyo nnḓa, 
muthu wa kale a re na phanḓa. Ni songo mu thetshelesa 
uyo muthu wa kale. Mu sedzeni, ha vhuyi a ambara vhunga 
mufunzi na nguvho dzawe dza vhutshifhe dzi no nga dzanga 
(muṅadzi wawe, ni a ḓivha; huno a ima nga phanḓa, huno 
kholoro yo mona, ni a ḓivha).” Ha pfi, “Ha iti…” Ha pfi, 
“Ene—ene—ene—ene ndi lushaka lwo fhambanaho lwa…U—u 
nga muthu a sa pfeseswiho.”
267 Huno ndi a humbulela zwe vhaṅwe vhanna vhahulwane 
vha amba, “Ni a ḓivha uri mini? Ndi—ndi a re na 
mazhuluzhulu. Uh-huh, ee, ndi—ndi a re na mazhuluzhulu, a 
tshilaho nnḓa ngei sogani, a dzulaho nnḓa maṱakani tshifhinga 
tshinzhisa tshawe, a tshi dzhena o ḓiputela nga tshipiḓa tsha 
mukumba wa nngu. Yawee, nṋenṋe! Huno zwenezwo a tshi 
haṱula avho vhasadzi! Na kathihi a thi athu vhona tshithu tsho 
raloho. Inwi ni songo…ni songo—ni songo—ni songo vha na 
mushumo nae, na luthihi! Ni songo vha na tshumisano!”
268 Zwo ralo, nyanḓano ya vhashumeli yo vha yo no 
kuvhangana, ni a ḓivha, ha pfi, “Ni songo—noṱhe ni songo vha 

na mushumo na…Mu vhofhololeni, mafhedziseloni u ḓo…u 
ḓo ḓa magumoni a u hanganea hawe. I ri ni a hambekanye 
maluvhi awe a bve. Ndi zwenezwo fhedzi, mu litsheni e eṱhe.”
269 Fhedzi Eḽiya wa kale, a tshi khou tshimbila henefho nga 
ngoho na Mudzimu, (Nṋenṋe, nṋenṋe.) o dzula henefho na Ipfi. 
Vha ḓo vha na muṱangano muṱuku henengei fhasi, huno u ḓo 
sedza kha vhathetshelesi, a ri, “Vhoinwi Vhojesebele noṱhe!”
270 “Oo, tshenetsho tshivhindi! Na kathihi ndi nga si tsha ya u 
thetshelesa uyo munna hafhu! Hai, muṋe wanga, a thi nga vhi 
na tshithu!”
271 Izwo a zwo ngo mu litshisa, o dzula henehafho nga nḓila i 
fanaho. Musi o xelelwa nga tshivhidzo tshawe, musi o xelelwa 
nga tshawe…dinomineisheni dzoṱhe dzo mu thudzela kule, 
zwenezwo (musi a tshi thoma u shaya nungo) a ri, “Nṋe ndo sala 
ndi ndoṱhe, huno vha khou ṱoḓa u mbulaha.” Ha pfi, “Vha ḓo 
nthuntsha arali vha tshi ḓo bvela phanḓa nazwo.” Uh-huh. Ni a 
vhona? “Fhedzi ndi…Vha khou ṱoḓa vhutshilo hanga. Huno ndi 
nṋe ndi ndoṱhe ndo salaho, Murena, naa ndi nga itani?”
272 Ho vha nga tshifhinga tshenetsho, musi a tshi thoma u 
shaya nungo (naho zwo ralo o ima nga ngoho, a tshi khou bula 
u shaya nungo hawe na tshiṅwe na tshiṅwe), lwe Mudzimu a ri, 
“Iḓa nṱha kha thavha, Nṋe ndi khou yo u ṋea mulaedza muswa. 
Nṋe ndi khou yo u rumela mulaedza muswa zwino. Ndo no u 
vhudza ‘Iya u haṱule izwi zwithu,’ zwino Nṋe ndi khou yo u 
rumela murahu na tshiṅwe tshithu tsha u sumbedza uri Ḽo vha 
ḽo luga.” Ha pfi, “Wo ita mushumo wavhuḓi, Eḽiya. Wo vha 
vhudza nga ha Mufumakadzi Wa U Thoma, na izwo zwoṱhe, 
na nga ha nḓila ye vha ita. Wo haṱula Ahaba na zwithu zwoṱhe 
zwawe zwa musalauno na zwivhidzo zwoṱhe zwa musalauno, 
huno ro vha vhudza avho vhareri uri ndi vha ngafhi. Wo 
vha u tsumbo. Wo ima henefho u si na iṅwe thuso-vho, ḽiṅwe 
dzangano-vho, tshiṅwe na tshiṅwe murahu hau, fhedzi wo 
dzula na Ipfi Ḽanga. Zwino Nṋe ndi khou yo u u ṋea tshiṅwe 
tshithu. Tsela henengei fhasi huno u vhudze uyo muhoi, ‘U 
RALO MURENA! Hu nga si vhe na ṅwando u waho u tshi 
bva Ṱaḓulu u swika ndi tshi u vhidza.’” Nṋenṋe! Nṋenṋe! A 
mu dzhia a mu isa nṱha ha ṱhodzi ya thavha u mu sumbedza 
tshiṅwe tshithu!
273 Oo, ndi kona u mu vhona nga ayo matsheloni, a tshi khou 
ḓa, a tshi khou tshimbila nga iyo bada ya Samaria. O vha a sa 
sedzei nga maanḓa, nga ngoho, iyo ṱhoho i re na phanḓa i tshi 
khou penya ḓuvhani, mmvi na ndebvu dzo nembelela u mona na 
tshifhaṱuwo tshawe, tshipiḓa tsha mukumba wa nngu. Bivhili 
yo ri o vha “e na mavhudzi,” mavhudzi hoṱhe-hoṱhe khae, ndi 
a humbulela o vha e tshika u mu sedza; ulwo lubaḓa luṱuku lwa 
kale lu tshanḓani tshawe, na ayo maṱo maṱuku a kale o sedza 
henengei u yela lutomboni, a tshi khou tshimbila badani. Huno 

inwi…ene…Ndi a humbulela uri o ita vhunga wa miṅwaha ya 
fumirathi musi o vha a tshi ṱoḓou vha na ya fumalo. Hafha o vha 
a tshi khou ḓa, a tshi khou tshimbila badani, henefho tswititi u ya 
Samaria. Mukomana, o vha o no vha o khwaṱhaho tshifhingani 
itsho kha u shaya nungo hawe, “Nungo Dzanga dzo u eḓana. U 
songo vhilaela nga ha madzangano, Eḽiya. U songo vhilaela nga 
havho, nungo Dzanga ndi zwoṱhe zwine wa ṱoḓa.”
274 Ndi elelwa ndo ima tsini ha thembele khulwane nga 
tshiṅwe tshifhinga, huno nda ri, “Murena, ndi ḓo vha vhengela 
u ḓa ofisini yanga—yanga.”
 A ri, “Ndi nṋe Tshipiḓa tshau. Ni a vhona? Ndi nṋe 
Tshipiḓa tshau.”
275 “Kha—kha u shaya nungo zwenezwo Ndi—Nṋe ndi…
Nungo Dzanga dzo khwaṱha. Lufuno Lwanga lwo fhelelaho lu 
nga kona u itwa (Paulo, kana Eḽiya, muṅwe na muṅwe ane na 
vha ene) musi u tshi bva nḓilani.” Ni a vhona? “Kha u shaya 
nungo hau, zwenezwo Nṋe ndi itwa o khwaṱhaho. Nṋe ndi Ene! 
Nṋe ndi Ene o Khwaṱhaho a no dzhena huno a ḓadza.” 
276 Ndi kona u mu vhona a tshi khou tshimbila henefho fhasi 
kha iyo bada ya Samaria, ayo maṱo maṱuku a kale o sedza nga 
nḓila iyo, mutukana, hu tshi nga hu na u mwemwela ha hafu 
kha tshifhaṱuwo tshawe. Mukomana, o tshimbila a ya henefho 
nṱha vhuhoneni ha Ahaba. Na kathihi ho ngo kakamela, na 
kathihi ho ngo amba-amba. Hai, hai! Fhasi ha iyo khana 
ṱhukhu ya kale ya lukanda ho vha hu tshi khou divhitha mbilu 
i re na Muya Mukhethwa u no khou tshila ngomu henefho. Ee, 
ngangoho! A ḓa a tshi khou tshimbila badani iyo, a tshimbila a 
ya henefho nga phanḓa ha Ahaba, huno a ri, “Na ṅwando u nga 
si we u swika ndi tshi u vhidza.”
277 A rwisa milenzhe yawe fhasi nahone, a rembuluwa, 
murahu ngei nṱha sogani a ya. Ha pfi, “Uyo wo vha u 
mushumo wavhuḓi, Eḽiya. Iḓa ngeno nṱha, Ndo laya 
mahunguvhu oṱhe uri a u kanzwe zwino, huno one…nahone u 
dzule fhasi ngeno nṱha lwa tshifhinganyana.” Yawee, nṋenṋe!
278 Musi o vha a tshi shaya nungo, zwenezwo u vha o khwaṱhaho. 
Ee, muṋe wanga. O dzinginyisa maṱaḓulu uri i si ne. Izwo ndi 
musi a tshi thoma u vha o khwaṱhaho, musi a tshi xelelwa nga 
tshivhidzo tshawe, a xelelwa nga tshiṅwe na tshiṅwe tshe a 
vha e natsho, tshiṅwe na tshiṅwe-vho. Fhedzi o dzula na Ipfi ḽa 
Mudzimu, zwenezwo a vha na maanḓa a u vala maṱaḓulu.
279 Musi Yakobo o xelelwa nga nungo dzawe dzoṱhe, zwenezwo 
Mudzimu u mu ṋea maanḓa a u vha mukololo. Ni a vhona?
280 Musi Paulo a tshi xelelwa nga pfunzo yawe na theolodzhi 
yawe yoṱhe, Mudzimu o mu ita mufunziruṅwa kha Vhannḓa.
281 Musi Mushe a tshi xelelwa nga vhukoni hawe hoṱhe huno 
a thoma u shaya nungo, Mudzimu o mu ita wa maanḓa huno a 

mu ruma ngei Egipita nga maanḓa a Muya, e na miṅwaha ya 
fumalo; ndebvu dzi tshi khou nembelela, mufumakadzi wawe e 
nṱha ha meila huno muswa o dzula khunduni dzawe, na lubaḓa 
lu tshanḓani tshawe, a tsela fhasi huno a kunda Egipita. Iina. 
Ni a vhona? A si na mmbi murahu hawe, vhunga o ṱoḓa u ya, 
fhedzi nga maanḓa a Muya. Amene!
 Musi ni tshi shaya nungo zwenezwo no khwaṱha.
282 A tshi khou ḓitshimbilela badani iyo, ho ngo amba-amba, 
ho ngo khukhulwa, ho ngo ita tshithu, a tshimbila a ya henefho 
nṱha vhuhoneni ha Ahaba, huno a ri, “Ndi na Ipfi ḽa Murena.”
 A ri, “Iwe u ane a khou lemedza Israele.”
283 A ri, “Iwe u ane a khou lemedza Israele.” Ee, muṋe wanga. 
Oo, mukomana! Ee, muṋe wanga. “Bvisani avho vhotshifhe 
vho ṱalifhaho vhane na vha navho ngeno nṱha, huno nga ri 
vhone uri Mudzimu ndi nnyi.” Khezwo. “Gonyani Thavha ya 
Karamele, ni tendele Mudzimu we a fhindula ngei Pentekoste u 
fhindula hafhu. Kha ri vhone arali Mudzimu a tshi kha ḓi vha 
Mudzimu a sa shanduki, arali Yesu e a sa shanduki mulovha, 
ṋamusi, na lini na lini.” A tsa thavhani, e na Mulaedza. Ee. A 
thoma u shaya nungo zwa vhukuma, naho, a sa athu xelelwa 
nga tshiṅwe na tshiṅwe a sa athu zwi ita. O ḓo tea u vha a 
shayaho nungo a sa athu vha o khwaṱhaho.
284 Ndi u leluwa ha Mafhungo-maḓifha hune ha timatimisa 
vhathu. Vha lingedza u A ita tshiṅwe tshithu tshihulwane 
tsho ṱalifhaho, ngeno hu u sa konḓa. Fhedzi Mudzimu u dzhia 
tshenetsho tshishumiswa tsha u ḓiṱukufhadza na u shaya 
nungo na u leluwa, u shuma mishumo Yawe ngatsho. Itsho ndi 
tshone tshishumiswa fhedzi tshi re tshanḓani tsha Mudzimu.
285 Yohane Mulovhedzi, Mulaedza wawe, o rangaho phanḓa 
Kristo, nga nḓila i leluwaho nga maanḓa lwe Wa pfuka nga 
nṱha ha ṱhoho dza vhathu. Thetshelesani lwa muniti fhedzi. 
(Ndi a fhulufhela nṋe a thi khou ni fareledza, vhoinwi no 
imaho u mona na mbondo, ni a vhona.) Sedzani! Yohane, 
musi…Vhaporofita vhoṱhe vho ṋea vhuṱanzi ha u ḓa ha Mesia. 
Muṅwe wavho o ri “Thavha dzi ḓo fhufha vhunga thutha 
ṱhukhu.” Vhaṅwe vho ri, “Maṱari a ḓo vhanda zwanḓa zwao.” 
Muṅwe a ri, “Mafhethu oṱhe a re fhasi a ḓo iswa nṱha, huno 
mafhethu a nṱha a ḓo tsitselwa fhasi.” Yawee, nṋnṋe! Ndi 
ḓuvha-ḓe nandi!
286 Naa no humbulela Tshikolo tsha Vhaporofita na 
muṱalukanyo wo ṱalifhaho wa hetsho? Yawee, nṋenṋe, vho vha 
vhe na tshiṅwe na tshiṅwe nga nḓila ya kilasiki nga maanḓa! 
Fhedzi musi zwi tshi bvelela, sogani hu bva mureri wa kale 
we na kathihi a sa vhe na ḓuvha na ḽithihi ḽa u dzhena tshikolo 
vhutshiloni hawe, hu na khonadzeo ya uri girama yawe yo vha 
yo vhifha nga maanḓa. Khotsi awe vho vha vhe tshifhe, fhedzi 
Mudzimu o mu ṱusa kha hezwo. (Ro vha nazwo kha ngudo ya 

Swondaha yo fhiraho.) Ho ngo mu tendela a tshi vangana na 
idzo dinomineisheni, huno a mu bvisa a mu isa sogani u mu 
pfumbudza Ene muṋe. Ulwo ndi lushaka—ulwo ndi lushaka 
lune lwa ḓo dzula na Ipfi ḽa Mudzimu.
287 A bva sogani, e na miṅwaha i no ṱoḓou swika ya furaru; 
ndi humbulela ndebvu ntswu dzo nembelela nnḓa u mona na 
tshifhaṱuwo tshawe, tshi na mavhudzi mapfufhi; o putelwa 
nga tshipiḓa tshihulu tsha kale tsha mukumba wa nngu; o 
ima thopheni, u swika kha magona awe; ha pfi, “Nṋe ndi 
uyo we a ambiwa nga muporofita Yesaya.” Huno dziṅwe dza 
dinomineisheni dzi a bva; a ri, “Ni songo elekanya u amba 
ngomu haṋu ‘Ri na itshi na itsho,’ Mudzimu u a kona nga haya 
matombo u vusela Abrahamu vhana!” Yawee, nṋenṋe! Ndi 
ngani? O vha e na U RALO MURENA! O vha e na Mulaedza. 
Mudzimu o vha o no zwi amba uri u khou ḓa. Huno tshiitisi…U 
ḓa nga u leluwa ho raloho, Zwa pfuka nga nṱha ha ṱhoho dzavho.
288 Musi Yesu a tshi ḓa, O ri, “Naa ni ḓo ya nnḓa u vhonani, 
tshiambi tsho ṱalifhaho tshine tshi nga shandukiswa u 
bva kha Mumeṱhodisi u ya kha Mubaphuthisi, na u bva 
kha Mubaphuthisi u ya kha Mupuresbiterieni, u bva kha 
Mupuresbiterieni u ya kha Mupentekostaḽa, na Mupentekostaḽa 
u ya kha tshiṅwe tshithu-vho? Naa no bva u yo vhona luṱanga 
lu dzinginyiswaho nga muṅwe muya-vho? Hu si Yohane!” 
Ha pfi, “Naa no bva u yo vhona-ha munna o ambaraho sila 
ḽavhuḓi?” A ri, “Vha pfamoni dza khosi, ulwo lushaka lwa 
mushumeli.” A ri, “Naa ni ḓo bva u yo vhonani, muporofita?” 
A ri, “A fhiraho muporofita!”
289 Yohane o vha a tshi fhira muporofita. Huno, sedzani, u ḓa 
nga nḓila ya u ḓiṱukufhadzesa u fhira vhone vhoṱhe. Fhedzi o 
vha a tshi fhira muporofita. Inwi ni a ḓivha zwe Yohane a vha 
e zwone? O vha e muḓinḓa wa mulanga. Ngoho, o vha e ene. O 
vha e nga phanḓa ha muporofita. Muporofita ndi muvhoni a 
no vhona zwithu. Yohane o ita, na ene-vho, fhedzi o vha e nga 
phanḓa ha hezwo. O vha e muḓinḓa wa mulanga. O ri, “Iina, 
uyu ndi ene we a ri ‘Ndi ḓo ruma muḓinḓa Wanga phanḓa ha 
tshifhaṱuwo Tshau.’” Uyo ndi we a vha e ene, o vha e muḓinḓa 
wa mulanga. Ngoho. Nga nḓila yawe i leluwaho ya u ḓa, yo tou 
pofudza vho ṱalifhaho.
290 Zwino ri tea u vala nga u ṱavhanya nga maanḓa, hu tshee 
ho sala miniti yo engedzeaho i si gathi, ndi na zwithu zwi si 
gathi hafha zwine nda ṱoḓou zwi amba, maṅwe Maṅwalo na 
iṅwe noti. 
291 Hani-ha nga ha tshilikadzi we a vha e na vhukhopfu ha 
tshiḓalatshanḓa? O vha o no ya kha u shaya nungo hawe, 
hu na khonadzeo ya uri o ḓisikela u isa lufuni. O vha a si na 
vhukhopfu. O kundelwa u ya huṅwe fhethu-vho huno a hadzima 
vhuṅwe vhukhopfu-vho, a hu na muṅwe muthu-vho we a 

vha e naho. Fhedzi u ḓa fhethu, mutendi muhulwane, munna 
wawe o vha e munna muhulwane wa Mudzimu. Huno o vha e 
tshilikadzi, e na ṅwana. Huno o vha a tshi tou vha na vhukhopfu 
ha tshiḓalatshanda, fhedzi ho vha ho eḓana, ndi zwenezwo 
fhedzi zwe a ṱoḓa; o ḓikumedzela zwanḓani zwa Mudzimu, o 
tshila ngaho lwa miṅwaha miraru na miṅwedzi ya rathi, nga 
vhukhopfu ha tshiḓalatshanḓa. A thoma u shaya nungo.
292 A bva nga matsheloni ayo u yo dobedza vhuṱasana vhuvhili, 
huno a vhu vunḓa nahone a vhu vhea fhethu huthihi. Ni a vhona, 
vhuṱasana vhuvhili ndi Tshifhambano. Ni a vhona? Vunḓa…A 
ri, “Nṋe ndi khou yo wana vhuṱasana vhuvhili.” Na kathihi 
ho ngo ri “Nṋe ndi khou wana ho ḓalaho tshanḓa,” zwino, 
vhuṱasana vhuvhili fhedzi. Izwo ndi zwone. Ni a vhona tshiga? 
293 Huno, iina, nḓila ya kale-kale…Nḓila ya u funga 
mulilo zwino, ndi u dzhia thanda na dzi buḓekanya, na dzi 
fhisa henefho vhukati. Musi ndi tshi ya u gammba, ndi…
dzithavhani tshifhingani tsha vhusiku, uri ndi sa xwatuwe, 
ndi vhea thanda nga nḓila iyi na thanda nga nḓila iyi, huno 
nga tshifhinga tsha vhusiku nda dzulela u sukumedza magumo 
adzo, huno dza swa henefho nga u ralo musi ni tshi ḓa nṱha, ni 
a vhona, henefho nga kha tshifhambano.
294 “Nṋe ndi na vhuṱasana vhuvhili. Nṋe ndi khou yo ita 
tshinnkwa, nda suka uvhu vhukhopfu, uvhu vhukhopfu 
ha tshiḓalatshanḓa vhuṱuku, huno nda ita khekhe yanga 
na murwa wanga. Ri a tshi ḽa huno ra fa.” O vha e kha u 
shaya nungo zwa vhukuma, o vha a songo ralo? A ri…Huno 
a rembuluwa huno a thoma u tshimbila a ya murahu. Oo, 
ayo matsheloni a fhisaho! Oo, ho vha ho no fhela tshifhinga 
tshilapfu hu si na tshiṅwe tshithu. Tshiṅwe na tshiṅwe…
Hu si na maḓi, nahone vhathu vha tshi khou ṱavha mukosi, 
vhathu vha tshi khou fa, huṅwe na huṅwe; hu si na hune a nga 
hadzima, hu si na tshine tshi nga itwa. O vha e magumoni a 
nḓila. O vha e kha u shaya nungo hawe. A ri, “Nṋe ndi khou yo 
vhu sukela nṋe na murwa wanga, huno zwenezwo ri ḓo ḽa huno 
ra fa.” Ngauralo a rembuluwa huno a ri…
295 “Lwa muniti fhedzi!” A sedza murahu. Huno itsho 
tshifhaṱuwo tshi re na mavhudzi tsha kale tsho ṱodzimela nga 
kha khoro henengei fhasi, tsha ri, “Iyani ni ite khekhe ṱhukhu 
u itela nṋe u thoma, huno ni i ḓise kha nṋe.” Oo! “Nkeleni maḓi 
maṱuku nga tshanḓa tshaṋu, na tshipiḓa tsha tshinnkwa, ngauri, 
U RALO MURENA!” Yawee, nṋenṋe, uyo o zwi ita. Yawee, 
nṋenṋe! Izwo zwiṱukuṱuku zwe a vha e nazwo, ni a vhona, o 
zwi kumedzela kha Mudzimu. Izwo zwo vha zwo eḓana u mu 
kanzwa tshifhinga tshawe tshoṱhe. Iina. Ni a vhona, musi o vha a 
tshi shaya nungo zwenezwo o vha o khwaṱha.
296 Muṅwe o vha e na mudzio fhedzi u na mapfura maṱuku 
khawo. Huno ene o vha a si na tshithu, vharwa vhawe vhavhili 

vho vha vha tshi khou yo rengiswa sa vhanna vho vhoxwaho. 
O vha a si na tshiṅwe tshithu-vho tshe a vha a tshi nga ita nga 
uyu mudzio muṱuku wa mapfura. Ho vha hu si na zwinzhi nga 
maanḓa, o vha e magumoni.

 Eḽiya a ri khae, a ri, “Naa ni na mini nḓuni yaṋu?”

 Ha pfi, “Hu tou vha na mapfura maṱuku mudzioni.”

 Ha pfi, “Iyani kha vhadzulatsini vhaṋu, ni hadzime 
vhunzhi hao.”
297 Henefho, sedzani, a tshi khou ḓilugisa zwi sa athu vhuya 
zwa bvelela. Ḓilugiseni! Dafita o pfa uyo mubvumo zwiṱakani 
zwa murubeila. Elisha o vhona gole ḽine ḽa lingana na tshanḓa, 
ha pfi, “Ndi pfa mubvumo wa muḓalo wa mvula.” Arali 
Mudzimu a nga kona fhedzi u wana miṅwe midzio i si na 
tshithu! Izwo ndi zwone.

 A ri, “Ḓadzani nnḓu ngayo.” Amene!
298 Ni a vhona zwine Mudzimu a ṱoḓa? Mudzimu u tea u vha 
na midzio i si na tshithu. Thetshelesani! Ro no vha na pfunzo 
nnzhi nga maanḓa, vhuṱafuṱafu vhunzhi nga maanḓa ha 
vhuhuweleli, u swika ro no vha fhasi magumoni a muṱaṱelo. Hu 
na tshithu tshithihi fhedzi tsho salaho, rembulutshelani kha 
Mudzimu na Ipfi Ḽawe. Huno arali ni tshi ḓo ita hezwo, wanani 
miṅwe midzio i si na tshithu. Bvisani Mumeṱhodisi woṱhe 
khayo, Mupentekostaḽa woṱhe khayo, na Mubaphuthisi woṱhe 
khayo, huno ni tou i litsha i vhe midzio, huno ni i vhee nḓuni. 
Huno zwenezwo dzhiani zwi bvaho kha uyu Mudzio huno ni 
thome u shela, amene, itonu thoma u shela.
299 O vha e na zwo eḓanaho u mu londa na vhana vhawe, 
na tshiṅwe na tshiṅwe-vho, huno a badela zwikolodo zwoṱhe. 
Ndi ngani? Ndi ngani? Zwenezwo fhedzi zwiṱuku zwe a vha 
e nazwo, zwo kumedzelwaho kha Mudzimu, nahone zwi tshi 
khou tevhela ipfi ḽa uyu muporofita, a bvelela o luga.
300 Mudzimu, ri rumele muporofita a no ḓo dzhia Ipfi ḽa 
Mudzimu, ane a sa ḓo dzhia tshiṅwe tshithu-vho tshiṅwe, 
fhedzi a tou wana midzio i si na tshithu. Arali Mudzimu a tshi 
nga kona u tou dzhia midzio i si na tshithu, huno zwenezwo a 
dzhia Ipfi ḽa Mudzimu huno a Ḽi shela ngomu ha muthu.
301 Hu si vhaṅwe vha tshi ri, “Oo, ndo dzinginyea musi ndi 
tshi U ṱanganedza. Ndo amba nga dzindimi musi ndi tshi U 
ṱanganedza. Ndo tshina Muyani.” Zwi hangweni, ni a vhona, 
zwi hangweni! 
302 Itonu dzula henefho u swika U tshi ḓa, ndi zwenezwo 
fhedzi, u swika mudzio wo no ḓala. Izwo ndi zwone. Iyo ndi 
nḓila ine na ita. Ee, muṋe wanga, u leluwa Haḽo! “Midzio yo 
ḓadzwa,” nḓila ye ra vha ri tshi nga dzula kha hezwo!



48 IPFI ḼO AMBIWAHO

303 Ho vha hu vhafunziwa, vhoṱhe vho ḓaḓa ḽiṅwe ḓuvha, Yesu 
a ri khavho, a ri, “Hu na vhathu vha zwigidi zwiṱanu fhano,” 
huno a ri, “vha khou ṋoka, vha khou sika.” Oo, ndi nga dzula 
kha hezwo iṅwe awara. “Vha zwigidi zwiṱanu, vha tshi khou 
sika,” hu na vha bilioni dza ḓana vha no khou sika!
 Ha pfi, “Vha ṱuwise.” 
 Ha pfi, “A hu na ṱhoḓea ya u ita hezwo.” Ha pfi, “Inwi vha 
kanzweni.”
304 Yawee, nṋenṋe! Ndi kona u humbulela ndi tshi ṱoḓisisa nga 
ha tshiṅwe na tshiṅwe tshe vha vha vha tshi nga tshi wana, 
huno ni a zwi ḓivha musi vho no (tshiṅwe na tshiṅwe) ṱoḓisisa 
zwoṱhe izwo…Mpfareleni ḽiambele, “u ṱoḓisisa.” Fhedzi vho 
wana tshiṅwe na tshiṅwe, vha ri, “Zwino, fhano, ro tshimbila 
gammbani yoṱhe. A ri na na peni ya tshelede, ngauralo ri nga 
si kone u vha na fulo.” Ni a vhona? “Ngauralo ri na tshiṅwe na 
tshiṅwe fhano, fhedzi tshithu fhedzi tshine ra kona u tshi wana 
hu tou vha makokisi maṱuku maṱanu na khovhe ṱhukhu mbili 
dzi bvaho kha muhoṱa muṱuku” a no nga Dafita, a tshi bva 
sogani hangei. “Ndi zwenezwo fhedzi zwine ra vha nazwo. Ndi 
zwenezwo fhedzi zwine ri nga zwi wana. Ro swika magumoni 
a u hanganea hashu. Ri nga si kone u ita tshiṅwe tshithu-vho, 
Yohane.” Petro a ri, “Ndi zwenezwo fhedzi zwine ri nga kona 
u ita. Ndi zwenezwo fhedzi zwine ri nga kona u ita. Ro swika 
magumoni a u hanganea hashu. Itsho ndi tshone tshithu fhedzi 
kha ḽaini ya zwiḽiwa tshine ra vha natsho.”
305 Zwo luga, ndi nga ḓi dzhia fhedzi Luṅwalo luṱuku luthihi, 
Mishumo 2:38, huno ndi zwenezwo fhedzi zwine ra ṱoḓa, ri 
tou thetshelesa Holwo. Inwi a ni tei u guda vhufunzini, 
zwoṱhe nga ha itshi, itsho, tshiṅwe, itonu dzhia Holwo. Iina, 
itonu—itonu dzhia Holwo, ndi zwenezwo fhedzi zwine na ṱoḓa, 
“Shandukani, muṅwe na muṅwe waṋu, huno ni lovhedzwe 
nga Dzina ḽa Yesu Kristo u itela khangwelo ya zwivhi zwaṋu, 
huno ni ḓo ḓadzwa nga Mapfura.” Ni a vhona? Itonu shulula, 
ḓilugiseleni uyo Muṅwe, ndi zwenezwo fhedzi zwine na ṱoḓa. 
Itonu vhea shotha ngomu hawo, ni sedze u tshi ḓala.
306 Ni a ḓivha, ho vha hu si na o eḓanaho kha uyo mudzio u ita 
shotha kha muṅwe na muṅwe. Khamusi o dzhia munwe wawe, 
nga nḓila iyi, a sokou a rothisela ngomu ha muṅwe na muṅwe 
wao nga u ralo; a sedza murahu huno wa vha wo ḓala. O sokou 
a rothisela, ni a vhona, ndi zwenezwo fhedzi zwine a ṱoḓa, 
ngauri o vha e mapfura o fhaṱutshedzwaho.
307 Ni songo dzhia iṅwe tshenzhemo ya vhufunzini. Dzhiani 
Ipfi ḽa Mudzimu huno ni Ḽi posele ngomu henefho, ni vhone uri 
u ḓo ḓala hani.
308 A ri, “Zwo ralo, ri fanela u ita lushaka-ḓe lwa shotha? 
Khamusi ri nga kona u dzhia tshiṅwe tshithu tshi bvaho kha 
Dziphisalema.”

309 Inwi dzhiani zwe nda ni vhudza, “Shandukani, huno ni 
lovhedzwe nga Dzina ḽa Yesu Kristo u itela khangwelo ya 
zwivhi, huno ni ḓo ḓadzwa u tshi bva kha iḽo Shotha.” Itonu 
rothisela izwo ngomu henefho, huno ni ḓo ḓadzwa nga zwi 
bvaho kha iḽo Shotha. Iḽo ndi Shotha ḽe Petro a ḽi shumisa nga 
Ḓuvha ḽa Pentekoste. Iḽo ndi Shotha ḽe Paulo a ḽi shumisa. Iḽo 
ndi Shotha ḽe vhafunziwa vhoṱhe vha ḽi shumisa. Zwiṅwe zwaḽo 
zwoṱhe zwi ḓo engedzwa, inwi ni tou dzhia iḽo Shotha huno na 
tevhela iḽo, huno zwiṅwe zwaḽo zwoṱhe zwi ḓo luga.
310 Ivhani a shayaho nungo! Ivhani a si na tshithu! Shululani 
zwoṱhe, huno u bva zwenezwo u ya phanḓa ḽi ḓo dzulela u 
rotha, huno Mudzimu u ḓo ita u rotha huṅwe hoṱhe. Inwi itonu 
ita hezwo. Inwi iwani nga magona aṋu huno ni ṱanganedze 
izwo nga mbilu yaṋu yoṱhe. Rothiselani mbiluni yaṋu zwa 
zwino huno ni ri, “Mudzimu, ndi a Ḽi tenda, nga mbilu yanga 
yoṱhe!” Mudzimu u ḓo londa maṅwe mashotha, i ḓo ḓadzwa, 
“Inwi ni ḓo ḓadzwa hafhu nga Muya Mukhethwa.”
311 Zwino vho vha vhe na makokisi maṱuku maṱanu na khovhe 
mbili. Ngauralo naa vho vha vha tshi khou yo itani? Ngauralo 
vha a ḓa huno vha ri, “Izwi ndi zwoṱhe zwine ri nga ṱoḓisisa 
nga hazwo. Ri magumoni a u hanganea hashu. Ri nga si 
wane tshiṅwe tshipiḓa tsha tshinnkwa huṅwe fhethu, a hu na 
muthu. Huno uyu mutukana muṱuku, hu na khonadzeo ya uri 
a tshi khou ṱalutshedza…a tshi khou teledza, o ya tshikoloni 
matsheloni ano, huno a lova tshikolo huno a ya u rea khovhe 
ngeno fhasi. Huno ro mu doba, henefho kha ludambwana, 
u ḓa u thetshelesa. Huno, henefho, u na ṱhanu.” Ri livhuwa 
Mudzimu nga uyo mutukana muṱuku! Ee, muṋe wanga. Ha 
pfi, “Ri…tshithu fhedzi tshine ra vha natsho kha ḽaini ya 
vhutshilo ndi iḽi shotha ḽiṱukuṱuku hafha.” Ha pfi…
312 Yesu o ri, “Iḽo ḽo eḓana. I ḓiseni ngeno.” Ni a vhona? “Ḽi ḓiseni 
ngeno, i ri ni Ndi vhe naḽo. I ri ni Ndi vhe na iḽo shotha ḽiṱuku, Ndi 
ḓo londa zwiṅwe zwoṱhe zwaḽo. Zwino, inwi dzulelani u phulusa 
musi Ndi tshi ni ṋea zwi bvaho kha iḽi shotha.”
313 Huno muṅwe na muṅwe waṋu dzhiani shotha ḽa Mishumo 
2:38 matsheloni ano, mbiluni yaṋu, huno ni tou dzhia 
u bva henefho huno ni Mu sedze a tshi thoma u ni vunḓela 
Tshinnkwa tsha Vhutshilo. Inwi shandukani, ni lovhedzwe 
nga Dzina ḽa Yesu Kristo u itela khangwelo ya zwivhi zwaṋu, 
huno zwenezwo na vhona arali Muya Mukhethwa u sa rotheli 
ngomu, wa dzulela u rothela kha itshi na u rothela kha itsho, 
u tshi khou rothela hafha na u rothela henefho, na u rothela 
henefho, huno hu ḓo vha na u ḓadzwa nga Muya Mukhethwa! 
Ndi zwone!
314 Inwi a ni tei u ya vhufunzini. Inwi a ni tei u vha o thanyaho. 
Tshithu fhedzi tshine na tea u ita ndi u limuwa uri a ni ḓivhi 
tshithu. I ri ni Mudzimu a ni fare, U ḓo londa zwiṅwe zwoṱhe.

315 Zwo luga, zwenezwo ipfi ḽa ri, “I ḓiseni ngeno.” Izwo 
ndi zwine Mudzimu a ṱoḓa matsheloni ano, u Mu ḓisela 
tshivhalonyana tsha midzio i si na tshithu. U ḓo londa zwiṅwe 
zwoṱhe. Ee, muṋe wanga.
316 Baratimeo wa bofu o dzula tsini ha khoro, o ṱahalelwa, a 
tshi rothola, oo, tshikhathinyana tshawe tsha u shayesa nungo, 
musi a tshi pfa Ipfi, ḽi tshi ri, “Mu ḓiseni ngeno.” Izwo ndi 
zwone, tshone nga tshiṅwe tshifhinga ndi tshifhinga tshaṋu 
tsha u shayesa nungo.
317 Henefho ho vha hu na Maria vhiḓani, o kwashekana mbilu, 
lushie lwawe, ṅwana wawe o vhulawa, tshiṅwe na tshiṅwe, 
mafulufhelo oṱhe o vha a si tsheeho. Huno o ya uri a Mu ḓodze 
mushonga, nahone na muvhili Wawe wo vha u siho henefho. 
Huno a pfa Ipfi ḽi tshi ri, “Ndi ngani u tshi tswimila iwe, 
musadzi?”
318 A ri, “Vho dzhia Murena wanga. Huno ndi…” Tshithu 
tshiṱuku tshi shayaho, tsho vha tshi Ṅwana wawe o ḽiswaho 
ṱhoni; vho Mu bvula a sala e fhedzi tshoṱhe huno vha Mu 
nembeledza ngei nṱha kha Tshifhambano, huno vha Mu 
vhamba huno vha Mu rwela zwibigiri ngei nṱha, nga murahu 
ha musi O amba uri ndi ene Mesia, nga murahu ha musi o zwi 
ḓivha uri Muya Mukhethwa wo mu tsira nga murunzi huno 
a ḓisa uyu Ṅwana. O vha e Ṅwana wa Mudzimu. O vha o no 
vhona mishumo Yawe, na tshiṅwe na tshiṅwe, huno a vhona 
henefho nga tshikhathinyana tsha u shayesa nungo…
319 Huno henefho Yesu o ima a lwa na vhuvhi, a ima a lwa 
na ayo madzangano, a ima a lwa na avho Vhafarisei; huno 
a vha a shayaho nungo huno a Ḓiṋekedza kha lufu, huno a 
fa vhunga muitazwivhi kha Tshifhambano, o hwala zwivhi 
zwashu. Phisalema dzenedzo, vhaporofita vhenevho vhe vha 
tenda khavho, vho vha vho no redza (phanḓa ha miṅwaha ya 
maḓana) eneo Maipfi e A a amba ngei Khaḽivari, huno vha 
kundelwa u a vhona. Vhuhu-havho vhuhulwane…
320 “Mudzimu wanga,” o amba Dafita, “Mudzimu wanga, 
ndi ngani Wo nṱutshela?” Phisalema 22, “Marambo anga 
oṱhe, a a nzwondolola, a hu na na ḽithihi ḽao ḽo vunḓeaho. 
Vha dzungudza ṱhoho dzavho huno vha ri, ‘O fulufhela 
vhaṅwe…O—O tshidza vhaṅwe, Ha koni u Ḓitshidza.’” 
Huno zwithu zwoṱhe zwe vhaporofita vha amba, zwo vha 
zwi henehafho! Huno Yesu, a tshi khou fa, o fara iḽo Ipfi, a 
Ḓikumedza. Mudzimu, Emanuele, o vha a shayaho nungo nga 
maanḓa lwe A Ḓikumedzela kha lufu, na kha tshalo, na muya 
Wawe kha vhudzulavhafu. U shaya nungo! Fhedzi kha uho u 
ḓikumedza ho vuledzeaho…ho bvelela nga ayo matsheloni a 
Mvuwo, hu tshi hwivha nḓila Yaho u bva fhasisa.
321 O vha e wa Nṱhesa, huno a vha wa fhasisa. U ḓa kha 
vhathu vha fhasisa, a ya kha muḓi wa fhasisa. Huno munna 

muṱukusa ḓoroboni o ḓo tea u Mu sedzela fhasi. O ṱuwa u 
bva henefho a ya lufuni, huno u bva lufuni u ya tshaloni, na 
u bva tshaloni u ya vhudzulavhafu; u ya fhasisa he a kona u 
hu wana, u ya kha vhudzulavhafu ha fhasisa he ha kona u 
elekanyiwa, O ya khaho.
322 Fhedzi zwenezwo, u bva henefho, Mudzimu u thoma u Mu 
vusa. Nga kha Paradiso, u bva henefho u ya vhiḓani, na u bva 
vhiḓani u ya Vhugalani, nahone Nṱha nga maanḓa lwe A tea u 
sedza fhasi uri a vhone Ṱaḓulu. O takulela khuluṋoni Dzawe 
ngei Ṱaḓulu!
323 Uyo mme muṱuku o kwashekanaho mbilu, a sa ḓivhi izwi, 
o ima henefho, “Vho dzhia Murena wanga, huno a thi ḓivhi uri 
ngafhi.” O vha…awara i shayesaho nungo ye a vhuya a vha 
nayo. Murena wawe—wawe o vha a si tsheeho. Vho vha vho 
no Mu vhamba, naho zwo ralo O tendela uhu…u Mu vhamba 
nga ṱhoni dza u Mu nembeledza ngei nṱha e fhedzi phanḓa ha 
avho vhathu; huno A ṱhavhiwa nga pfumo kha lurumbu, huno 
a tshi khou bva malofha, huno vha Mu pfa a tshi khou lila 
kha Tshifhambano, huno vha vhona ḽifhasi ḽi tshi dzinginyea, 
nahone maṱaḓulu oṱhe a limuwa uri O vha o fa. Vha mu tsitsela 
fhasi, o oma nahone a tshi rothola, huno vha Mu vhea tshaloni. 
A elekanya, “U ṱovhowa hanga hune ndi nga hu ita kha 
Ṅwana wanga a funwaho ndi u ḓa nda Mu ḓodza mushonga, 
huno zwino vho Mu dzhia.” Huno o vha o ima henefho a tshi 
khou tswimila, uyo mme muṱuku o ima henefho a tshi khou 
tswimila, a tshi khou pokoṱela. Oo, tshikhathinyana tsha u 
shayesa nungo!
 “Ndi ngani u tshi tswimila iwe, musadzi?” ho vha hu Ipfi 
murahu hawe.
324 O elekanya zwauri ho vha hu muṱhogomeli ngei zwaloni, 
a ri, “Oo, vho dzhia…” O kundelwa na u rembuluwa, o vha a 
tshi khou shaya nungo nga maanḓa. A ri, “Ndo no vuwa zwino 
maḓuvha aya mararu na masiku oṱhe. Ndo ima nda sedza u 
vhambiwa, nda sedza Mufunwa wa nṋe muṋe ane nda ḓivha 
uri o vha e Murwa wa Mudzimu. Ndi a ḓivha uri O vha e ene! 
Huno naho zwo ralo vho…” (A tshi khou sedza nga iṅwe 
nḓila, huno Ene e murahu.) “Huno vho Mu dzhia huno vha 
Mu vhamba. Ndo Mu vhona a tshi vusa vhafu tshaloni. Ndo 
Mu vhona a tshi ita maḓembe na maḓembe. Huno ndi a zwi 
ḓivha uri Muya Mukhethwa…Mudzimu u ḓivha mbilu yanga, 
ndo vha ndi si na mulandu wa tshiṅwe tshithu, huno Muya 
Mukhethwa u ṋnea ulwo Lushie nga nnḓa ha u ḓivha munna. 
Nga nḓila ine nda zwi ḓivha uri zwo vha zwi ngoho! Huno 
ndo Mu vhona a tshi ḽiswa ṱhoni nahone…vha tshi dzhia 
zwiambaro Zwawe Khae, huno vha Mu nembeledza ngei nṱha 
nahone vha Mu rwa a wela fhasi. O fa lufu lu sa takadziho. Ndi 
a Mu funa, a thi londi uri ndi mini tsho itaho Khae. Ndi kha ḓi 
ṱoḓa u Mu swiṱa, ndi ṱoḓa—ndi ṱoḓa u Mu ṋea tswiṱo yo teaho, 

huno vho Mu dzhia. Ndo vha nga u ralo maḓuvha na maḓuvha, 
mbilu yanga yo kwashekana. Nṋe ndi khou tou ima kha iyi 
nyimele. A thi ḓivhi zwe vha ita nga Murena wanga.”
325 A ri, “Maria.” Huno zwenezwo o vha o khwaṱha. Amene! 
“Iyani ni vhudze vhafunziwa Vhanga uri Ndi ḓo ṱangana navho 
ngei Galilea.” Yawee, nṋenṋe!
326 Kha u shaya nungo zwenezwo ri itwa vho khwaṱhaho. Musi 
ni tshi shaya nungo, izwo ndi musi ni tshi khwaṱha.
327 Petro, nga murahu ha musi o vha o ya nnḓa hangei a tshi 
khou rea khovhe, o vha…mushumo wawe wo vha u wa u rea 
khovhe. Ndi nga ndi takalela mushumo wawe. Huno ngauralo 
o vha e ngei nnḓa a tshi khou rea khovhe, o nyama tshoṱhe, a 
tshi zwi ḓivha uri o landula Kristo. Yawee, nṋenṋe! O pfa uyo 
muporofita o ima henefho huno a mu vhudza, “Petro, naa u 
amba zwauri u a Mpfuna?”
328 A ri, “Oo Murena, U a zwi ḓivha zwauri ndi a U funa.” A 
ri, “Ndi a U funa. Nṋe ndo ḓilugisela u U fela.”
329 A ri, “Petro, u elekanya uri u khou amba zwezwo, fhedzi u 
ḓo Ndandula kararu u sa athu…U ḓo Ndandula mukukulume 
u sa athu lila lwa vhuraru. U a vhona, u ḓo Ndandula kararu 
mukukulume u sa athu lila.”
330 Huno zwenezwo a tshi vhona izwo zwi tshi khunyelela, 
musi o ima henefho huno a ri “A thi Mu ḓivhi. Hai, a thi ḓivhi 
tshithu nga ha avho Vhapentekostaḽa henefho.”
331 A si tshifhinga tsha u litsha u rera, hu tou vha watshi 
yanga i tshi khou awela. [Ṱhavhamukosi i re kha watshi ya 
Mukomana Branham yo lila—Mudz.] Ni a vhona? Yo amba 
zwauri…Ndi—ndi—ndi a ḓivha uri ndi—nṋe ndi khou tea u 
ima zwino, fhedzi ndi—ndi nga si ime nga tshino tshifhinga, ni 
a vhona, ngauralo ndi tea u fhedza izwi ngeno nṱha nga muniti 
fhedzi.
332 Ha pfi, “Ndi—ndi—ndi—ndi a zwi ḓivha uri ndo Mu 
landula. Ndo Mu landula vhuhoneni ha Pilato. Ndo Mu 
landula vhuhoneni ha musi uḽa musadzi muṱuku o ḓaho kha 
nṋe, a tshi ri, ‘Naa a u muṅwe wavho?’ ‘Hai!’ Nahone a vhuya a 
semana!” Oo, o vha e nga tshivhumbeo tshi shavhisaho. Ha pfi, 
“Ndi—ndi—ndi…” A landula…O vha o no Mu landula. Huno 
o vha o no vhona Yesu a tshi ima huno a sedza, zwenezwo ndi 
musi mukukulume u tshi lila, a sedza kha Petro. A bvela nnḓa. 
Oo, o vha o nyamiswa nga ene muṋe, a ri, “Ndi ngani ndi kha 
ḓi tshila?”
333 Huno zwenezwo, nga nnḓani ha hezwo, a ri, “Ndi elekanya 
uri ndi ḓo humela murahu huno nda ya u yo rea khovhe hafhu. 
Ndi nga si tsha kona u rera, ngauralo ndi ḓo tou humela 
murahu huno nda thoma u rea khovhe.” O vha o no posela 
mambule awe ngomu nahone o kudzwa vhusiku hoṱhe, a si vhe 

na khovhe. Huno o vha e fhethu ha u shaya nungo, o vha a si 
na tshithu, o nyamiswa nga ene muṋe, a swika magumoni a 
vhukoni hawe.
334 Zwo ralo, a elekanya uri o vha e munna muhulwane, a 
rema nḓevhe dza murwa wa tshifhe muhulu nga u ralo. Zwo 
ralo, a elekanya uri o vha e muthu muhulwane, ni a ḓivha, o 
vha o no guda tshiṅwe tshithu. Fhedzi o vha a sa ḓivhi tshithu! 
O ḓo tea u hangwa zwoṱhe nga hazwo.
335 Huno henefho o vha e henefho nnḓa, a ri, “Zwo luga, ndi 
ḓivha tshithu tshithihi, nṋe ndi murei wa khovhe. Ndi nga kha 
ḓi kona u tshila, ndi tshi rea khovhe.” O kudza vhusiku hoṱhe 
huno a si wane tshithu. Oo, u nyamisaḓe nandi! Tshifhinga 
tshiṅwe na tshiṅwe a tshi a kokodzela nṱha, mambule a si na 
tshithu. Huno o vha o nyama nga maanḓa! O vha e fhethu ha 
u shayesa nungo, a ri, “Ndi tou pfa unga ndi nga fhufhela kule 
ha iḽi gungwa. A thi ndeme ya tshithu, naho zwo ralo.”
 A ri, “Naa no wana iṅwe khovhe-vho, vhana?”
336 A sedza nnḓa kha philiphili, huno henefho ho vha ho ima 
munna. A ri, “Hai, ro shuma vhusiku hoṱhe huno ra sa dzhie 
tshithu. Ndo elekanya uri ndo vha ndi murei wa khovhe.”
 “Naa uyo ndi inwi, Simoni?”
337 “Iina. Zwo ralo, ndo shuma vhusiku hoṱhe huno nda sa 
dzhie tshithu. Oo, ndi—ndi…A ri na khovhe ngeno nnḓa.”
 A ri, “Zwo ralo, kudzani mambule aṋu kha ḽiṅwe sia.”
338 “Ro ita…Mini?” Zwenezwo a te-…Ha pfi, “Kha ḽiṅwe 
sia? Ro vha ri tshi khou ita hezwo!”
 “A kudzeni kha ḽiṅwe sia.”
339 A posela mambule awe nnḓa, huno a kokodza. A ri…
Zwenezwo a khwaṱha. Yawee, nṋenṋe! A zhuvhula dzhasi 
ḽawe ḽa u rea khovhe ḽa kale huno a ḽi vhea u mona nae, a ri, 
“Vharathu, uyo Ndi Ene a re ene!” Huno a kunda vhaṅwe 
vhavho vhoṱhe kha philiphili vha sa athu kona, vha tshi khou 
talisa ayo magungwa nga u ṱavhanya u ya nga he vha kona. O 
vha fhira nga u bambela, o ambara dzhasi ḽa u rea khovhe, a 
ya philiphilini. Ndi ngani? Musi o vha o khwaṱha. Musi o vha o 
khwaṱha o kundelwa u ita tshithu, fhedzi musi a tshi thoma u 
shaya nungo zwenezwo a vha o khwaṱhaho. Ee, muṋe wanga.
340 Oo, puḽane ya Mudzimu ndi u dzhia midzio ya vhathu i 
si na tshithu huno a dzinginyisa shango ngayo. (Zwino, 
zwiṱukunyana fhedzi huno ri ḓo ṱuwa.) Vhunga ngei 
Pentekoste, ngei Pentekoste, naa O itani? Zwo vha dzhia 
maḓuvha a fumi u vha vho shululwaho tshoṱhe. Fhedzi 
vhoṱhe vho vha vho ima henefho vhe na midzio yavho yo 
rembuluselwaho nṱha, huno Mudzimu a Ḓidzhia huno a i 
ḓadza. Ndi zwenezwo fhedzi! Vho dzinginyisa shango; a 
Ḓishululela ngomu havho.

341 Iyo ndi ṱhoḓea ya ṋamusi. Izwo ndi zwine ra ṱoḓa ṋamusi, 
ndi midzio i si na tshithu, ee, muṋe wanga, uri Mudzimu a 
kone u vha ḓadza. Huno ni nga si kone u vha dzhia…Ndi 
tea u fhira minzhi hafha. Mudzimu a nga si kone u i shumisa 
samusi yo no ḓi ḓadzwa. Arali no ḓala nga u pfumbudziwa ha 
theolodzhi, Mudzimu a nga si kone u ni shumisa. Mudzimu u 
tea u vha na midzio i si na tshithu uri A kone u i ḓadza.
342 Zwino, Eḽiya ho ngo ri, “Iyani ni wane miṅwe midzio huno 
ni hadzime mapfura manzhi, huno ri ḓo vhona arali ri si nga 
wani mutengo wa thengiso yavhuḓi khao, huno inwi ni wane o 
engedzeaho zwiṱuku huno ni nga kona u badela mudzulatsini 
murahu nga u ralo.” A ri, “Itonu wana midzio i si na tshithu. 
Ndi zwenezwo fhedzi zwine na ṱoḓa.”
343 Izwo ndi zwe zwa vha zwi zwone ngei Pentekoste, vho vha 
vhe na midzio i si na tshithu uri Mudzimu a kone u vha ḓadza. 
Mukomana, iḽi ḓuvha ḽi ṱoḓa zwezwo. Iḽi ḓuvha; ḽi tea u vha na 
hezwo. Ri ḓo vha na hezwo kana ra lovha. Nṋe ndi khou yo 
vala zwino, thetshelesani. Ri tea u vha na hezwo kana ra lovha. 
Ee, muṋe wanga.
344 Mitshini mihulu ya vhuhuweleli ine ra vha nayo, mitshini 
mihulu ya tshivhidzo i na khaboni, i na u nokha ha muya 
ngomu hayo. (Mukomana Collins u huṅwe fhethu hafha, na 
Mukomana Hickerson.) Ndi elekanya uri kirenkishafuti yo 
tshinyala. Tshiṅwe tshithu tsho khakhea. Vha shumisa lushaka 
lu songo teaho lwa piṱirolo, i na khaboni tshoṱhe. Vho shumisa 
tshenzhemo ya vhufunzini vhudzuloni ha Muya Mukhethwa.
345 Mvuseledzo khulwane dzashu dza shango, munna washu 
muhulwane, mafulo a phodzo ashu, oṱhe o kundelwa. Ri a 
zwi ḓivha uri o ralo. Sedzani muevangeli washu a ḓivhaleaho, 
Billy Graham, o pfuka lushaka murahu na phanḓa, murahu na 
phanḓa, murahu na phanḓa. Naa zwo farisani? Oral Roberts, 
mafulo a phodzo huṅwe na huṅwe, nahone a khou ṋaṋa u vha 
mavhi tshifhinga tshoṱhe.
346 Ngauri zwoṱhe ndi zwa Baphuthisi, Puresbiterieni, 
Khuvhangano dza Mudzimu, aya maṅwe madzangano oṱhe o 
fhambanaho, a kuvhanganyeni oṱhe, naa ndi mini? Mutshini 
muhuluhulu wa vhuhuweleli, huno Mudzimu o ni ḓadzela 
wone nga khaboni. Zwino u khou sokou thuthuba, “thuu,” 
bommba, bommba, bommba, “thuu,” bommba, bommba, 
bommba, zwiṱukunyana hafha na henefho. Wo fhedza! Wo 
vuledza! Piṱirolo yo fhela, no shela maḓi ngomu hayo. Tshiṅwe 
na tshiṅwe a tshi tsheeho (ee, muṋe wanga), mathaela o papaho 
thungo dzoṱhe. Ri kha tshivhumbeo tshi shavhisaho. Mutshini 
wa vhuhuweleli wo ima.
347 Huno, mukomana, tshitibo tsho tibulea vhudzulavhafu. 
Izwo ndi zwone. Huno milambwana ya maanḓa a madimoni 
i khou shulula u bva huṅwe na huṅwe. Yo kunda dzitshaka. 

Yo kunda politiki u swika yo no sina nga midzi. Yo kunda 
zwivhidzo u swika vha sa ḓivhi tshithu nga nnḓa ha 
dinomineisheni. 
 Inwi ni ri, “Naa ni Mukriste?”
 “Nṋe ndi Mumeṱhodisi.”
 “Naa ni Mukriste?”
 “Nṋe—nṋe ndi Mupentekostaḽa.”
348 Izwo a zwi tsha amba, vhunga ndo amba ḽiṅwe ḓuvha, 
u fhira u vha nguluvhe, kana nguluvhe ya mboho, kana 
bere, kana tshiṅwe tshithu. Izwo a zwi na mushumo Naḽo. 
Inwi ni Mukriste musi no bebwa hafhu huno no ḓala Muya 
Mukhethwa, a ni ene u swika hezwo, nahone no ṋekedzelwa 
lwo vuledzeaho kha Muya. Arali ni songo ṋekedzelwa kha 
Muya, zwenezwo a no ngo bebwa hafhu huno a ni na Muya 
Mukhethwa. Ni nga ḓi amba nga dzindimi huno na tetemela, 
huno na fhufha na gidima, na ita tshaka dzoṱhe dza…
349 Paulo o ri, “Ndi nga kona u sudzulusa dzithavha nga 
lutendo, ndi nga kona u fhodza vhalwadze, ndi nga kona u vha 
na nḓivho yoṱhe ya Bivhili, ndi nga kona u ya vhufunzini huno 
nda guda izwi zwithu zwoṱhe, tshiṅwe na tshiṅwe,” a ri, “Nṋe a 
thi athu vha tshithu!” Haḽeḽuya!
350 Yawee, nṋenṋe, ni amba nga ha tshitibo tsho tibuleaho tsha 
geḓela! Madimoni a tshi khou tshimbila u mona hoṱhe, maanḓa 
a diabolo, fhasi ha dzina ḽa Vhukriste, “Pfunzo ni tshi funza 
milayo ya vhathu,” pfunzo dza theolodzhi dza vhufunzini, ni 
tshi sia Bivhili i yoṱhe.
351 Haḽeḽuya! Naa ndi nnyi a no kona u ralo, naa ndi nnyi o 
khwaṱhaho lwo eḓanaho, naa ndi nnyi o ṱalifhaho lwo eḓanaho? 
Naa ndi nnyi a re na maanḓa lwo eḓanaho u ḽerisa iyi mmbi 
i no khou bvula zwiambaro zwa vhasadzi vhashu, nga dzina 
ḽa vhareri, Mumeṱhodisi, Mubaphuthisi, na Vhapentekostaḽa? 
I tshi pennda zwifhaṱuwo zwavho vhunga Jesebele, na u 
fhungudzela mavhudzi avho, huno vha tshi ambara marukhu 
vhunga vhanna. Vhareri vhashu, a vho ngo eḓana u swika 
khavho u vha vhudza nga hazwo. Vha na diabolo! Yo vha i 
mmbi ye ya mu kherulela zwiambaro. Naa uyu diabolo a no 
khou vhomba ndi nnyi?
352 Naa ndi nnyi o khwaṱhaho lwo eḓanaho? Naa ndi 
lushaka-ḓe lwa—lwa dinomineisheni lu no kona u mu kunda 
a tshi khou tshimbila nṱha na fhasi nga kha aya mavhiḓa a 
dzidinomineisheni, a tshi vhidzelela, “Maḓuvha a maḓembe o 
fhira, huno a ri ṱoḓi Muya Mukhethwa”?
353 Huno ndi nnyi ane a nga ḽerisa diabolo? Mudzimu! Ri nga si 
kone u zwi ita nga dinomineisheni. Ri nga si zwi ite nga maanḓa 
a vhuhuweleli. Fhedzi ho vha na Ipfi nga tshiṅwe tshifhinga 
ḽe ḽa zwi ita, amene, ḽe ḽa ḽerisa avho vhodiabolo, ḽa vha vhea 

ṱhalukanyoni yavho i re ngonani nahone ḽa vhea zwiambaro 
khavho. Iḽo Ipfi ḽeneḽo ḽithihi ḽi ri ṋea pfulufhedziso, “Mishumo 
ine Nda ita na inwi ni ḓo ita.” Inwi na kathihi ni nga si zwi ite 
fhasi ha piṱirolo ya vhuhuweleli moḓoroni wo rwiwaho nga 
khaboni. Ni nga si zwi ite na kathihi kha dzangano. Ni ḓo zwi ita 
musi ni tshi shulula huno na vha a shayaho nungo, na ḓishulula 
noṱhe, huno na tendela Muya Mukhethwa u dzhena huno wa 
nyanyula tshipiḓa tshiṅwe na tshiṅwe tshaṋu, wa ṋukadzesa 
tshitibo tshiṅwe na tshiṅwe tsha muvhili waṋu. Iyo ndi yone…u 
zwi ita. A ri ṱoḓi dzangano ḽiswa.
354 Tshine ra ṱoḓa, Oo Mudzimu, ndi a U pfa u tshi khou 
shululela ngomu u mona hoṱhe nga kha henefha zwino. 
Tshine ra ṱoḓa ndi muporofita wa Mudzimu uri a vuwe e na 
u taidza ha lupenyo lwa Mudzimu, lupenyo lwa muya lu no 
ḓo dzinginyisa iḽi shango ḽa shona! Haḽeḽuya! Mudzio u si na 
tshithu ndi wone une A ṱoḓa, izwo ndi zwone, Tshivhidzo tsho 
vhidzelwaho nnḓa, vha si gathi vhaṱuku vha no ḓo ṱanganedza 
maanḓa a Mudzimu na dziphaṱhutshedzo na Mulaedza Wawe. 
Haḽeḽuya! Izwo ndi zwine ra ṱoḓa.
355 Ivhani a shayaho nungo uri ni kone u vha o khwaṱhaho. 
Zwi ḓo kunda diabolo muṅwe na muṅwe. Zwi ḓo shonisa vho 
gudaho. Zwi ḓo ḓisa vhanna na vhasadzi vhe Mudzimu a vha 
vhidza, nahone vhenevho fhedzi.
356 Elelwani, “Sa zwe zwa vha zwi zwone maḓuvhani a 
Noaxe, zwi ḓo ralo kha u ḓa ha Murwa-muthu, ho tshidzwa 
mimuya ya malo.” Maḓuvhani a Eḽiya ho vha hu na vha 
zwigidi zwa sumbe vhe vha vha vhe Naḽo. Oo, itonu elekanya 
nga ha hune ra khou tshila zwino. Musi Yohane a tshi ḓa 
kha vhupo, tshivhidzo tshiṱuku zwa vhukuma tsho vha tshi 
kha vha si gathi, fhedzi ho vhu hu na midzio i si na tshithu i 
teaho u shululelwa Mapfura. Haḽeḽuya!
 Mudzimu, i ri ri ḓishulule.
357 Ḓishululeni, dzikhonani. Ivhani vha shayaho nungo! 
Landulani vhukoni ha inwi muṋe! Huno inwi a re nnḓa 
kha radio…hu si radio, fhedzi nnḓa ngei…vha no pfa 
idzi theiphi, huṅwe na huṅwe hune dza ḓa, ḓishululeni. 
Ḓishululeleni kha aḽiṱari ya Mudzimu sa tshiṱhavhelo. I ri ni 
Muruṅwa a ḓe na lasha ḽa Mulilo, a ḓadze uyo mudzio nga 
maanḓa a Mudzimu Ramaanḓaoṱhe. Wanani…Zwenezwo U 
ḓo ni ita uri ni khwaṱhe, U ḓo ni ṋea tshilidzi tsha u ima.
 Kha ri kotamise zwifhaṱuwo zwashu lwa muniti.
358 Oo Murena, maṅwe matsheloni a Swondaha o fhira, huno 
ro vha ro dzula khuvhanganoni iyi yo khetheaho, hune vhanna 
na vhasadzi vha no U ḓivha, hune Muya Wau wa dzula ngomu 
mbiluni dzavho, huno vha a U tenda nahone vho ita nga Ipfi 
ḽiṅwe na ḽiṅwe ḽe Iwe we—Iwe wa ri ṋea ndaela ya u ita. Huno ri 
a U livhuwa nga nṱhani ha avha vhathu.

359 Huno hu nga ḓi vha na vhaṅwe nnḓa ngomu shangoni 
hune idzi theiphi dza ḓo ya, hune vhasadzi vhaṱuku vha 
ḓiṱukufhadzaho na vhanna vha ḓo dzi dzhia ngomu mahayani 
na ngomu zwitshavhani na nnḓa ngei mashangoni maṅwe. 
Huno ngavhe vha tshi pfa, Murena, nahone vha pfesesa, vha 
ḓishulula uri Muya Mukhethwa u kone u vha ḓadza.
360 Hu nga ḓi vha na vhaṅwe na hafhano matsheloni ano, 
Murena, vha no ḓo…vho ḓishululaho tshee ra thoma u amba, 
vhe vha limuha uri vho fulufhelesa mihumbulo ya vhone 
vhaṋe, ya vhone vhaṋe, vha…vhukoni havho, vha tshi khou 
fulufhela kha ma—maano a ṱhalukanyo i leluwaho ya muthu ya 
vhone vhaṋe, ane a sa vhe tshithu nga nnḓa ha tshika phanḓa 
ha Mudzimu. Oo Mudzimu, ngavhe vha tshi tou ḓishulula 
zwino, vha ḓikumedza nga u ḓiṱukufhadza huno vha ḓa u itela 
u ḓala nga Muya. Zwi tendele, Murena.

 Yo amba kha Bivhili, “Vhanzhi vho tendaho vha 
lovhedzwa.”
361 Henefho tshifhaṱoni itshi matsheloni ano ho dzula, Khotsi, 
musadzi muṱuku, o dzulaho murahu hafha murahu, huno ndi 
a elelwa Vho-Mme Hicks vha tshi ntevhela vhuṅwe vhusiku 
huno henefho vho lala hu si na tshithu nga nnḓa ha marambo, 
mukala, lukanda luṱuku lwa mukala lwo ṱharamudzea khae, 
pfuko yo mu ḽa; munna wawe, ha athu vha Mukriste. Huno 
ndi a elelwa thabelo ye nda i rabela uvho vhusiku, “Mudzimu, 
wo ruma Dafita muṱuku murahu ha ndau e na gatho ḽi 
leluwaho ḽiṱuku, huno a vhuisa ngwana.” Nda ri, “Iyi pfuko 
yo fara khaladzi anga; ndi yone diabolo. Ndi a zwi ḓivha uri 
U Mudzimu. Ndo u vhona, Murena, nahone ndi a ḓivha. Ndo 
amba na Iwe, huno Iwe wa fhindula.” “Ndi ḓa murahu ha 
nngu dza Mudzimu; pfuko, mu vhofholole!” Zwenezwo nda mu 
ṋea ndaela nga Dzina ḽa Yesu Kristo ya “Iyani hayani.” Huno 
munna wawe, ane a vha uri ha athu ḓiṋekedza, a tenda iḽo Ipfi 
huno a isa mufumakadzi wawe hayani. Ngoyu matsheloni ano, 
musadzi muhulwane wa u khwaṱha a re na mutakalo, pfuko a 
i tsheeho, u khou ḓa matsheloni ano u lovhedzwa nga Dzina ḽa 
Yesu Kristo. Oo Mudzimu, ndi a U livhuwa nga nṱhani ha uyo 
mudzio u si na tshithu wo lugelaho u ḓadzwa. Mudzimu, ndi 
rabela uri U ḓo fhaṱutshedza uyo muya. 
362 Murena, iyo i tou vha tsumbo ya vhaṅwe vhanzhi. 
Ndi rabela uri phaṱhutshedzo Dzau dzi vhe kha avha 
vhathetshelesi, nga ho khetheaho, Mudzimu, nga ho 
khetheaho. Arali…
363 Hu na tshithu tshithihi fhedzi tsho salaho, Khotsi, tshine 
nda kona u tshi vhona, itsho ndi, U takuwa huṅwe fhethu u na 
miṅwe midzio i si na tshithu huno wa ita uri iḽi shango ḽi ḽiwe 
nga ṱhoni, kana wa ruma Yesu nga u ṱavhanya. Uri magumo 
a hafha, Murena, hu na zwithu zwivhili fhedzi zwo salelaho 

u itwa (huno ri fanela u zwi vhona nga u ṱavhanya) ngauri ri 
a zwi ḓivha uri ndi kha magumo; ri ḓo vhona tshiṅwe tshithu 
tsha maanḓa tshi tshi vuwa nga u ṱavhanya, kana ri ḓo vhona 
U Ḓa ha Murena.
364 Vhuporofita hoṱhe ho khunyelela. Tshithu tsha u fhedza 
Tshivhidzo tshi sa athu vusiwa, Tshi sa athu takulelwa nṱha 
kha Nzumbululo ndima ya vhu3, ho vha hu u ḓa ha muḓinḓa 
kha Tshikhathi tsha Tshivhidzo tsha Laodikea, a no ḓo 
“rembulusela mbilu dza vhathu murahu kha vhokhotsi vha 
u vhilula,” a vha humisela murahu kha Pentekoste ya misi, 
zwine vha amba uri vha nazwo. Hu ḓo vha na zwigidi zwi 
tshi andiswa nga zwigidi, vhunga zwo vha zwo ralo ḓuvhani ḽa 
Noaxe, Murena, vha no ḓo xela. Vhanzhi vhavho vha ḓo xela. 
Ri vhona hezwo zwo no ḓi khunyelela, Khotsi.
365 Iḓa, Murena Yesu, zhavhula Tshivhidzo Tshau. Huno 
arali ha vha lufuno Lwau, Murena, Tshivhidzo tshi sa athu 
takulelwa ṱaḓulu, ngavhe hu tshi vuwa Maanḓa. Oo Mudzimu, 
ḓadza iyi midzio. I vuse, Murena! Dzinginyisa iḽi shango luthihi 
hafhu! Ri a zwi ḓivha uri tshifhinga tshi ḓo vha tsho no fhira, 
a hu tsha ḓo vha na tshanduko tshifhingani itsho, hu ḓo vha 
hu kulesa khavho tshifhingani itsho. Fhedzi sumbedza Maanḓa 
Au, Murena, ḓadza iyo midzio huno u dzinginyise iḽi shango 
vhunga na kathihi a ḽi athu dzinginyiswa! Dzhia-ha Tshivhidzo 
Tshau. Sia shango kha nḓaḓo yaḽo ine ḽa dzula khayo, Oo 
Mudzimu, vha a kakarika.
366 Zwenezwo ri a zwi ḓivha uri Muya Mukhethwa muhulwane 
u ḓo ḓa kha Vhayuda tshifhingani itsho. Musi ri tshi vhona vha 
zwigidi zwa ḓana na fuiṋaiṋa vho ima kha Thavha ya Sinai, 
vho ima na Ngwana, fhedzi Muselwa o vha o no ḓi vha ngei 
Ṱaḓulu. O no ḓi dzhiiwa, huno Ngwana yo no vhuya (Yosefa) u 
Ḓiḓivhadza kha vhathu Vhawe. Huno Bivhili yo amba zwauri 
hu ḓo vha na u lila vhukati havho musi vha tshi ḓo sedza huno 
vha Mu vhona o ima henefho. Musi A tshi Ḓiḓivhadza, vha ḓo 
ri “Naa Wo wanafhi ayo mavhadzi?”
 A ri, “Nḓuni ya khonani Dzanga.”
 Zwenezwo vha ḓo ri, “O vha e Ene we ra mu vhamba.”
367 Huno U ḓo amba sa Yosefa o ita, “Ni songo vhilaela, ngauri 
Mudzimu o ita izwi u tshidza vhutshilo ha Vhannḓa. Ho vha 
hu si mulandu waṋu.” Zwenezwo vho amba zwauri vha ḓo 
fhandekana, muṱa muthihi na muṅwe, vha ḓo ṱungufhalela 
vhunga murwa e eṱhe we a vha a tshi ḓo vha o dzhiiwa hayani.
368 Oo Khotsi, iḽo ḓuvha ḽi tsini, ayo ndi magumo a idzo Vhege 
dza Fusumbe. Uri tshifhinga tsho sendela, Murena.
369 Oo Mudzimu, ngavhe ipfi ḽone ipfi ḽa vhaporofita vha 
ngoho vha Mudzimu ḽi tshi ṱavhela mukosi uyu mufumakadzi 
wa musalauno wa ḽino ḓuvha, itshi tshivhidzo tsha musalauno, 
iyi theolodzhi ya tshivhidzo tsha musalauno.

370 Dzinginyisa avha vhareri vha no ofha u amba Ngoho. Oo 
Mudzimu, dzhia avha vhanna huno u vha dzinginyise vhunga 
na kathihi a vha athu, vha ite uri vha ḓishonele.
371 Fhedzi ri ḓivha itshi tshithu tshithihi, huno ri kona u awela 
ri na fulufhelo ḽo ḓalaho, uri, “A hu na muthu a no ḓo ḓa 
nnḓani ha musi Khotsi a tshi mu kokodza. Huno vhoṱhe vhe 
Khotsi a ṋea vha ḓo ḓa.” Vha ḓo swika vhukule vhune Iwe 
wa ṱoḓa ḽi tshi swika. Fhedzi Wo amba, “U songo ofha, sambi 
ḽiṱuku, ndi lufuno lwavhuḓi lwa Khotsi au u u ṋea Muvhuso.” 
Ri a zwi ḓivha uri Izwo ndi ngoho. Wo ri tsivhudza tshifhinga 
tshoṱhe uri hu ḓo tou vha na vha si gathi nga maanḓa, nga 
maanḓa vha no ḓo vha vho ḓilugisa musi itsho tshifhinga 
tshi tshi ḓa. Zwenezwo hu ḓo vha na mvuwo khulwane, huno 
vhoṱhe vho rengululwaho vhe vha rengululwa kha zwikhathi 
vha ḓo vuwa. Fhedzi nga iḽi ḓuvha ḽa u fhedzisela, kha 
tshifhinga tsha magumo, henefho Tshivhidzo zwa vhukuma 
tshi ḓo vha tshi na vha si gathi.
372 Ngauralo ri a zwi vhona hezwo, Khotsi, ri vhona Mulaedza 
wa ḓuvha. Ri vhona u landuliwa Hawo, ri vhona u sa konana, 
ri vhona izwi zwithu zwoṱhe.
373 Ri wana vhathu Vhau vha tshi bula uri a vha zwone, a vha 
“tshithu.” Vha ṱoḓa fhedzi u ḓala nga Iwe, Murena. Zwino, ndi 
a rabela uri U ḓo dzinginyisa shango navho, maḓuvha a si gathi 
fhedzi U Ḓa ha Murena hu sa athu swika.
374 Zwino vhukati hashu hu na vhulwadze, hu na vhathu vha 
no ṱoḓa phodzo ya muvhili. Ri nga si vha sie nnḓa, Murena, 
ngauri zwi a ambiwa, “U songo hangwa Zwawe zwoṱhe zwe a 
u tonda ngazwo Ene a u farelaho vhutshinyi hau hoṱhe, huno 
U fhodza malwadze ashu oṱhe.” Ri rabela uri maanḓa Awe 
mahulwane a phodzo a vhe kha muṅwe na muṅwe a re fhano. 
Arali U tshi nga tshidza muya ngei nnḓa hu si na u sudzuluwa, 
mbilu yawe fhedzi yo rembulutshela kha Iwe, U ḓo fhodza 
muvhili zwingafhani!
375 Hafha hu na zwisagaduku zwi re hafha. Ndi a dzi 
fhaṱutshedza nga Dzina ḽa Murena Yesu, sa Muapostola Paulo 
muhulwane o ita. Ngavhe uyo a ambaraho idzi sagaduku a 
tshi fhola. Ngavhe miṱa yo kwasheaho i tshi dovha ya imiswa. 
Ngavhe vhana vhaṱuku, vha si na khotsi, vha si na mme, nahone 
vhone vho fhandekana, ngavhe uyo muṱa u tshi ṱangana hafhu. 
Zwi tendele, Murena. Fhodza vhalwadze vhoṱhe zwino, na vha 
ṱhupheaho, u wane vhugala kha Iwe muṋe.
376 Huno, Murena, riṋe vhane ra khou lingedza u ita uri midzio 
yashu i dzule i nṱha, maṱo ashu e nṱha, mbilu dzashu dzi nṱha u 
yela kha Iwe, ri tshi landula uri ri na u konana shangoni ḽino. 
Bivhili yo amba zwauri “Abrahamu o bva hayani hawe, a bva 
muḓini wa hawe, u yo dziilela shangoni ḽa pfulufhedziso, a 
tshi bula uri o vha ‘e si wa shango ḽino’ fhedzi o vha e ‘mufhiri 

na mutsinda.’” Abrahamu na Isaka na Yakobo, vhoṱhe vhane 
vha vha na uvhu vhuṱanzi ha uri vhone “a si vha ḽino shango,” 
vha ṱanzilela fhedzi zwauri hu na Muḓi une Mufhaṱi na Muiti 
Wawo a vha Mudzimu, huno vha khou ya nga iyo nḓila.
377 Ngavhe mbilu dzi tshi shandukiswa zwa zwino musi nṋe 
ndi tshi khou rabela, Khotsi, huno vhuḓifari hanga ha dzhiiwa. 
Huno musi tshumelo dza ndovhedzo dzi tshi ḓa, ngavhe hu tshi 
vha na u dzikuswa huhulu vhukati ha vhathu, ngavhe hu tshi 
vha na vhathu vha sa athu elekanya nga hazwo na kathihi, 
ngavhe zwi tshi dzumbululwa. Huno Wo amba uri vhoṱhe vhe 
Wa vha vhidza, U—U ḓo vha ruma.
378 Zwino, ndi a zwi kumedza zwoṱhe kha Iwe, Murena, na 
uyu mulaedza muṱuku wo vunḓekanaho u bvaho kha mudzio 
u shayaho u si na tshithu ngomu hawo, Murena. Ndi rabela 
uri Iwe u ḓo tou dzhia ayo Maipfi huno wa a ṋokisa ngomu 
mbiluni dza vhathu, huno ngavhe vha sa koni u ṱutshela kule 
Haḽo na kathihi. Zwi tendele, Murena. Ndi tshi zwi kumedzela 
kha Iwe zwino, nga Dzina ḽa Yesu Kristo. Amene.
379 [Mukomana u ṋea mulaedza—Mudz.] Musi ni tshi 
khou dzhia tsheo yaṋu, ni a dzhia tsheo. “Ndi ngani ni na 
mihumbulo mivhili?” No zwi pfa zwe A amba. Arali Mudzimu 
a tshi vha Mudzimu, Mu shumeleni; arali shango ḽi tshi 
vha mudzimu, itonu isa phanḓa. Ni a vhona? Arali nḓila ya 
dinomineisheni yo luga, bvelani phanḓa nayo; fhedzi arali 
Bivhili yo luga, zwenezwo iḓani Khayo. Ni a vhona? Nangani 
inwi nga ino awara ane na ḓo mu shumela.
380 Kha ri tou, Muyani, imba ngosha zwino. Bivhili yo ri, “Vha 
imba ngosha huno vha bva.” Kha ri imbe ulu luimbo lwa kale 
lu ḓivheaho, Ndi A Mu Funa, zwifhaṱuwo na mbilu dzashu zwo 
kotamela Ene.

Ndi a Mu funa,
 Zwino dzhiani tsheo ya zwine na khou yo ita.

Ndi a Mu funa
Ngauri O funa nṋe u thoma
Huno O renga tshidzo yanga
Murini wa Khaḽivari.

381 [Mukomana Branham u thoma u ṅuṅuna Ndi a Mu 
funa—Mudz.] Naa ni nga kona u dzhia tsheo yaṋu u itela 
Kristo? Hu si u dzhia tsheo, kokotolo, itonu ḓishulula, 
“Murena, nṋe a thi wavhuḓi. A hu na tshithu kha nṋe tshi re 
tshavhuḓi-vho. I ri ndi hangwe zwoṱhe zwe nda vhuya nda 
ḓivha. Zwino iḓa, Murena Yesu, u songo tendela izwi u pfuka 
nga nṱha ha ṱhoho yanga. I ri ndi Ḽi ṱanganedze huno ndi 
ḓadzwe nga Muya Wau, Murena. U bva kha ḽino ḓuvha u ya 
phanḓa, i ri ndi vhe Wau tshoṱhe.” Itonu rabela zwino, thabelo 
ṱhukhu kha Mudzimu; i leluwaho, iyi thabelo, vhana, vhoṱhe.

Iwe Ngwana ya Khaḽivari,
Mutshidzi mukhethwa; (itonu shanduka 

mbiluni yaṋu)
…mpfe musi ndi tshi rabela,
Ṱusa zwivhi zwanga zwoṱhe,
Oo u bva kha ḽino ḓuvha
I ri ndi vhe Wau tshoṱhe!
Musi ndi tshi kanda kha nḓila ya swiswi ya 

vhutshilo,
Huno maṱungu a tshi phaḓalala u mona na 

nṋe, 
Ivha Muendedzi wanga;
I ri swiswi ḽi vhe masiari,
Phumula vhuṱungu, dzinyofho kule,
Kana wa ntendela u pambutshela
Kule Hau.

382 [Mukomana Branham u thoma u ṅuṅuna Lutendo Lwanga 
Lu Sedza Kha Iwe—Mudz.] Avha vho tendaho, no ḓishulula 
phanḓa ha Mudzimu, huno vho ḓiimisela tshoṱhe uri a hu na 
tshithu tshine tshi kha ḓi ḓo ni thithisa, na kathihi ni nga si 
bule vhuṅwe vhukoni-vho, huno ni ṱoḓa u zwi ita uri zwi pfale, 
u tshea ho kunaho ha ngoho na Mudzimu, tivha ḽi na maḓi 
ngomu haḽo, ḽi tshi khou lugisela ndovhedzo. I ri ni vhasadzi 
vha ye kha tsha u ḽa tshanga, huno vhanna vha ye kha tsha 
monde tshanga. Tshumelo ya ndovhedzo i ḓo vha hone nga 
tshikhathinyana. Avho vho shululwaho, no ḓilugisela u sa 
tenda zwine vhashumeli vha amba, zwine vhahuweleli vha 
amba, zwine dinomineisheni dza amba, fhedzi ni ḓo fara nḓila 
ya Murena, ni ḓo tenda U RALO MURENA, iḓani zwino.

Musi ndi tshi kanda kha nḓila ya swiswi ya 
vhutshilo,

 Avho vha ḓo vha vhasadzi nga hafha, vhanna nga hafha. 
Iyo ndi mbidzo yaṋu ya aḽiṱari, “Vhanzhi vhe vha tenda, vha ḓa 
huno vha lovhedzwa.”

…Muendedzi wanga;
I ri swiswi ḽi vhe masiari, 
Phumula miṱodzi ya vhuṱungu,
Kana wa ntendela u pambutshela
Kule Hau.

383 Naa ndi vhangana vhasadzi ngomu hafha matsheloni ano…
Ndi amba izwi nga Dzina ḽa Murena Yesu! Naa ndi vhangana 
vhaṋu vhane na ḽiwa nga ṱhoni nga ṅwambo wa ayo mavhudzi 
mapfufhi e na a ambara, ni ṱoḓa Mudzimu (nga tshilidzi Tshawe) 
a tshi a litsha a aluwa u itela inwi? Mudzimu a ni fhaṱutshedze.
384 Naa ndi vhanna vhangana vhane na vha na ṱhoni dza uri ni 
tendela mufumakadzi waṋu a tshi daha dzisigareṱe, nahone a 
ambara marukhu ane zwa vhukuma a vha aṋu?

385 Huno Bivhili yo ri, “Ndi vhuṱudzi maṱoni a Mudzimu.” 
Naa ni a zwi ḓivha uri Mudzimu ha koni u shanduka? Ha koni 
u shanduka. U na mvelo nthihi, iyo ndi vhukhethwa. Ha koni 
u shanduka. Arali ni sa vhi a fanaho Nae, ni nga si Mu vhone, 
“Hu si na vhukhethwa a hu na muthu a no ḓo vhona Murena.” 
Huno arali u ambara zwiḽeke hu…tshi ita uri Mudzimu a lwale 
thumbuni Yawe nahone a ṱanze, U a lwala, na vhuṱudzi, “tshika,” 
naa ni khou yo vhuya na…ni na muya u no nga uyo kha inwi na 
vhuya na ya hani ngei Ṱaḓulu? Naa ni ḓo vhuya na ya hani ngei 
Ṱaḓulu ni na mavhudzi mapfufhi, ngeno Mudzimu o ri “Zwi a 
shonisa musadzi a tshi ṱunya mavhudzi awe”? U landula yeneyo 
milayo ya u vha mu—mufumakadzi. Mudzimu ha shanduki. Iḽo 
ndi Ipfi Ḽawe, khonani, ndi khwine ni tshi thetshelesa.
386 Huno vhoinwi vhanna vhane na ḓo tendela vhafumakadzi 
vhaṋu u ita hezwo, naa a ni ḓishoneli? Naa a ni shoni?
387 Ni songo fana na Mufumakadzi Wa U Thoma wa shango. 
Fanani na Mudzimu! Ni a vhona? Ḓishululeni nḓowelo 
ya musalauno ya shango, uri Kristo a kone u Ḓishululela 
ngomu haṋu huno inwi zwa vhukuma ni nga kona u ḓala 
Muya Mukhethwa.
388 A nga si kone u ita hezwo, A nga si zwi ite, zwi—zwi lwa 
na milayo Yawe; U ḓo tea u lwa na Ipfi Ḽawe, huno izwo A nga 
si ite; A nga si zwi ite samusi ni sa—ni sa anḓani na Ipfi Ḽawe. 
Inwi ni tea u ḓa…Ri tea u ḓa kha Iḽi hu sa athu itwa tshiṅwe 
tshithu-vho. Ni a zwi ḓivha hezwo, muṅwe na muṅwe waṋu u a 
zwi tshenzhela hezwo. Ndi vhangana vha no zwi tenda hezwo, 
imisani tshanḓa tshaṋu. Ngoho, ni a zwi tenda, zwino kha ri ite 
tshiṅwe tshithu nga hazwo.
389 Mudzimu, ri khathutshele! Nga nḓila ine ra Mu ṱoḓa! Ri 
hafha, roṱhe fhethu huthihi zwino. Elelwani zwino, khaṱhuloni, 
arali ndi…Ndi ḓo tea u ima (huno izwo zwi nga ḓi vha 
vhusiku vhu sa athu swika) huno nda livhana na Ipfi ḽiṅwe 
na ḽiṅwe ḽe nda ḽi amba. Ni a vhona, ndi ḓo tea u livhana 
naḽo. Zwino, elelwani uri vhutshinyi a vhu tsheeho zwanḓani 
zwanga, a vhu tsheeho kha luvalo lwanga, a vhu tsheeho kha 
muya wanga, a vhu tsheeho kha Mudzimu.
390 Arali ni sa iti…Arali no ima kha idzo nyimele huno ni tshi 
kha ḓi pfa ni songo haṱulwa (whew!), naa—naa—naa ni khou yo 
itani? Zwenezwo ni a zwi ḓivha uri Mudzimu ha shumisani na 
inwi, ni a zwi ḓivha uri no ḽi fhira Iḽo. Ni a vhona? No ḽi fhira 
Iḽo. Ni nga ḓi vha wa vhurereli nga maanḓa, ni nga ḓi vha wa 
zwivhidzo na zwiṅwe-vho, fhedzi no ḽi fhira Iḽo. Ipfi ḽa Mudzimu 
ḽi a dzhena ngomu fhasi huno ḽa bvisa muthu. Itsho ndi tshone 
tshithu tshi no vha vhuisa. Ni a vhona? Ngauralo itsho ndi Ipfi. 
Ndi humbela mushumeli muṅwe na muṅwe-vho, muthu muṅwe 
na muṅwe-vho, huṅwe na huṅwe, u landula Hezwo a tshi lwa na 
Ipfi ḽa Mudzimu. Izwo ndi zwone. A zwo ngo ralo, ni a vhona.

391 Ngauralo kha ri vhe Vhakriste vha vhukuma. Na riṋe 
vhane ra lingedza, vhane vha lingedza, ri tea u reṅwa nahone 
ra vhiliswa. Ee, muṋe wanga, roṱhe ri a zwi ṱoḓa.
392 Mudzimu, nkhathutshele. Mudzimu, nnzhie nahone u 
mmbumbe. Ndi ndivho yanga, nga murahu ha ino vhege, u ya 
phanḓa ha Mudzimu, u wanulusa zwi tevhelaho zwi no tea u 
itwa. Mudzimu, nnzhie. Mini…Zwoṱhe—zwoṱhe nga ha nṋe 
(nahone hu na zwinzhi) zwine zwa sa vhe zwavhuḓi, Mudzimu, 
zwi tumule, ndi thabelo yanga matsheloni ano. Rubisa mbilu 
yanga, dzinḓevhe, vhuvha hanga. Nnyite, Murena, nnyite 
tshiṅwe tshithu tshine…tshiṅwe na tshiṅwe tshine A ṱoḓa nṋe 
ndi tshi vha tshone. Iyo ndi thabelo yanga.
393 Tshiṅwe na tshiṅwe tshine nda tea u vha tshone, tumula, 
ntumule, Murena. Ntsumbedze kha Ipfi, mmbudze, ndi ḓo 
ya nda tshi ita. I ri ni Murena a zwi ambe, huno ndi ḓo…
Nṋe ndi henehafho u anḓana nazwo. Tshiṅwe na tshiṅwe 
tshine Ipfi ḽa Mudzimu ḽa amba, itsho ndi tshine nda ṱoḓou 
vha tshone. Ndi ṱoḓou vha ene—ene Mukriste kha Ipfi ḽa 
Mudzimu, “Ndi tshi tendela ipfi ḽiṅwe na ḽiṅwe ḽa muthu u 
vha mazwifhi, huno ḽa Mudzimu u vha ngoho.” Naa iyo i nga 
si vhe nḓowelo ya tshifhinga, naa iyo i nga si vhe yone? Iyo 
ndi nḓila ine na zwi tenda?
394 Inwi ni khou ṱoḓa fhethu ha ndovhedzo, murwa? Iina, 
murahu nga hangeno, murathu, ni songo lindela. Zwo luga, 
henefho nga iyi nḓila.
395 Vhanzhi vhaṋu ni tea u vha ni tshi khou ḓa, vhanna na 
vhasadzi vha re vhatendi, vhane vha khou…bula zwivhi 
zwavho, u lovhedzwa nga Dzina ḽa Yesu Kristo. (Nga iyi nḓila, 
murathu.) “Nga Dzina ḽa Yesu Kristo u itela khangwelo ya 
zwivhi zwavho, huno vha ḓo ḓadzwa Muya Mukhethwa.”
396 Zwino, kha vhoinwi vhathu vha Kaṱoḽika fhano, izwo 
ndi zwone zwine khangwelo ya tshivhi ya vha zwone. Inwi 
ni ri tshivhidzo tshi na maanḓa a u hangwela zwivhi, naa 
tshivhidzo tsho hangwela hani zwivhi? Mudzimu…Yesu o 
vhudza tshivhidzo, “Zwivhi zwa vhane na hangwela, khavho 
zwo hangwelwa. Zwivhi zwa vhane na sa hangwele, khavho 
a zwo ngo hangwelwa.” Naa vho hangwela hani u thomani, 
zwivhi kha tshivhidzo tshi vhilulaho? Vho vha vhidzela kha 
tshanduko, huno vha vha lovhedza nga Dzina ḽa Yesu Kristo 
u itela khangwelo ya zwivhi zwavho. Hu si fhasi ha mushasha 
wa u bula; hai, ngangoho. Fhedzi vho shanduka phanḓa ha 
Mudzimu, mbiluni dzavho musi vho vha vho ima henefho, 
huno vha tenda. “Huno vhanzhi vhe vha lovhe-…vha tenda 
vha lovhedzwa nga Dzina ḽa Yesu Kristo, huno vha ḓala Muya 
Mukhethwa.” Amene. Naa ni a Mu funa?

 Zwino kha ri ime.

397 Zwino, hu ḓo vha na vhanzhi vha no ṱoḓa u lindela 
tshumelo ya ndovhedzo. Vhaṅwe hafhu vha no ṱoḓa u ḓa, 
vhaṅwe hafhu vho tendaho? Iḓani, thungo iṅwe; vhanna kha 
tsha monde; kha tsha u ḽa, vhasadzi. Tendani kha Murena Yesu 
nga mbilu yaṋu yoṱhe, nga zwoṱhe zwi re kha inwi.
398 Zwino kha ri kotamise zwifhaṱuwo zwashu roṱhe, musi ri 
tshi dovholola thabelo iyi ya maedza roṱhe, vhunga ndi tshi pfa 
ndi tshi rangwa phanḓa nga nḓila i kanukisaho nga maanḓa 
u ita izwi zwenezwino. Musi ri tshi kotamisa zwifhaṱuwo 
zwashu, inwi ni rabele na nṋe. [Mukomana Branham na 
tshivhidzo vha rabela khathihi—Mudz.]

…Khotsi ashu A re ngei ṱaḓulu, dzina ḽau ḽi 
Khethwe. 

Muvhuso Wau u ḓe. Lufuno Lwau lu itwe kha ḽifhasi, 
vhunga lu tshi itwa ngei ṱaḓulu.

Ri ṋee ṋamusi tshinnkwa tsha ḓuvha na ḓuvha.
Huno u ri farele zwa milandu yashu, vhunga ri tshi 

farela avho vha re na milandu kha riṋe.
Huno u si ri ise mulingoni, fhedzi u ri phuluse 

vhuvhini: Ngauri muvhuso ndi wau, na maanḓa, na 
vhugala, lini na lini. Amene.

399 Zwino kha ri dzule ro kotamisa zwifhaṱuwo zwashu. 
Huno nṋe ndi khou yo humbela Murathu Neville u ḓa huno 
a amba phaṱhutshedzo, a amba zwi re kha mbilu yawe, huno 
zwenezwo a ḓivhadza nga ha tshumelo ya ndovhedzo i no khou 
lugiselwa zwino.
400 Mudzimu a ni fhaṱutshedze, ndi thabelo yanga. Ndi ḓo ni 
rabelela, inwi ni nthabelele. Zwa vhukuma ndi ṱoḓa thabelo 
dzaṋu. 

